
Yangi O‘zbekiston – huquqiy, adolatli 
qonunlar amal qiladigan, mustaqil sudlar odil 
qarorlar chiqaradigan, Konstitutsiya va 
qonun ustuvorligi ta’minlangan davlat. 
Adolatli qonunlar va qarorlar qabul qilish, 
ularni hayotga tatbiq etish, amalga oshirish 
ustidan samarali monitoring o‘rnatish, 
barchaning qonun oldida tengligini 
ta’minlash kabi tamoyillar aholi farovonligini 
ta’minlashga qaratilgan islohotlarimizdan 
ko‘zlangan maqsadlarga erishishning eng 
zarur shartidir 

Sh.Mirziyoyev 
 

SO‘Z BOSHI 
 

O‘zbekiston mustaqillikka erishgach, o‘z oldiga huquqiy davlat va 
fuqarolik jamiyatini barpo etish va shakllantirishni maqsad qilib qo‘ydi. 
Bunday davlatda inson huquqlari, erki, sha’ni va qadr-qimmati eng oliy 
qadriyat hisoblanadi. Unda qonun hukmronlik qilib, ijtimoiy turmush 
asoslari va rivojlanish mezonlari qonun asosida yaratiladi. O‘zbekiston 
Respublikasining Prezidenti Sh.Mirziyoyev ta’kidlaganidek, «Bashariyat 
o‘zining azaliy orzusi – inson qadr-qimmati, huquq va erkinliklari 
ustuvor bo‘lgan, farovonlik va taraqqiyot, imkoniyatlar va ezgu 
niyatlarning ro‘yobga chiqishi uchun zarur sharoitlar yaratilgan, adolat, 
hamkorlik, tenglik va qonun ustuvorligi kabi demokratik tamoyillar 
mustahkam qaror topgan, tinchlik-totuvlik va osoyishtalik hukmron 
bo‘lgan, barqaror rivojlanayotgan dunyo sari intilmoqda»1. Darhaqiqat, 
Yangi O‘zbekistonda qonun adolatni ta’minlab berar ekan, jamiyatning 
barcha sohalarida rivojlanish bo‘ladi. Demokratik prinsiplar orqali 
jamiyat va davlat boshqaruvini yanada ochiqligi va shaffofligini 
ta’minlash, davlat hokimiyati va mansabdor shaxslarni xalq 
xizmatchisiga aylantirish borasida qonun ustuvorligiga ahamiyat berish 
muhim sanaladi. Bugun globallashuv jarayonlari mislsiz darajada 
rivojlanayotgan bir paytda demokratik yo‘lni tanlagan, qonun ustunligini 

 
1 Mirziyoyev Sh.M. Hozirgi zamon va Yangi O‘zbekiston. – Тошкент: O‘zbekiston, 2024. – Б. 6. 

o‘zining ajralmas atributi deb hisoblagan har bir davlatning qo‘llashi 
taraqqiyotni ta’minlab beradi.  

O‘zbekiston Respublikasining Prezidenti Shavkat Mirziyoyev 
ta’kidlaganidek, “davlat hokimiyatining qonun chiqaruvchi, ijro etuvchi 
va sud hokimiyatiga bo’linishi va birbiridan mustaqil ravishda faoliyat 
yuritishi hamda ular orasida o’zaro tiyib turish va muvozanatni saqlash 
kabi konstitutsiyaviy prinsiplarni to’liq amalga oshirish orqali jamiyatda 
qonun ustuvorligini to’liq ta’minlash mumkin. Bu prinsiplarga amal 
qilinmas ekan, hech qachon huquqiy davlat qurib bo’lmaydi”2. 
Konstitutsiya va qonun ustunligi jamiyatning barcha –  ijtimoiy-
iqtisodiy, siyosiy-huquqiy, ma’naviy sohalariga keng miqyosda tatbiq 
qilinishi, unga yuridik va jismoniy shaxslar, oddiy fuqarodan to yuqori 
va oliy mansabdor shaxslarning bo‘ysunishi hamda ular tomonidan ijrosi 
yo‘lga qo‘yilishi huquq va demokratiyaning tantanasidir. Jamiyatda 
amalga oshiriladigan huquqiy islohotdan maqsad nima? Javob oddiy – 
inson, uning huquq va erkinliklari, qonuniy manfaatlarini ta’minlash 
orqali xalqning farovonligi, jamiyat taraqqiyoti va xavfsizligiga erishish. 
Bu o‘z-o‘zidan sodir bo‘lib qolmaydi. Buning indallosi yoshlarga ta’lim 
berish, huquqiy savodxonligini oshirish orqali jamiyatning huquqiy 
madaniyatini yuksaltirishга qaratilgan. Shubhasiz, ushbu innovatsion 
g‘oya Yangi O‘zbekistonda ijtimoiy-huquqiy taraqqiyotning, davlat 
siyosatining ustuvor vazifasidir. Shu nuqtai nazaridan, har bir shaxs, 
tashkilot va  mansabdor shaxs qonunda belgilangan normalarning 
ijrosini so‘zsiz ta’minlanishi, o‘ziga yuklatilgan majburiyatni anglagan 
holda amalga oshirishi mamlakatni dunyo reytinglarida munosib o‘rin 
egallashida ham ahamiyatlidir. 

 O‘zbekiston Respublikasining Prezidenti Sh.M.Mirziyoyev 
mamlakatimiz Yangilangan Konstitutsiyasi qabul qilinganligi 
munosabati bilan o‘tkazilgan tantanali marosimdagi ma’ruzasida: 
«Konstitutsiyamizda ilk bor, O‘zbekiston Respublikasiga huquqiy davlat 
degan ta’rif berildi. Bosh qomusimizda inson huquqlari kafolatlariga oid 
normalar ham 3 barobar ko‘paytirildi. Bu – avvalambor barcha sohada 
qonun ustuvorligi ta’minlanadi, degani. Bundan buyon, qonunlardagi 
noaniqliklar inson foydasiga hal bo‘ladi. Eng muhimi, “Qonun – 
muqaddas, har qanday holatda ham adolatni qaror toptirish shart!” degan 
qarash jamiyatning har bir a’zosi, ayniqsa, mansabdorlar uchun hayot 
qoidasiga aylanishi kerak. Shu bilan birga, inson huquq va erkinliklarini 
ishonchli himoya qilish uchun sudlarning odil va mustaqil ish yuritishini 

 
2 Mirziyoyev Sh.M. Hozirgi zamon va Yangi O‘zbekiston. – Тошкент: O‘zbekiston, 2024. – Б. 67. 

albatta amalda ta’minlashimiz zarur»3, - degan fikrni bildirdi. 
Darhaqiqat, qonun ustuvorligi prinsipi istiqlolning ilk davrlarida qabul 
qilingan hamda muvaqqat konstitutsiya vazifasini o‘tagan «O‘zbekiston 
Respublikasining davlat mustaqilligi to‘g‘risida»gi konstitutsiyaviy 
qonunda mustahkamlandi. Keyinchalik bu prinsip O‘zbekiston 
Respublikasi Konstitutsiyasida mamlakatimiz konstitutsiyaviy 
tuzumining  asosiy prinsiplaridan biri sifatida belgilab qo‘yildi, ya’ni 
«Oʻzbekiston Respublikasida Oʻzbekiston Respublikasi Konstitutsiyasi 
va qonunlarining ustunligi soʻzsiz tan olinadi. Oʻzbekiston Respublikasi 
Konstitutsiyasi mamlakatning butun hududida oliy yuridik kuchga ega, 
toʻgʻridan-toʻgʻri amal qiladi va yagona huquqiy makonning asosini 
tashkil etadi. Oʻzbekiston Respublikasining xalqaro shartnomalari 
xalqaro huquqning umumeʼtirof etilgan prinsip va normalari bilan bir 
qatorda Oʻzbekiston Respublikasi huquqiy tizimining tarkibiy qismidir. 
Agar Oʻzbekiston Respublikasining xalqaro shartnomasida Oʻzbekiston 
Respublikasining qonunida nazarda tutilganidan boshqacha qoidalar 
belgilangan boʻlsa, Oʻzbekiston Respublikasining xalqaro shartnomasi 
qoidalari qoʻllaniladi. Davlat va uning organlari, boshqa tashkilotlar, 
mansabdor shaxslar, fuqarolik jamiyati institutlari hamda fuqarolar 
Konstitutsiya va qonunlarga muvofiq ish yuritadilar» (O‘zbekiston 
Respublikasi Konstitutsiyasining 15-moddasi). 

Konstitutsiyamizda o‘z aksini topgan ushbu qoidani 
mamlakatimizda to‘laqonli amalga oshishi muhim ahamiyat kasb etadi. 
Zero, «jamiyatda qonun ustuvorligini ta’minlash – amalga 
oshirilayotgan barcha islohotlar samaradorligiga erishish, aholi turmush 
darajasini oshirish, mamlakatda tinchlik, totuvlik va barqaror vaziyatni 
ta’minlashning asosiy kafolatidir»4. 

Qonun ustuvorligi prinsipini tadqiq qilish Yangi O‘zbekistonda 
huquqiy davlat va demokratik jamiyatni  barpo etish jarayonida muhim 
omil bo‘lib xizmat qiladi. Chunki huquqiy davlat va demokratik 
jamiyatda barcha fuqarolar qonunga amal qiladi, qonunga itoatkorlik 
bosh mezon sifatida qabul qilinadi. Qonunlarga fuqarolar majburlash 
yo‘li bilan emas, balki anglagan holda bo‘ysunadilar. Shu sababli ham 
biz demokratiyani anglab olingan erkinlik deb tushunishimiz to‘g‘ri 

 
3 Mirziyoev Sh.M. Yangilangan Konstitutsiyamiz Uchinchi renessansni barpo etish yo‘lida mustahkam 
huquqiy poydevor bo‘lib xizmat qiladi // URL - https://president.uz/oz/lists/view/6277 
4 Мирзиёев Ш.М. Демократик ислоҳотларни изчил давом эттириш, халқимиз учун тинч ва 
осойишта, муносиб ҳаёт даражасини яратиш – барқарор тараққиёт кафолатидир // URL – 
http://uzlidep.uz/uzc/news/demokratik-islokhotlarni-izchil-davom-ettirish-halkimiz-uchun-tinch-va-
osoyishta-munosib-khayot 

bo‘ladi. Mazkur monografiyada ham qonun ustuvorligi va qonunga 
itoatkorlik masalalariga alohida urg‘u berildi. Jamiyatda qonunga itoat 
etish, qonun ustuvorligini qaror topishi demokratiyaning muhim belgisi 
va demokratik taraqqiyot omili ekanligiga e’tibor qaratildi.  

I BOB. QONUN USTUVORLIGI TUSHUNCHASINING 
NAZARIY-METODOLOGIK ASOSLARI 

 
1-§. Qonun ustuvorligi va qonunga itoatkorlik tushunchalarining 

genezisi 
 
O‘zbekistonda demokratik islohotlarni chuqurlashtirish va 

fuqarolik jamiyatini rivojlantirish jarayonida adolatparvarlikni 
ta’minlovchi qonunlar qabul qilinishiga alohida e’tibor qaratildi. Qonun 
ijodkorligida adolat, tenglik, insonparvarlik kabi demokratiya 
prinsiplarga amal qilinishi, o‘z navbatida, qabul qilingan mazkur 
qonunlarni ijrosini ta’minlashga olib kelmoqda. Mamlakatimizda 
qonunlarning so‘zsiz ijro etilishi xalqaro hamjamiyatning ham nigohiga 
tushdi va ular ham bu borada o‘zlarining ijobiy fikrlarini bildirishmoqda. 
«Barqaror rivojlanish maqsadlari inson qadri va uning shaxsiy, siyosiy, 
ijtimoiy, iqtisodiy, madaniy, ekologik va rivojlanish huquqlarini 
ta’minlash bilan bog‘liq zamonaviy qarashlarni o‘zida jamlagani bilan 
ham ahamiyatlidir. Bir-biri bilan chambarchas bog‘liq bo‘lgan ushbu 
huquqlar barqaror rivojlanishning uch muhim sharti hisoblangan 
iqtisodiy, ijtimoiy va ekologik sohalarda ham o‘zaro muvozanatli, 
integratsiyalashgan va kompleks yondashuvga asoslangan taraqqiyotni 
nazarda tutadi. Ushbu sohalardagi muammolarga kompleks yondashish, 
hozirgi va kelajak avlodlarning musaffo atrof-muhitga ega bo‘lish, 
mavjud tabiiy boylildar va resurslardan foydalanishga oid huquqlarini 
ta’minlash muhim hisoblanadi»5.    

Demokratik jamiyat qurilishi jarayonida qonun ustuvorligi, 
qonunga itoatkorlik masalalari barchani, shu jamladan tadqiqotchi va 
tahlilichilarni ham qiziqtirib kelgan. Chunki qaysi mamlakatda qonunlar 
ustuvorlik kasb etsa, fuqarolar tomonidan qonunga itoatkor munosabatda 
bo‘linsa jamiyat taraqqiyoti va ravnaqi uchun ijobiy ta’sir ko‘rsatadi, 
shaxsning huquq va erkinliklari ta’minlanadi. Fikrimizning tasdiqlash 
nuqtai nazaridan huquqshunos olimlar A.Saidov va U.Tadjixanovning 
“Aholining huquqiy madaniyati va huquqiy savodxonligi, avvalambor, 
Konstitutsiya va qonunlarga hurmat bilan munosabatda bo‘lishini 
ta’minlaydi. Bu – huquqiy normalarga yuzaki munosabatda o‘zi 
bo‘lmaslik kerakligini ifodalaydi. Qonunga hurmat har bir insonning 

 
5 Mirziyoyev Sh.M. Hozirgi zamon va Yangi O‘zbekiston. – Тошкент: O‘zbekiston, 2024. – Б. 11. 

qalbidagi chuqur e’tiqodi bo‘lmog‘i lozim. U insonning yoshligidan 
boshlab ongiga singib, mustahkamlanib borilishi kerak. Bu ota-onalar, 
maktabgacha tarbiya muassasalari, maktablarda, barcha jamoat 
uyushmalari va davlat tashkilotlari, butun jamiyatning ulkan, 
sermashaqqat ishidir. Nima mumkinu, nima mumkin emasligi haqidagi 
huquqiy normalar barchaga ma’lum. Qonunni buzish mumkin emasligini 
tushunish yuridik dunyoqarashning «qalb ko‘zi» bo‘lmog‘i darkor”6 
degan so‘zlarini keltirib o‘tamiz. Shu o‘rinda ta’kidlash lozimki, qonun 
ustuvorligini amalda ro‘yobga chiqarish va qonunga itoatkorlik 
tuyg‘usini shakllantirishni huquqiy madaniyatsiz tasavvur etish 
mushkul. Shu sababli ham, huquqshunos olimlar – A.Saidov, 
U.Tadjixanovlar e’tirof etganidek, qonunni ijrosini ta’minlash shaxs 
bilan, uning qonunlarni anglab, tushunib yetgan holda uning normalariga 
amal qilishi yoki qilmasligiga bog‘liq.  

Shubhasiz, qonunni bilish muhim, shu bilan birga unga amal qilish 
esa undanda muhimdir. Qonun, uning mazmun-mohiyati, normalarida 
qo‘yilgan talablarni bilib, lekin unga amal qilmaslik ayanchli holat 
hisoblanadi. Obrazli qilib aytganda, huquqbuzar ham qonunni yaxshi 
biladi, lekin amal qilmaydi. Shu sababli qonunni bilish bitta jarayon 
bo‘lsa, unga amal qilish, itoat etish ikkinchi bir holat hisoblanadi. 
Qonunni bilish va uning normalarida belgilangan talablarni ijro etish 
shaxsning huquqiy madaniyat egasi ekanligini namoyon etuvchi ko‘zgu 
desak yanglishmagan bo‘lamiz.  

Jamiyatda qonun muhim funksiyani bajarar ekan, o‘z-o‘zidan 
tabiiy savol tug‘iladi: qonun nima? Qonun tushunchasiga faylasuf, 
huquqshunos, siyosatchi olimlar ko‘plab ta’rif va tasniflar berib o‘tgan. 
Ular tomonidan o‘z nazariyalari orqali javob berishga harakat qilishgan. 
Taniqli mutafakkir Sh.L.Monteske “Qonunlar ruhi haqida” asarida 
qonunlarning turlari to‘g‘risida fikr yuritadi: “Jahon miqyosidagi 
mavjudligi tufayli turli xil xalqlarning birgalikda yashashini taqozo 
etuvchi sayyora aholisi sifatida insonlar ushbu xalqlar o‘rtasidagi 
munosabatlarni tartibga soluvchi qonunlarga egadirlar: bu – xalqaro 
huquqdir. Jamiyatda yashovchi mavjudotlar sifatida esa, ushbu 
jamiyatning barqarorligini ta’minlash zarurati ularning hukmronlar va 
boshqariluvchilar o‘rtasidagi munosabatlarni belgilaydigan qonunlarga 
ega bo‘lishini taqozo etadi: bu – siyosiy huquqdir. Shuningdek, 
insonlarda fuqarolarning o‘zaro munosabatlarini tartibga soluvchi 

 
6 Таджиханов У., Саидов А. Ҳуқуқий маданият назарияси. 1-том. – Тошкент: Ўзбекистон 
Республикаси ИИВ Академияси, 1998. – Б. 57. 

qonunlar ham mavjud bo‘lib, bu – fuqarolik huquqidir”7. Qonunning 
falsafiy, diniy, ijtimoiy va huquqiy ta’riflari borki, biz tadqiqotimizda 
asosan huquqiy nuqtai nazardan tahlilga e’tiborimizni qaratamiz. O‘zbek 
tilining izohli lug‘atida “davlat hokimiyati tomonidan qabul qilingan, 
hamma uchun majburiy bo‘lgan ijtimoiy-huquqiy me’yor va 
munosabatlarni belgilovchi rasmiy qoida; ana shunday munosabatlarni 
mustahkamlash, rivojlantirish va tartibga solish vositasi”8 deya e’tibor 
qaratilgan.  Falsafa qomusiy lug‘atida esa “qonun – ob’ektiv olam narsa 
va hodisalari o‘rtasidagi aloqadorlikning shakli, biron-bir narsaning 
zaruriy ravishda paydo bo‘lishini ifodalovchi kategoriyaning “zaruriy 
mavjudlik qoidasi”, shuningdek, (axloqiy va huquqiy qonunlar)”9 deb 
ko‘rsatib o‘tilgan. Bizni bu yerda ta’rifning ikkkinchi qismi  qiziqtiradi, 
ya’ni qonunlar insonning jamiyatdagi xatti-harakatlarini belgilab 
beruvchi  yo‘l-yo‘riq, qoidalar yig‘indisi sifatida keltirilgan. Demak, 
qonun inson faoliyatini tartibga solishga xizmat qiladi.  

O‘zbekiston yuridik ensiklopediyasida “qonun – davlat 
hokimiyatining oliy vakillik organi tomonidan yoki bevosita xalqning 
xohish-irodasiga ko‘ra (masalan, referendum o‘tkazish yo‘li bilan) qabul 
qilingan va qoida tariqasida, eng muhim va barqaror muayyan ijtimoiy 
munosabatlarni tartibga soluvchi huquqiy normalardan iborat bo‘lgan 
huquqiy hujjat, yuridik hujjat. Qonun huquq tizimining negizini tashkil 
etadi, davlatning boshqa organlari normativ-huquqiy hujjatlariga 
nisbatan oliy yuridik kuchga ega bo‘ladi”10. Qonun jamiyatda muhim 
masalalarda o‘z aksini topgan ijtimoiy munosabatlarni mustahkamlash, 
rivojlantirish va tartibga solish vositasi sifatida o‘z vazifasini bajaradi. 
Albatta, bunda davlat boshqaruvi, uning shakli va siyosiy tartiboti ham 
hisobga olinishi kerak. Ushbu omillar qonunlarni real hayotda harakati 
yoki harakatsizligi, to‘g‘riroq aytganda “ishlash yoki ishlamasligi”ga 
muayyan darajada ta’sir ko‘rsatadi. Qonun davlat huquq tizimining 
negizini tashkil etadi, davlatning boshqa organlari – Oʻzbekiston 
Respublikasi Prezidentining farmonlari va qarorlari, Oʻzbekiston 
Respublikasi Vazirlar Mahkamasining qarorlari, vazirliklar va 
idoralarning buyruqlari hamda qarorlari, mahalliy davlat hokimiyati 

 
7 Монтескье Ш. Л. О духе законов / Шарль Луи Монтескье ; [пер. на рус. яз. А. Горнфельда; 
вступит. ст. Д. Хаустова]. – М: Рипол классик, 2019. – С. 12. 
8 Ўзбек тилининг изоҳли луғати. – Тошкент:“Ўзбекистон миллий энциклопедияси” Давлат илмий 
нашриёти, 2007. – Б. 331. 
9 Фалсафа қомусий луғат. – Тошкент: Шарқ, 2004. – Б. 479. 
10 Ўзбекистон юридик энциклопедияси / Нашр учун масъул  Р.А.Мухитдинов ва бошқ.; масъул 
муҳаррир Н. Тойчиев. – Тошкент: Адолат, 2009. – Б. 611. 

organlarining qarorlari qonunosti hujjatlari11 ga (Oʻzbekiston 
Respublikasining Normativ-huquqiy hujjatlar toʻgʻrisidagi qonuni 7-
modda 3-qismi) nisbatan oliy yuridik kuchga ega bo‘ladi.  

“Har bir sivilizatsiyaga erishgan mamlakatlarda me’yoriy-huquqiy 
aktlar huquqning yetkachi manbasi (asosi) hisoblanib, asosiy ijtimoiy 
munosabatlar ana shu manba asosida muvofiqlashtiriladi. Me’yoriy 
huquqiy aktlarning asosiy turlaridan biri bu – qonundir”12. Darhaqiqat, 
qonun normativ-huquqiy hujjatlarning eng asosiy turi bo‘lib, qonun osti 
aktlari undan ta’sir doirasi jihatdan keng va kuchli bo‘la olmaydi. Qonun 
osti aktlari qonun asosida qabul qilinadi va ijroga qaratiladi. 

Qonun – davlat hokimiyatining oliy vakillik organi tomonidan 
qabul qilinib, mamlakatning birinchi rahbari tomonidan imzolanadigan 
va ijtimoiy munosabatlarni tartibga solishga xizmat qiladigan yuridik 
hujjat hisoblanadi. Shu bilan birga qonunlar bevosita xalqning xohish-
irodasi asosida jumladan referendum institutidan foydalangan holda ham 
qabul qilinishi mumkin.  Demak, qonun muayyan davlat organi 
tomonidan yoki xalqning tashabbusi bilan qabul qilinib, ijtimoiy 
munosabatlarni tartibga solishga xizmat qiluvchi regulyator vazifasini 
o‘tar ekan. Albatta, ta’kidlanganidek, qonunni qabul qilish uning ijrosini 
ta’minlashga nisbatan murakkab jarayon emas. Qonunning ijrosini 
ta’minlash qonunning kuchi bilan o‘lchanadi degan fikrdamiz. 

Qonunning kuchi nima bilan belgilanadi? Uning ijrosini 
ta’minlanishi yoki qonunning ustunligi yoxud qonunga itoatkorlik qonun 
kuchini ko‘rsatib beruvchi omillar sirasiga kiritishimiz mumkin. 
Shubhasiz, “qonun” tushunchasi, uning mazmun-mohiyati 
tadqiqotchilarni o‘ziga qanchalik ko‘p o‘ziga jalb qilgan, diqqatini 
qaratishga “majburlagan” bo‘lsa, qonun ustuvorligi, qonunga itoatkorlik 
tushunchalari ham ko‘plab olimlar, mutafakkir va davlat arboblarini 
hamisha qiziqtirib kelgan. Sharq va G‘arbda yaratilgan asarlar, 
ta’limotlar, nazariyalarda qonun ustuvorligi, qonunga rioya etish 
masalalariga jiddiy e’tibor qaratilgan. “Qonun – ijrosi bilan kuchli”, - 
degan purhikmat qadimdan to hozirga qadar o‘z mazmunini  yo‘qotgani 
yo‘q.  

Avestoning ikkinchi kitobi «Yasna»ning 7-bobida aytilishicha, 
Axuramazda yuborgan qonun-qoida, tartibot, axloqiy o‘gitlarga amal 

 
11 Oʻzbekiston Respublikasining Normativ-huquqiy hujjatlar toʻgʻrisidagi qonuni // Qonunchilik 
maʼlumotlari milliy bazasi, 03/26/1127/0280-son 
12 O‘tamurodov A. Fuqarolik jamiyati. – Toshkent: Innovatsiya-Ziyo, 2022. – B. 106. 

qilsalar ezgulik yovuzlik ustidan g‘alaba qiladi13. Ushbu muqaddas kitob 
o‘gitlari qadimdan xalqimiz tomonidan huquq va axloq normalariga 
qat’iy amal qilishlariga dasturulamal bo‘lib xizmat qilganligini kuzatish 
mumkin. Shuningdek, ular qonun-qoidalarga itoatkor munosabatda 
bo‘lishi o‘zining ijobiy natijalarini berishiga ishonganlar. Bundan 
ko‘rinadiki, ajdodlarimiz qadimdan turli nopok ishlardan, firibgarlik, 
tovlamachilik, o‘g‘rilik, poraxo‘rlik kabi jinoyatlardan, birovning 
haqqiga xiyonat qilishdan o‘zlarini tiyishgan.     

Yunon mutafakkiri Arastu (Aristotel) Aflotunning oligarxlar 
huquqlarini ustun qo‘yuvchi davlati va favqulotda demokratiyasini rad 
etib, boylar va kambag‘allar huquqlari teng sanaladigan, qonunlar 
hukmron bo‘lgan demokratiyani ijobiy hisoblaydi. Lekin Arastu 
jamiyatda huquqning o‘rniga alohida urg‘u beradi. Uning fikricha, 
qonunlar huquqlardan tashkil topishi zarur. Bu – davlatning 
demokratikligini ko‘rsatadigan xususiyat. Arastuning majburiy kuchga 
ega qonunlar bo‘lmasa, jamiyatda fuqarolarning tengsizligi, 
adolatsizliklar kelib chiqishi to‘g‘risidagi fikrlari e’tiborga molik14. 
Arastu qonun (nomos) boshqaruvini o‘zboshimchalik (arbitrium) 
boshqaruviga qarama-qarshi qo‘yish orqali qonun hukmronligi inson 
hukmronligidan afzalroqdir15, degan fikrni qo‘llab-quvvatlaydi. 
Haqiqatan ham, qonun hukmron bo‘lgan jamiyatda rivojlanish bo‘ladi, 
insonning noqonuniy manfaatlarini ildiziga barham beriladi. Huquqiy 
davlat va fuqarolik jamiyatining birdan-bir talabi ham shu. Inson baxtli 
va farovon hayot kechirishi uchun barcha shart-sharoitlarni yaratish, 
adolatli yondashuvni amalga oshirish, inson qadrini paymol qilishga, 
uning huquqlariga bo‘lgan tajovuzlarni sodir etishga qaratilgan 
huquqbuzarliklarning oldini olish huquqiy davlatda qonun orqali 
ta’minlanadi.  

Darhaqiqat, jamiyatda ijtimoiy munosabatlar qonunlar orqali 
tartibga solinadi. Jamiyatda fuqarolarning huquq va erkinliklari 
ta’minlanishi, adolat qaror topishi uchun qonunga murojaat qilinadi. 
Qonun orqali jamiyatda yuzaga kelishi mumkin bo‘lgan tartibsizliklar, 
adolatsizliklar barham topadi. Qonunlarga itoat etish natijasida turli 
jinoyatchiliklarning oldini olinadi, qonunlarni chetlab o‘tish, uni buzish 

 
13 Нурматова М. Шарқ ахлоқий тафаккур тараққиёти босқичлари. – Т., 2008. – Б. 9.  
14 Муҳамедов Ў.Ҳ. Конституция ва қонун устунлиги. – Тошкент: ИИВ Академияси, 2003. – Б. 10. 
15 Баасансурэн Б. Отличие принципа верховенства закона от других близких смежных принципов 
// Universum: экономика и юриспруденция: электрон. научн.журн. 2026. 3(137). – С. 5. 



12 

kabi huquqbuzarliklarga yo‘l qo‘yilmaydi. Bu esa jamiyatda qonunga 
itoatkorlikning ob’ektiv zarurati hisoblanadi.  

Qonunning kuchi, obro‘si, ta’siri, amaliy ahamiyati hayotda uning 
halol, haqiqiy, odilona tatbiq etilishidadir. Davlat hokimiyati va 
boshqaruv organlarining mansabdor shaxslari o‘zlarining vakolatlari va 
burchlariga mas’uliyat bilan odilona yondashsa, Vatan, davlat manfaati 
va taqdirini o‘zlari uchun oliy maqsad deb hisoblashsa, qonunlarni 
turmushga adolatli qo‘llasalar jamiyat ravnaq topadi. Qonun barchaning 
irodasi bilan qabul qilingan hujjat va hattoki davlat boshlig‘i undan 
yuqori tura olmaydi16. Mamlakatda Vatan ravnaqi, yurt tinchligi, xalq 
farovonligi ta’minlanadi. Bundan nafaqat davlat va jamiyat, shuningdek 
mana shu yurtda istiqomat qilayotgan xalq ham katta naf ko‘radi.  

Forobiy odil va adolatli jamiyatning nazariy asoslarini yaratdi. 
Jamiyatni qonunlarga asoslangan holda, adolat va odillik mezonlariga 
tayanib boshqarish muhimligi mutafakkir nazariy g‘oyalarida yaqqol aks 
etadi. U bu masalada asosiy urg‘uni boshqaruvchi rahbarning 
fazilatlariga qaratadi. Rahbarning adolatli ekanligi jamiyat xavfsizligi, 
barqarorligi, farovonligini ta’minlashga xizmat qiladi. Chunonchi, 
mutafakkirning “Fozil odamlar shahri” asarida rahbar shaxsining 12 ta 
xislatga ega bo‘lishi lozim bo‘lgan sifatini ta’riflab, “o‘n birinchidan, – 
deydi u, – tabiatan adolatparvar bo‘lib, odil odamlarni sevadigan, 
istibdod va jabr-zulmni, mustabid va zolimlarni yomon ko‘ruvchi, o‘z 
odamlariga ham, begonalarga ham haqiqat qiluvchi, barchani adolatga 
chaqiruvchi, nohaq jabrlanganlarga madad beruvchi, barchaga 
yaxshilikni va o‘zi suygan go‘zalliklarni ravo ko‘ruvchi bo‘lishi zarur. 
O‘zi haq ish oldida o‘jarlik qilmay, odil ish tutgani holda har qanday 
haqsizlik va razolatlarga murosasiz bo‘lishi zarur”17. Odil va adolatli 
jamiyat aslida – demokratik jamiyat demakdir.  

Odil va adolatli jamiyat, ya’ni demokratik jamiyat haqidagi 
g‘oyalarni o‘rta asr ijtimoiy-falsafiy tarixida muhim o‘rin egallagan 
mutafakkir va davlat arbobi Nizomulmulkning «Siyosatnoma» (XI asr) 
asarida ham uchratish mumkin. Nizomulmulk ta’limotida adolat, insof, 
axloq va qonun ijtimoiy-siyosiy kategoriyalar sifatida talqin qilinadi. 
Uning fikricha: a) davlat tizimiga rahbarlarni jiddiy tekshiruvlardan 
o‘tkazib ularni shaxsiy va axloqiy xususiyatlarini o‘rganish asosida 
tanlash lozim; b) rahbarlar qonunga itoatkor bo‘lishlari va ularning 
ijrosini ta’minlashda axloqqa suyanishlari lozim; v) qarorlar qabul 

 
16 Руссо Ж.Ж. Трактаты. – М., 1969. – С. 177. 
17 Форобий. Фозил одамлар шаҳри. – Тошкент: Янги аср авлоди, 2022. – Б. 245. 

qilishda, qonunchilikni yaratishda ko‘pchilikning fikriga, xohish va 
irodasiga suyanish kerakligini ta’kidlaydi. Nizomulmulk: «Ko‘pchilik 
bo‘lib qabul qilingan tadbir eng savobli bo‘ladi va doim shunday yo‘l 
tutish kerak. Biror ishni maslahatsiz amalga oshirish fikrning zaifligidan 
dalolat beradi, bundaylarni o‘zbilarmon deydilar. Mashvarat va 
kengashsiz amalga oshirilgan ishning natijasi yaxshi bo‘lmaydi»18 - 
degan fikrni bildiradi. 

Zero davlat arbobi Amir Temur aytganidek, «Saltanat ishlarini 
qonun va qoidalar (to‘ra va tuzuk)ga solib, uning martabalari (ahqoli)ni 
mustahkamladim... Saltanatim martabasini qonun-qoidalar asosida 
shunday saqladimki, salatanatim ishlariga aralashib, ziyon yetkazishga 
hech bir kimsaning qurbi yetmasdi»19. Davlat arbobining ushbu fikridan 
ham davlat hokimiyatini boshqarishda tizimli tartibni yo‘lga qo‘yish 
lozim ekanligi ko‘zga tashlanadi. Bu yerda shu bilan birga, hamma, har 
bir kasb egasi bo‘lgan mutaxassis o‘z faoliyati bilan shug‘ullanishi, bu 
esa, normativ-huquqiy hujjatlar bilan mustahkamlab qo‘yilganligi 
ko‘rinadi. Shuningdek, sarkardaning fikrini davlat boshqaruvi va qonun 
ustuvorligi prinsipini zamonaviy voqelikka tatbiq etadigan bo‘lsak, 
amalga oshirilayotgan davlat ishlariga mahalliychilik, urug‘-
aymoqchilik, korrupsiya kabi illatlar asnosida o‘zga shaxslarni 
aralashishini mutlaqo qabul qilib bo‘lmaydi. 

Hofiz Tanish al-Buxoriyning «Abdullanoma» asarida «Davlatning 
odatu qonuniga muvofiq ish yurgizdilar, zulm qo‘lini kalta qilib, adolat 
panohida mazlumlarga joy berdilar, toki to‘g‘rilik mevalarini rostlik 
daraxtidan tersinlar»20 fikrining asosida qonun ustuvorligi masalasi 
e’tirof etilgan. Insonlar nima sababdan huquqiy davlatga e’tiyoj sezgan, 
chunki davlat insonning huquq va erkinliklarini ta’minlab, uni jarb-zulm 
va zo‘rovonlikdan himoya qiladi. Mutafakkir aytganidek, zulmkor 
rahbarning o‘z mansabi va vakolatidan chetga chiqishini qonun 
ta’minlab beradi, uning jabr-zulmini cheklaydi.  

"Qonun ustuvorligi" atamasi ilk bor Angliyada XVII asrning 
boshlarida qo‘llanila boshlanganligi haqida ma’lumotlar mavjud, ammo 
bu tushunchaning o‘zi ancha oldin paydo bo‘lgan, garchi u har doim 
ham zamonaviy ma’noda demokratiya g‘oyalari bilan bog‘liq 
bo‘lmagan. Biroq, XVIII asrda boshlangan anglo-sakson huquqiy 

 
18 Низомулмулк. Сиёсатнома. – Тошкент: Янги аср авлоди, 2008. – Б.93. 
19 Амир Темур. Темур тузуклари. – Тошкент: “Ilm-ziyo-zakovat”, 2020. – Б. 81. 
20 Ҳофиз Таниш ал-Бухорий. Абдулланома (Шарофномаи шоҳий). Иккинчи китоб. – Т., 2000. – Б. 
106. 

an’anasi hokimiyat tepasida turganlarning harakat erkinligi qonuniy 
jihatdan cheklangan bo‘lishi kerak degan tushunchani shakllantirdi. 
Ba'zi farqlarga qaramay (asosan huquqiy urf-odatlar va ularning 
tarixida), qonun ustuvorligi haqidagi g'oyalar romano-german huquqiy 
falsafasida rivojlangan qonun ustuvorligi g'oyalariga yaqin21, deb ayta 
olamiz. 

Jadidlar ham qonun ustuvorligi masalasida o‘z ta’limotlariga ega 
bo‘lishgan. Ular «fuqarolarning ham qonun oldida, ham hukumat oldida 
teng bo‘lishi tarafdori bo‘lib chiqdilar. Ular qonunlar va hukumat 
fuqarolarni ularning ijtimoiy kelib chiqishidan, moddiy va konfessial 
mansubligidan qat’i nazar manfaatlarini, huquq va erkinliklarini bir xil 
himoya qilishlari lozim»22, - degan fikrni bildiradilar. 

O‘zbekiston Respublikasining Jinoyat kodeksining qator moddalari 
(205-211-m.) mansabdor shaxs tomonidan insonning huquq va 
erkinliklariga, jamiyat manfaatlariga zid harakat yoki harakatsizlik 
qilishdan tiyib turishga qaratilganligi bilan ham diqqatga sazovordir. 
Xususan, kodeksning 205-moddasi 1-qismiga asosan hokimiyatni yoki 
mansab vakolatini suiiste’mol qilish, ya’ni davlat organi, davlat 
ishtirokidagi tashkilot yoki fuqarolarning o‘zini o‘zi boshqarish organi 
mansabdor shaxsining o‘z mansab vakolatlaridan qasddan foydalanishi 
fuqarolarning huquqlariga yoki qonun bilan qo‘riqlanadigan 
manfaatlariga yoxud davlat yoki jamoat manfaatlariga ko‘p miqdorda 
zarar yoxud jiddiy ziyon yetkazilishiga sabab bo‘lsa bazaviy hisoblash 
miqdorining bir yuz ellik baravaridan uch yuz baravarigacha miqdorda 
jarima yoki besh yilgacha muayyan huquqdan mahrum qilish yoki uch 
yuz oltmish soatgacha majburiy jamoat ishlari yoxud uch yilgacha axloq 
tuzatish ishlari yoki bir yildan ikki yilgacha ozodlikni cheklash yoki uch 
yilgacha ozodlikdan mahrum qilish bilan jazolanadi23. Bu esa o‘z 
navbatida, mansabdor shaxslarning faoliyatida qonuniylikni 
ta’minlashga xizmat qiladi. Umuman olganda, davlat hokimiyatining 
oliy rahbaridan to quyi mansabdor shaxsigacha adolat tarozisini mezon 
qilib olib, qonunlarga rioya etish orqali barchaning haq-huquqini 
ta’minlashga erishadi. Qonunlarga itoat etish, rioya qilish qonunlarning 
ijro etilishini ta’minlaydi. 

 
21 Мамедов Э. Верховенство закона как одна из главных задач управления государством // 
Кавказ&глобализация. – Т.8. Выпуск 3-4. – 2004. – С. 19. 
22 Шарипов Р.Ҳ., Муҳиддинова Ф. Ўзбекистон халқлари сиёсий-ҳуқуқий таълимотлари тарихи 
(ХИХ аср охири – ХХ аср бошлари). – Т., 2004. – Б. 135-136. 
23 Ўзбекистон Республикасининг Жиноят кодекси // Қонунчилик маълумотлари миллий базаси, 
19.01.2024 й., 03/24/899/0048-сон 

Qonun oddiy fuqarodan to mansabdor shaxsgacha ko‘zda tutilgan 
huquqlardan bir xilda foydanish imkonini beradi. Bu esa o‘z navbatida 
jamiyatda adolatni ta’minlab beradi. Adolat tantana qilgan joyda o‘sish, 
rivojlanish, taraqqiyotga erishiladi. Aksincha, adolatsizlik avj olgan 
paytda jamiyatni parokandalik, turg‘unlik qamrab oladi, ijtimoiy-siyosiy 
barqarorlikka putur yetadi. Shu sababli ham adolatsizlik jamiyatning eng 
jirkanch illati sifatida tan olinadi. Bejizga O‘zbekiston Respublikasining 
Birinchi Prezidenti Islom Karimov o‘zining «O‘zbekiston mustaqillikka 
erishish ostonasida» asarida «Xalq ochlikka, nochorlikka hamma 
narsaga chidashi mumkin, lekin bilib qo‘yinglar, adolatsizlikka 
chidamaydi!»24, - degan purhikmatlarida aynan adolatsizlikni qattiq 
qoralagan. 

 
2-§. Qonun ustuvorligi va qonunga itoatkorlik tushunchalarining 

mohiyati 
 

Qonun ustuvor bo‘lishi uchun insonlar tomonidan u qabul qilinishi 
kerak bo‘ladi. Kishilik jamiyati qonunni qabul qilmas ekan, uning ijrosi 
ham bo‘lmasligi tabiiy holat hisoblanadi. Qadimgi Rim 
mutafakkirlaridan biri bo‘lgan Mark Tulliy Sitseron “Haqiqiy qonun 
tabiatga mos keladigan, barcha odamlarga tegishli bo‘lgan, doimiy, 
abadiy bo‘lgan oqilona qoidadir”25, deganda haq edi. Shu sababli ham 
qonunlarni qabul qilish jarayonida uni jamiyat uchun zarur ekanligini 
anglab olish kerak. Agar qonun xalqning tabiatidan kelib chiqib, uning 
manfaatlariga xizmat qilar ekan, bunday qonunni qabul qilish darkor 
bo‘ladi. “Qonun chiqaruvchi qonunlarni belgilashda ikki jihatni: yer va 
odamlarni hisobga olishi lozim”26. Qonunlar “ishlashi” uchun u xalqning 
tabiiy huquqlaridan kelib chiqqan holda, muayyan sohada yuzaga 
kelayotgan muammo va masalalarga yechim vazifasini o‘tashi lozim. 
Chunki qonunning tabiatida ijtimoiy munosabatlarni tartibga solish 
funksiyasi yaqqol aks etgan.  

Qonun ustuvorligi – oddiy fuqarodan mansabdor shaxsgacha qabul 
qilingan qonunlarni hurmat qilishi, amal qilishi, uning ijrosini 
ta’minlashi va rioya etishi  tushuniladi. Ayniqsa, huquq hukmronligi va 
qonun ustuvorligi huquqiy demokratik davlatga xos bo‘lib, u 

 
24 Каримов И. А. Ўзбекистон мустақилликка эришиш остонасида. – Тошкент: Ўзбекистон, 2011. – 
Б. 431. 
25 Цицерон. О законах // Диалоги. О государстве. О законах. – М.: Наука, 1966. – С. 87-132 
26 Аристотел. Политика // URL: http://www.civisbook.ru/files/File/Aristotel.Politika.pdf 

jamiyatning barcha sohalarida inson huquq va erkinliklarini ta’minlash 
va kafolatlashga xizmat qiladi. 

Qonunga itoatkorlik – jamiyat a’zolarining yuksak siyosiy-huquqiy 
madaniyat, ma’naviyat, ma’rifatliligidan kelib chiqadi. Qonunga 
itoatkorlikning asosida insonni qonunga ko‘r-ko‘rona munosabati, uning 
ma’no-mohiyatini to‘la anglab yetmasdan yondashuv yotmaydi. 
Tadqiqotchi Z.G‘ofurov “Ma’naviy yuksalish va huquqiy barkamollik” 
deb nomlangan asarida qonunga itoatkorlik masalasiga to‘xtalib o‘tib 
quyidagicha fikrni bildiradi: “Qonunga itoatkorlik – bu yuksak 
madaniyatlilik, ma’naviyatlilik, ma’rifatlilik belgisidir. Qonunga 
itoatkorlikni insonning unga ko‘r-ko‘rona bo‘ysunishi ma’nosida 
tushunmaslik kerak. Qonunning maqsad va vazifalarini, ma’nosi-yu 
insonparvarlik mohiyatini ongli ravishda tushunib olish unga ixtiyoriy 
rioya qilishga va uning asosida faoliyat yuritishga yordam beradi”27. 
Qonunga itoatkorlik negizini qonunning maqsad va vazifalarini, 
insonparvarlik va adolatparvarlik asoslangan mohiyatini ongli ravishda 
tushunib olish, unga o‘z ixtiyori bilan rioya qilish tashkil etadi.  

Jamiyatdagi barcha fuqarolarning keltirilgan mezonlar asosida 
qonunga itoatkor bo‘lishi ularning erkin faoliyat yuritishini ta’minlaydi. 
«Qonun ustuvorligi deganda, barcha davlat hokimiyati organlari 
faoliyatida Konstitutsiya va qonunlarning boshqa normativ-huquqiy 
hujjatlardan ustun bo‘lishi hamda davlat organlari, mansabdor shaxslar 
va fuqarolarning ularga qat’iy rioya etishi tushuniladi. Ma’lumki, 
jamiyatda qonun ustuvorligining ta’minlanishi, avvalo shu yurtda 
tinchlik va xotirjamlikni, jamiyat iqtisodiy va siyosiy hayotida doimiy 
barqarorlikni ta’minlashga xizmat qiladi»28. 

Demokratik jamiyat qurish jarayonida qonun ustuvorligiga alohida 
urg‘u beriladi. Chunki qonun ustuvorligi adolat mezoni hisoblanadi. 
Jamiyatda qonun ustuvorligi ta’minlansagina adolat qaror topadi, 
fuqarolar millati, tili, ijtimoiy kelib chiqishi, urf-odati, an’anasi, 
qadriyatlari, diniy e’tiqodi, jinsidan qat’iy nazar bir xil huquqqa ega 
bo‘ladi. Natijada mamlakat ijtimoiy-siyosiy va iqtisodiy-ma’naviy 
hayotida barqarorlik ta’minlanadi. Qonunlarga befarq munosabat 
shakllangan, qonunlarning ijrosi ta’minlanmaydigan, qonun ijro uchun 
emas, rasmiyatchilik nuqtai nazaridangina qabul qilingan mamlakatda 

 
27 Ғофуров З. Маънавий юксалиш ва ҳуқуқий баркамоллик. – Тошкент: Тошкент Молия институти, 
2007 . – Б. 48. 
28 Қобилов Ш.Р. Қонунга ҳурмат ва итоаткорлик – тараққиёт ва хавфсизлик гарови. – Тошкент: 
ИИВ Академияси, 2016. – Б. 122-123. 

talon-torojlik, tengsizlik, adolatsizlik, zo‘ravonlik kabi salbiy holatlar 
yuzaga keladi. Shu sababli qonun ustuvorligi umuminsoniy qadriyat 
darajasiga ko‘tarilgan.  

Qonun bilan yashashni millat vakillarining dunyoqarashiga 
aylanishiga erishish, milliy rivojlanishning muhim yo‘nalishini tashkil 
qiladi. «Jamiyatda huquqiy madaniyatni yuksaltirish, fuqarolarda 
qonunga hurmat hissini kuchaytirish va huquqbuzarliklarga qarshi 
kurashishda faol qatnashayotgan insonlarni rag‘batlantirishga alohida 
e’tibor qaratilishi lozim»29. Fuqarolik jamiyatini shakllantirish va 
rivojlantirishda vujudga keladigan muammolar oddiy insonlardan tortib, 
to mansabdor shaxslargacha qonunni chetlab o‘z iqtisodiy, ijtimoiy-
siyosiy va ma’naviy-ma’rifiy ehtiyojlarini qondirishga qaratilgan 
harakatlar qilish jarayonini vujudga keltiradi. Bu salbiy jarayonlarning 
oldi olinmasa juda noxush holatlarni keltirib chiqarishi mumkin.  

Qonunning ustuvorligi har qanday davlat va jamiyat hayotining 
muqaddas prinsiplaridan biridir. Qonunga og‘ishmay itoat etilgan 
jamiyatdagina demokratiya qaror topadi va yanada mustahkamlanadi. 
Qolaversa, barcha demokratik institutlar, inson huquqi va erkinliklari 
qonun vositasi bilan joriy etiladi. Qonunda xalqning irodasi, xohish va 
istaklari, manfaat va intilishlari o‘zining ifodasini topadi.  

Demokratik huquqiy davlat va fuqarolik jamiyatida qonunlarni ijro 
etishda halollik va adolat asosida ish yuritishdan asosiy maqsad Vatan 
ravnaqi, yurt tinchligi, xalq farovonligi uchun xizmat qilishi lozim. 
Demokratik huquqiy davlatni shakllantirish jamiyatda qonunning 
hukmronligini qaror toptirishni taqozo etadi. Chinakam huquqiy davlat 
barpo etmoq uchun mamlakatda adolatli, insonparvar demokratik 
qonunlar tantana qilmog‘i lozim. Qonunning oliyligi davlat va jamiyat 
hayotining muqaddas prinsiplaridan biridir. Ijtimoiy siyosiy turmushda 
qonun muqaddas sanalib, uning yuksak nufuzga ega bo‘lishining boisi 
shuki, unda xalqning irodasi, xohish va istaklari, manfaat va intilishlari 
o‘zining ifodasini topadi.  

Hozirgi paytda qonun ustuvorligi masalalari bo‘yicha nazariy 
tasavvurlar quyidagi xulosalarga olib keldi: 

 
29 Мирзиёев Ш.М. Демократик ислоҳотларни изчил давом эттириш, халқимиз учун тинч ва 
осойишта, муносиб ҳаёт даражасини яратиш – барқарор тараққиёт кафолатидир // URL – 
http://uzlidep.uz/uzc/news/demokratik-islokhotlarni-izchil-davom-ettirish-halkimiz-uchun-tinch-va-
osoyishta-munosib-khayot 

a) qonun ustunligi va u bilan bog‘liq nazariy va amaliy 
masalalarning mohiyatini tushunishda yanada yuqori natijalarga erishish 
ehtiyojning mavjudligi; 

b) hozirgi kunda qonun ustuvorligi muammosini qonunning oliy 
yuridik kuchi, huquqiy hujjatlarning qonunga mos kelishi va qonunning 
barcha davlat organlari, mansabdor shaxslar va fuqarolar uchun 
majburiyligi nuqtai nazaridan hal etish uchun yetarli darajada emasligi 
ayon bo‘lmoqda. 

Shu sababli ham qonunning jamiyatda rolini oshirish, uning 
bajarilishi barcha uchun majburiyligi  muhimdir. Bunda «qonun 
chiqaruvchi organ tomonidan qabul qilingan qonunning roli ijro etuvchi 
hokimiyatning o‘zboshimchalik bilan qonunga asoslanmagan qarorlarini 
chiqarishga qarshi uning huquq va erkinliklarini cheklashi bilan 
belgilanadi»30. Zero, jamoatchilik nazoratining asosiy vazifasi ham 
qonunning jamiyatdagi rolini oshirishga qaratilgandir. Ma’lumki, 
jamoatchilik nazoratini olib boruvchi sub’ektlar ijroiya hokimiyati 
faoliyati ustidan nazoratni amalga oshiradilar. 

Qonun ustuvorligini amalga oshirishning zaruriy mexanizmlaridan 
biri bu «qonunlarning mazmun-mohiyatini xalqimizga va mas’ul 
ijrochilarga o‘z vaqtida yetkazish, ularning ijrosini to‘g‘ri tashkil etish 
hamda qonun talablariga qat’iy amal qilishni ta’minlashdan iboratdir»31. 
Chinakam demokratiya qonunlarning ustuvorligi, huquq va 
erkinliklarning kengligi, ijtimoiy kafolatlarning kuchliligi orqali 
ta’minlanadi. Har qanday, ayniqsa, chinakam demokratiyaga 
intilayotgan davlat o‘z xalqi manfaatlarini, fuqarolarining or-nomusi va 
qadr-qimmatini, hayoti va erkinligini ishonchli himoya qilishga qodir 
bo‘lmog‘i darkor. 

Shuningdek, qonun ustuvorligining qaror topishi quyidagi 
omillarga bog‘liq: 

1) mamlakatda Konstitutsiya va qonunlar haqiqiy hukmron bo‘lib, 
ularni faqat davlatning oliy vakillik organi qabul qila olishi va davlat 
rahbari tasdiqlashi, o‘zida xalq hohish-irodasini ifoda etishi; 

2) Konstitutsiya eng oliy o‘rin egallashi va uning ustunligi hech 
qanday huquq yoki axloqiy qoidalar bilan cheklanmasligi; 

 
30 Доктрины Правового Государства и Верховенства Права в современном мире. – М.: ЛУМ, 
Юстицинформ, 2013. – С. 270. 
31 Мирзиёев Ш.М. Қонун устуворлиги ва инсон манфаатларини таъминлаш – юрт тараққиёти ва 
халқ фаровонлигининг гарови // URL – http://uza.uz/oz/politics/onun-ustuvorligi-va-inson-
manfaatlarini-taminlash-yurt-tara--07-12-2016 

3) qonunlar respublika hayotining muhim masalalari yuzasidangina 
qabul qilinishi; 

4) qonunlar o‘zida inson manfaatlari, xalqaro huquq normalari 
ustuvorligini aks ettirishi; 

5) Konstitutsiya va qabul qilinajak har qanday qonunning mazmun 
va mohiyatida ijtimoiy adolat g‘oyalari yotishi; 

6) qonunlar to‘g‘ridan-to‘g‘ri, bevosita amalga oshiriladigan 
hujjatlar bo‘lishidir. 

Demokratik jamiyatga o‘tish yo‘llari mustahkamlab qo‘yilgan 
Konstitutsiyamiz «beqiyos qudrati» bilan mustaqillikning ilk yillarida 
to‘sqinlik qilgan omillarni bartaraf etib, o‘zini oqlay oldi. Ammo 
bugungi kunda biz Asosiy qonunimizning g‘oyalaridan yanada ko‘proq 
foydalanishimiz zarur. Konstitutsiya va qonun ustunligini e’tirof 
etishimizda aynan unga alohida to‘xtalishimizning sababi bor, chunki 
Konstitutsiya qonun hukmron bo‘lgan davlatning ajralmas qismidir. 

O‘zbekistonda demokratik jamiyat qurilishi jarayonida qonun 
ustuvorligi ta’minlanishi doimiy va uzluksiz ravishda olib borilsagina 
o‘z o‘rni va ahamiyatiga ega bo‘ladi. Albatta, bu jarayon murakkab va 
serqirralidir. Mamlakatimizda amalga oshirilayotgan ishlarning 
natijalarini umumlashtirish asosida Konstitutsiya va qonunlarning 
demokratik jamiyat hayotidagi ahamiyatini ko‘rsatish, hokimiyatlarning 
taqsimlanishi va ularning qonun ustuvorligini ta’minlashdagi o‘zaro 
hamkorligi qirralarini yoritib berish, nodavlat notijorat tashkilotlar va 
ommaviy axborot vositalarining qonunga itoatkorlikni  
shakllantirishdagi rolini, shuningdek aholi huquqiy madaniyatini qonun 
ustuvorligini ta’minlashning asosiy omili sifatidagi o‘rnini tahlil qilish 
maqsadga muvofiqdir. 

Konstitutsiya demokratik, fuqarolik jamiyatini shakllantirish 
nazariy asoslarining hamma qoidalariga javob beradi. O‘zbekiston 
Respublikasi Konstitutsiyasining 60-moddasida ta’kidlanganidek, 
barcha fuqarolar Konstitutsiya va qonunlarga rioya etishga majbur 
ekanliklari mustahkamlab qo‘yilgan bo‘lsa, 108-moddasida esa 
O‘zbekiston Prezidenti Oliy Majlis yig‘ilishida qabul qilgan 
qasamyodga binoan, respublikaning Konstitutsiyasi va qonunlariga 
qat’iy rioya etishi belgilangan. Binobarin, Prezident davlat boshlig‘i 
sifatida chiqargan farmon va farmoyishlari qonunga asosan hamda uning 
ijrosini ta’minlash maqsadida qabul qilinadi (O‘zbekiston Respublikasi 
Konstitutsiyasining 109-, 110-, 115-moddalari). Viloyatlar, tumanlar, 
shaharlar hokimlari vakolatlari doirasida Oʻzbekiston Respublikasining 

Konstitutsiyasi va qonunlarini, Oliy Majlis palatalarining qarorlarini, 
Oʻzbekiston Respublikasi Prezidentining farmonlari, qarorlari hamda 
farmoyishlarini, Vazirlar Mahkamasining, yuqori turuvchi hokimlarning 
va tegishli xalq deputatlari Kengashlarining qarorlarini bajarishni 
ta’minlaydilar (123-modda). Sudyalar mustaqildirlar, faqat Konstitutsiya 
va qonunga boʻysunadilar (136-modda). Advokatura faoliyati 
qonuniylik, mustaqillik va oʻzini oʻzi boshqarish prinsiplariga asoslanadi 
(141-modda). Oʻzbekiston Respublikasi hududida qonunlarning aniq va 
bir xilda bajarilishi ustidan nazoratni Oʻzbekiston Respublikasining 
Bosh prokurori va unga boʻysunuvchi prokurorlar amalga oshiradi (143-
modda). Yangi O‘zbekistonning Konstitutsiyasi mamlakatda to‘la qonun 
ustuvorligini ta’minlash ruhi bilan sug‘orilgan bo‘lib, demokratik 
huquqiy davlat va fuqarolik jamiyatini qurilishida muhim ahamiyat kasb 
etadi. 

Demokratik, fuqarolik jamiyati qurilishi jarayonida qonun 
ustuvorligining tarkibiy qismlari bo‘lmish jamiyat va huquq o‘rtasidagi 
munosabat, insonning huquqqa munosabati, huquqiy ong darajasi, 
huquqiy himoyalanish va huquqdan foydalanish darajalariga ijobiy ta’sir 
ko‘rsatadigan omillarni ajratib ko‘rsatish lozim bo‘ladi. Insoniyat uzoq 
tarixiy taraqqiyot yo‘lini bosib o‘tar ekan, bu yo‘lda olamshumul 
muvaffaqiyatlar bilan birga, ijtimoiy hayotda muammolar, xatoliklar 
uchrab turdi. Ko‘pgina holatlarda ana shunday muammolarning asosiy 
sababi jamiyat tomonidan huquq talablari to‘la inkor etilganligidir. Bu 
esa qonunlarning «ishlamasligi»ga, qog‘ozda qolib ketishiga sabab 
bo‘lgan. Bizga ma’lumki, qonunlar o‘zidan o‘zi ishlab ketavermaydi, 
uni ishlatishning o‘z mexanizmlari va harakatlantiruvchi kuchlari 
mavjud. Mamlakat fuqarolari qabul qilingan qonunlarni ongli ravishda 
tushunishlari, ya’ni ularning ham huquqiy ongi va huquqiy madaniyati 
rivojlangan bo‘lishi lozim. Buning uchun huquq talablari jamiyat va 
davlatda o‘z yechimini topgan bo‘lishi zarur. Bu Konstitutsiya va qonun 
ustuvorligini ta’minlashda zarur ahamiyat kasb etadi. 

Asosiy qonunimizda Oʻzbekiston Respublikasining fuqarolari 
jamiyat va davlat ishlarini boshqarishda bevosita hamda oʻz vakillari 
orqali ishtirok etish huquqiga ega. Bunday ishtirok etish oʻzini oʻzi 
boshqarish, referendumlar oʻtkazish va davlat organlarini demokratik 
tarzda shakllantirish, shuningdek davlat organlarining faoliyati ustidan 
jamoatchilik nazorati vositasida amalga oshirilishi (Konstitutsiyaning 
36-moddasi), Ommaviy axborot vositalari erkindir va qonunga muvofiq 
ish olib borishi belgilab berilgan (67-modda). Demak, mamlakatimiz 

Konstitutsiyasi va qonunlari jamiyatda adolatni qaror toptirishga xizmat 
qiladi, inson haqiqatda huquq va erkinliklarini kafolatlash vazifasini 
o‘taydi. Ayniqsa, bu o‘rinda adolat masalasiga alohida e’tibor qaratishi 
lozim.  

Qonun adolatni ta’minlab berar ekan, adolat esa insonning o‘z 
imkoniyatlarini to‘liq ro‘yobga chiqarish imkoniyatini yaratadi. Aristotel 
adolat va fazilat o‘rtasida uzviy bog‘liqlikni o‘rnatib, ularni ijtimoiy 
munosabatlar hamda axloqiy normalar kontekstida tahlil qilgan. Uning 
ta’kidlashicha, adolat fazilat mavjud bo‘lgan joyda namoyon bo‘ladi. U 
shunday deb yozadi: “Adolat ikki turga bo‘linadi. Ularning biri – 
qonunga muvofiqlikdir... Boshqalarga nisbatan adolat, aslida, tenglikni 
anglatadi. Shu bois, adolat ortiqchalik va kamchilik, ko‘plik va ozlik 
o‘rtasidagi muayyan o‘rta holat ekani ravshan bo‘ladi”32. Aristotel 
fikricha adolatning birinchi turi – tenglashtiruvchi adolatdir. Ikkinchi 
turi esa – mutanosib adolat hisoblanadi.  

Tadqiqotchilarning fikriga ko‘ra “Hozirgi kunda mavjud bo‘lgan 
adolat nazariyalari (libertarian, rolzian va kommunitar yondashuvlar) 
orasida aynan inson imkoniyatlari tushunchasiga asoslangan yondashuv 
eng samarali hisoblanadi. Uning ustunligi, avvalo, shundaki, u o‘z 
mohiyatiga ko‘ra liberal va individualistik xarakterni saqlab qolgan 
holda (bu zamonaviy jamiyatlar taraqqiyoti tendensiyalariga mos 
keladi), ayni paytda inson farovonligining mustahkam konsepsiyasiga 
tayanadi. 

Shu tariqa, mazkur yondashuv liberal nazariyalarga an’anaviy 
tarzda xos bo‘lgan kamchiliklarni bartaraf etish imkonini beradi. Demak, 
adolatni zamonaviy talqinda har bir insonning to‘laqonli faoliyatini 
ta’minlovchi eng muhim inson imkoniyatlarini rivojlantirishga 
qaratilgan normativ talab sifatida ta’riflash mumkin. 

Ushbu nuqtai nazardan kelib chiqib, davlatning asosiy majburiyati 
shaxsning ana shunday rivojlanishi (hamda o‘z-o‘zini rivojlantirishi) 
uchun zarur shart-sharoit va imkoniyatlarni ta’minlashdan iboratdir. 
Mazkur konsepsiya nafaqat alohida davlatlar doirasida, balki bugungi 
kunda jahon miqyosidagi muhokamalarda ustuvor ahamiyat kasb 
etayotgan global adolat muammosini hal etishda ham muhim 
ahamiyatga egadir”33. 

 
32 Аристотель. Никомахова этика// Аристотель. Сочинения: в 4 т-х. Т. 4. – М.: Мысль, 1984. – С. 
310-311. 
33 Канарш Г. Справедливость // Философская антропология. – 2018. – Т. 4. – № 1. – С.257. 

«Mamlakatda adolat prinsiplari amal qilishi, barqarorlik hukm 
surishi uchun uch sub’ekt, ya’ni davlat, jamiyat va fuqarolarning 
munosabatlarda uyg‘unlikka, ularning manfaatlari bir-biriga mos 
kelishiga erishilsagina, ota-bobolarimiz orzu qilgan adolatli jamiyat 
barpo bo‘ladi»34. Oddiy fuqarodan to mansabdor shaxsgacha 
qonunlardan belgilangan normalarga qat’iy amal qilish orqali adolat 
ta’minlanadi. Adolatning asosiy mezonlaridan biri esa – qonun 
ustuvorligi. Qonun ustuvorligi amal qilgan, qonunga itoatkorlik yuksak 
darajada ta’minlangan jamiyat o‘z-o‘zidan adolatli jamiyat ekanligi 
ravshan bo‘ladi. 

Adolat – eng murakkab falsafiy tushunchalardan biri bo‘lib, bu 
shundan dalolat beradiki, unga faqat axloqiy masala sifatidagina e’tibor 
qaratilmasdan, keng ma’noda, ya’ni siyosiy, ijtimoiy-iqtisodiy, 
psixologik, mafkuraviy va boshqa nuqtai nazarlarda e’tirof etilishi bilan 
qadrlidir. Adolat deganda insoniy munosabatlar mezoni hamda qadr-
qimmat va mukofot, qilmish va jazo o‘rtasidagi mutanosiblik mavjud 
bo‘lgan ijtimoiy hayot tartibi tushuniladi. «Adolat» tushunchasi ikki 
yoqlama mazmunga ega: bir tomondan, u huquqbuzarliklar uchun 
jazolasa, ikkinchi tomondan, ezgu va to‘g‘ri amallar uchun 
rag‘batlantiradi. O‘z intensiyasiga ko‘ra adolat ob’ektiv xususiyatga 
ega35. 

Demokratik jamiyatning shakllanishida jamoat birlashmalarining 
faoliyatisiz qonun ustuvorligi prinsipining amalda ishlashini ta’minlay 
olmaymiz. Bu sohada, shubhasiz, jamoat birlashmalarining faoliyatini 
ham takomillashtirish muammosi turibdi. Siyosiy partiyalarning tajribasi 
va fikri demokratik hamda oshkora tarzda hisobga olinishi lozim. 
Parlamentdagi partiya fraksiyalarini, mahalliy vakillik organlaridagi 
partiya guruhlarining faoliyatini takomillashtirish, parlamentdagi tegishli 
qo‘mitalarning nodavlat tashkilotlar  bilan hamkorlikda qonunlarga oid 
jamoatchilik fikrini o‘rganish va boshqa shu tartibdagi ishlarni amalga 
oshirsak, oldimizga qo‘ygan maqsadga erishamiz. 

Demokratik fuqarolik jamiyatida qonun ustuvorligini ta’minlashni 
ommaviy axborot vositalarisiz tasavvur etib bo‘lmaydi. Davlatimiz 
mustaqillikka erishgan kunlardan boshlab ommaviy axborot vositalariga 
qonun yo‘li bilan katta imkoniyatlar yaratib berildi. Ba’zi hollarda 

 
34 Каримов  И. А. Хавфсизлик ва барқарор тараққиёт йўлида. Т. 6. – Тошкент: Ўзбекистон, 1998. – 
Б. 26–27. 
35 Зиннатуллина Р. Ф. Методологические подходы к изучению понятия «справедливость» 
//Вестник Башкирского университета. – 2015. – Т. 20. – №2. – С. 647. 

ommaviy axborot vositalarida qonunlarning buzilishi haqida 
berilayotgan xabarlar shunchaki bayondan nariga o‘tmayapti, bu 
boradagi salbiy holatlarning asl sabablari va ulardan kelib chiqadigan 
huquqiy oqibatlar yechilmay qolayapti. 

Birinchi Prezident Islom Karimov ta’kidlaganlaridek, «…huquqiy 
normalar odamlar ongiga singgan va ular orqali amal qilgan 
taqdirdagina yashaydi va ro‘yobga chiqadi»36. Huquqiy normalarni 
odamlar ongiga singdirishda ommaviy axborot vositalarining, bu 
normalarning odamlar orqali amal qilishida esa nodavlat tashkilotlarning 
xizmatlari katta. Bugungi kunda Konstitutsiya va qonunlarning 
ustuvorligini ta’minlash ommaviy axborot vositalari uchun asosiy 
vazifaga aylanishi kerak. Bunda to‘sqinlik qiluvchi barcha omillarni 
bartaraf etish va mavjud mezonlarni takomillashtirish asosiy 
muammodir. 

Respublikamizda Konstitutsiya va qonun ustuvorligini ta’minlash 
amaldagi va qabul qilinajak qonunlarimizni umume’tirof etilgan xalqaro 
normalar va qoidalarga moslashtirish, muayyan qonunchilik 
strategiyasiga ega bo‘lish, demokratik fuqarolik jamiyati va huquqiy 
davlat qurishning asosiy omilidir. Konstitutsiya va qonun ustuvorligiga 
erishmay turib, demokratik huquqiy davlat va fuqarolik jamiyati qurish 
mumkin emas. Huquq ustuvorligi davlat hokimiyatining cheklanishi, 
korrupsiyaning mavjud emasligi, tartib va xavfsizlik, fundamental 
huquq, hukumatning ochiqligi, huquqni qo‘llash, fuqarolik adliyasi va 
jinoyat adliyasi bilan belgilanadi37. Huquqiy davlat va fuqarolik jamiyat 
qurish uchun huquq ustuvorligi bilan bog‘liq belgilarni rivojlantirish, 
undan  keng foydalanish zarur. 

O‘zbekiston Respublikasi Konstitutsiyasining 3-moddasida, 
Oʻzbekiston Respublikasi oʻzining milliy-davlat va maʼmuriy-hududiy 
tuzilishini, davlat hokimiyati organlarining tizimini belgilaydi, ichki va 
tashqi siyosatini amalga oshiradi. Oʻzbekistonning davlat chegarasi va 
hududi daxlsiz va boʻlinmasdir. Uni xalqimiz tomonidan o‘z hohish-
irodalarini erkin bildirmasdan turib o‘zgartirish mumkin emasligi 
hammamizga ayon. O‘zbekiston Respublikasi Konstitutsiyasining 4-
bo‘lim XVI bobi, 83-moddasida Oʻzbekiston Respublikasi viloyatlar, 
tumanlar, shaharlar, shaharchalar, qishloqlar, ovullar, shuningdek 

 
36 Каримов И.А. Ўзбекистон: миллий истиқлол, иқтисод, сиёсат, мафкура. Т.1. – Тошкент: 
Ўзбекистон, 1996. – Б. 32. 
37 Сабирова Л.Л. Реализация идеи верховенства закона в современной России // Вестник 
экономики, права и социологии. – 2016. – №1. – С. 163. 

Qoraqalpogʻiston Respublikasidan iborat, 84-moddasida 
Qoraqalpogʻiston Respublikasi, viloyatlar, Toshkent shahrining 
chegaralarini oʻzgartirish, shuningdek viloyatlar, shaharlar, tumanlar 
tashkil qilish va ularni tugatish Oʻzbekiston Respublikasi Oliy 
Majlisining roziligi bilan amalga oshiriladi deb yozib qo‘yilgan. 
Oʻzbekiston Respublikasi bilan Qoraqalpogʻiston Respublikasining 
oʻzaro munosabatlari Oʻzbekiston Respublikasi va Qoraqalpogʻiston 
Respublikasi oʻrtasida Oʻzbekiston Respublikasi Konstitutsiyasi 
doirasida tuzilgan shartnomalar hamda bitimlar bilan tartibga solinadi 
(90-modda). Konstitutsiyamizdan mazkur misollarni keltirishdan 
maqsad, qonunga zid, o‘zboshimchalik bilan hech qanday jismoniy 
shaxs (hattoki Prezident) mamlakat hududlarini o‘zgartirish, qayta 
nomlash, chegaralarini kengaytirish (kamaytirish) huquqiga ega emas. 
Bu masala Konstitutsiya va tegishli qonunlarga asosan amalga oshirilishi 
mumkin. 

Konstitutsiya va normativ-huquqiy hujjatlar inson huquqlarini 
kafolatlovchi hujjatlar hisoblanadi. Ular orqali mamlakatda qonun 
ustuvorligi qaror topadi. Mustaqil O‘zbekistonning birinchi 
Konstitutsiyasi inson huquqlari va erkinliklarini ulug‘ va muqaddas 
ustuvor yo‘nalish sifatida qonunan mustahkamladi. Xalq va inson 
manfaatlarini ko‘zlash, uning moddiy va ma’naviy ehtiyojlarini tobora 
to‘liq qondirib borish, ayniqsa, shaxs huquqlari, erkinliklari va 
burchlarini amalga oshirish, kafolatini yaratish hamda uni muhofaza 
etish Konstitutsiyaning bosh maqsadidir. 

Konstitutsiya 6 ta bo‘lim, 27 ta bob, 155 ta moddadan iborat. 
Uning tuzilishi va mazmuni «inson – jamiyat – davlat» yo‘nalishida 
tashkil etilgan. Bu mazmun inson manfaatining eng avvalo hamma 
narsadan ustun turishi, u davlatning asosiy diqqat-e’tiborida ekanligini 
bildiradi. “Mustaqillik yillarida inson, jamiyat va davlat hayoti hamda 
islohotlarning turli sohalarini huquqiy jihatdan ta’minlashga qaratilgan 
kodekslarning 23 foizi, qonunlarning 39 foizi, Prezident farmonlari va 
qarorlarining 55 foizi so‘nggi 7 yilda qabul qilingani ham bu yo‘nalishda 
amalga oshirayotgan ishlarimizning sur’ati baland va ko‘lami keng 
ekanligidan dalolat beradi”38. 

O‘zbekiston mustaqillikka erishgach, ijtimoiy-siyosiy hayotning 
barcha jabhalarini demokratlashtirish yo‘liga o‘tdi. Jahon tajribasidan 
ma’lumki, insonning asosiy huquq va erkinliklarini qat’iy himoya 

 
38 Mirziyoyev Sh.M. Hozirgi zamon va Yangi O'zbekiston. – Toshkent: “O'zbekiston” nashriyoti, 2024. – 
В. 71. 

qilmasdan va amalda ta’minlamasdan turib, jamiyatni demokratlashtirish 
mumkin emas. Xalqimizning boy ma’naviy salohiyati, uning tasarrufida 
bo‘lgan ulkan tabiiy boyliklar va texnikaviy imkoniyatlar, 
mustahkamlanib borayotgan xalqaro aloqalar demokratik rivojlanish 
hamda inson huquqlariga rioya etilishi uchun zarur shart-sharoitlarni 
bosqichma-bosqich yaratish imkonini bermoqda. Shubhasiz, bu o‘rinda 
qonunning kuchi, qonun ustuvorligining ahamiyati beqiyosdir. 
Qonunlarni ijrosini sifatli ta’minlash, qonunlarni anglagan holda amal 
qilish har bir insonning ajralmas faoliyatiga aylanishi kerak. 
“Qonunlarni tan olish ularni so‘zsiz bajarish demakdir. Qonunlarni 
bajarish majburiy, lekin ular onrgli, ixtiyoriy bajarilganda samarasi 
ko‘proq bo‘ladi”39. 

Inson huquqlari jahonda yetakchi maqomga ega. Har qanday 
rivojlangan demokratik fuqarolik jamiyatini barpo etishda inson 
huquqlari roliga yetarli baho bermaslik mumkin emas. Asosiy huquq va 
erkinliklarning rag‘batlantirilishi hamda himoyalanishi, yanada 
muhimrog‘i, jamiyatda har bir inson huquqlari kafolatlarining amaldagi 
tizimi tashkil etilishi huquqiy davlat qurishning bosh omili hisoblanadi. 

Bugungi kunda Yevropa, Amerika va Afrika huquq tizimlari 
mintaqada inson huquqlarini ta’minlash va inson manfaatlarini himoya 
qilishning ko‘proq rivojlangan tizimi hisoblanadi. O‘zbekiston 
Respublikasi ham inson huquq va erkinliklarini ta’minlash va uning 
manfaatlarini himoya qilish hamda ustuvorlik berish nuqtai nazaridan 60 
dan ziyod xalqaro huquqiy hujjatlarga imzo chekkan va ularni tan olgan. 

Inson huquq va manfaatlari inson shaxsi va turmushining tarkibiy 
qismi. Ana o‘sha huquq va manfaatlarning ustuvorligi xalqaro huquqiy 
normalarda, O‘zbekiston milliy huquqida o‘z aksini topgan. Birinchi 
marotaba Konstitutsiyada inson manfaatlariga e’tibor qaratilgan bo‘lsa, 
keyinchalik shu asosda boshqa qabul qilingan normativ-huquqiy 
hujjatlarda ham bu holat hisobga olingan (masalan, O‘zbekiston 
Respublikasining Jinoyat kodeksi, Mehnat kodeksi, «Jismoniy va 
yuridik shaxslarning murojaatlari to‘g‘risida»gi qonuni va boshq.). 

Inson huquqlarini tartibga soluvchi, uning manfaatlari ustuvorligini 
ta’minlovchi xalqaro huquqiy hujjatlar tizimida BMTning «Inson 
huquqlari Umumjahon deklaratsiyasi»ning o‘rnini alohida ta’kidlash 
joiz. Bu shuning uchunki, bizning milliy qonunchiligimiz, shubhasiz, 
birinchidan, xalqaro huquq normalariga tayanadi. Ikkinchidan, bu hujjat 

 
39 Husanov O.T. Konstitutsiyaviy huquq. – Toshkent: Yuridik adabiyotlar publish, 2024. – Б. 126. 

qabul qilinayotgan normativ-huquqiy hujjatlar uchun namuna (standart) 
vazifasini o‘taydi. 

Inson huquq va erkinliklari shaxsning daxlsiz xususiyati sifatida 
izohlangan. Deklaratsiya ularning ustuvor mohiyatini mustahkamlab, 
shaxs maqomini belgilashda davlatning favqulodda rolini pasaytiradi. 
Bu davlat tomonidan inson huquq va erkinliklarini cheklashlarga 
muayyan talab qo‘yishda namoyon bo‘ladi. Ular, birinchidan, qonunga 
asoslanish, ikkinchidan, boshqalarning huquq va erkinliklarini hurmat 
qilish, demokratik jamiyatda axloq, jamoat tartibi va yalpi farovonlik 
talablarini qondirish maqsadini amalga oshirishda ifodalanadi. Har bir 
inson oʻz huquq va erkinliklarini amalga oshirishda demokratik 
jamiyatda boshqalarning huquq va erkinliklari yetarli darajada boʻlishini 
hamda hurmat qilinishini taʼminlash, axloq, jamoat tartibi, umumiy 
farovonlikning adolatli talablarini qondirish maqsadidagina qonunda 
belgilangan cheklanishlarga rioya etishi kerak (29-modda). 

Bugungi kunda inson sivilizatsiyasi taraqqiyoti muammosini inson 
huquqlarini amalda himoyalash, Konstitutsiya va normativ-huquqiy 
hujjatlarda inson manfaatlari ustuvorligini hisobga olish kabi 
muammolardan ajratilgan holda ko‘rib chiqish mumkin emas. 
O‘zbekiston davlat mustaqilligiga erishgach, inson huquq va 
erkinliklarini ta’minlash, himoya etish borasidagi umumdunyoviy 
jarayonlarga faol qo‘shildi. 

Shuni ta’kidlash kerakki, bugungi kunda inson huquq va 
erkinliklari, manfaatlarini himoya qilish sohasida mamlakatimiz 
tomonidan BMTning xalqaro doirada qabul qilgan normativ-huquqiy 
hujjatlariga katta e’tibor bilan qarab kelinmoqda. Xususan, «Fuqarolik 
va siyosiy huquqlar to‘g‘risida», «Iqtisodiy, ijtimoiy, madaniy huquqlar 
to‘g‘risida»gi xalqaro Paktlar (1966 y.), «Bola huquqlari to‘g‘risida» 
(1989 y.), “Ayollarga nisbatan barcha turdagi kamsitishlarni bartaraf 
etish haqida” (1979 y), «Irqiy kamsitishning barcha shakllarini yo‘qotish 
to‘g‘risida» (1979 y.), «Qiynoqlar va inson qadr-qimmatini yerga 
uruvchi muammolar hamda jazo turlariga qarshi» (1984 y.) kabi 
konvensiyalar mamlakat parlamenti tomonida ratifikatsiya qilindi. Bu 
esa o‘z navbatida, inson huquqlari va erkinliklari sohasida xalqaro 
huquq andozalarini qabul qilish jarayonining yanada samarali kechishini 
ta’minladi. 

Jamiyat taraqqiyotining barcha bosqichlarida inson huquqlari, 
fuqaro va davlatning o‘zaro aloqasi, o‘zaro mas’uliyati konsepsiyasi 

falsafiy dunyoqarashlar va huquqiy tartibga solishning muayyan ta’siri 
ostida shakllanib keldi.  

Insoniyat uzoq tarixi mobaynida yuz minglab urushlaru ziddiyatli 
to‘qnashuvlar «to‘fonidan» o‘tib, isbot talab qilmaydigan shunday 
xulosaga keldi, ya’ni birovlarning g‘am-anduhi hamda baxtiqaroligi 
hisobiga hech kim, hech qachon baxtiyorlik va farovonlikka erisha 
olmas ekan.  

Mana shu haqiqatdan kelib chiqib, qator xalqaro hujjatlar qabul 
qilindi va shu asosda O‘zbekiston o‘z milliy qonunchiligida inson 
manfaatlari, huquq va erkinliklari mustahkamlab qo‘yildi, hozirgi kunda 
ularning ustuvorligi ta’minlanmoqda. Albatta, buning uchun 
respublikamizda o‘ziga xos va jahon andozalaridan kelib chiqqan holda 
demokratik institutlar tashkil etildi (masalan, Oliy Majlisning Inson 
huquqlarini himoya qilish bo‘yicha vakili – Ombudsman, Inson 
huquqlari bo‘yicha O‘zbekiston Respublikasi Milliy markazi, 
Oʻzbekiston Respublikasi Oliy Majlisining Bola huquqlari boʻyicha 
vakili (Bolalar ombudsmani) va boshqalar). 

Ma’lumki, demokratik davlatlarning qonunchiligida inson 
huquqlari va erkinliklarini cheklashlarga, kuch ishlatish yoki kuch 
ishlatishga to‘g‘ridan-to‘g‘ri da’vat, muayyan shaxslarning qadr-
qimmati, obro‘sini haqoratlashga qarshi qator qonunlar mavjud. 
O‘zbekiston Respublikasida ham shunday mazmundagi qonunlar qabul 
qilingan. O‘zbekistonning har bir qonuni fuqarolar huquqlarining 
cheklanishiga yo‘l qo‘ymaslikka va inson huquqlari hamda erkinlarining 
amaldagi tengligini ta’minlashga qaratilgan bir qator me’yorlarga ega. 

Bunga O‘zbekiston Respublikasining 1997 yil 26 dekabrda qabul 
qilingan «Ommaviy axborot vositalari to‘g‘risida»gi qonuni misol 
bo‘ladi. Qonunning 6-moddasida shunday deyiladi: «Ommaviy axborot 
vositalaridan O‘zbekiston Respublikasining mavjud konstitutsiyaviy 
tuzumini, hududiy yaxlitligini zo‘rlik bilan da’vat qilish, urush va 
zo‘ravonlikni, shafqatsizlikni, milliy, irqiy va diniy adovatni targ‘ib 
etish, davlat sirini yoki qonun bilan ko‘riqlanadigan o‘zga sirni oshkor 
etish, jinoiy javobgarlikka sabab bo‘ladigan boshqa xatti-harakatlarni 
sodir qilish maqsadida foydalanishga yo‘l qo‘yilmaydi. Ommaviy 
axborot vositalari orqali fuqarolarning sha’ni va qadr-qimmatini 
tahqirlash, ularning shaxsiy hayotiga aralashish taqiqlanadi…». 
Insonning eng oliy qadriyat ekanligi birgina ushbu qonunimiz 
mohiyatida ham anglanib turibdi. 

Davlatimizning eng muhim masalalaridan biri davlat bilan fuqaro 
o‘rtasidagi munosabatlarda inson oliy ijtimoiy qadriyat ekanligi 
prinsipining joriy etilishidadir. “Yangi O‘zbekiston – demokratik 
qonunlar, yuksak huquqiy madaniyatga ega fuqarolar mamlakatidir”40. 
O‘zbekiston davlati, uning barcha idoralarining faoliyati shu prinsipning 
imkon qadar to‘la va keng qo‘lamda amalga oshirishga qaratilgan. 

Davlat fuqarolarning huquq va erkinliklarini amalga oshirishni 
kafolatlovchi sharoitlarni yaratadi, barcha davlat idoralari, jamoat 
birlashmalari va mansabdor shaxslarga qonunlarga rioya etish, zarur 
hollarda esa tazyiqlardan muhofaza etish majburiyatini yuklaydi. 
O‘zbekiston fuqarolari o‘z manfaatlarini nafaqat O‘zbekiston 
Respublikasi hududida, balki uning tashqarisida ham himoya etilishini 
talab qilish huquqiga ega. 

Insonning kelib chiqishi biologik xususiyatga egaligi sababli 
biosotsial turkumga kiradi, biroq, u hayot faoliyati davomidagina shaxs 
sifatida shakllanadi. Shunday ekan, huquqiy tizimda muhofaza qiluvchi 
barcha ijtimoiy qadriyatlar qatorida inson va uning shaxsiyati yetakchi 
o‘rinni egallaydi. “Qonun ustunligi huquqiy davlatning belgisi sifatida 
shuni anglatadiki, iqtisodiyot, siyosat, ijtimoiy, madaniy sohalarda 
asosiy ijtimoiy munosabatlar, umuman, har doim ham nafaqat qonun 
bilan, balki oliy organlar qabul qilgan oliy huquqiy hujjatlar bilan ham 
huquqiy tartibga solinadigan holatlar ko‘p uchraydi. So‘ngra, qonun 
ustunligi uning barchaga baravar taalluqli ekanligini (ya’ni qonun 
talablarining barcha huquqiy munosabatlar sub’ektlariga teng darajada 
tarqalishini), butun bir davr ichida va shaxslar doirasida, mamlakatning 
barcha hududlarida to‘la ko‘lamli tarzda amal qilishini anglatadi”41. 

Konstitutsiyada yashash huquqining e’tirof etilishi davlat oldiga 
shaxs hayotini himoyalash hamda uni ijtimoiy xavfli tajovuzlardan 
muhofazalashning amaldagi mexanizmini yaratish masalasini qo‘yadi. 
Bu faqat jinoyatchilikka qarshi kurash sohasida huquqni himoyalash 
faoliyatigagina emas, ijtimoiy sohada inson hayotini saqlashning barcha 
choralarini ta’minlash faoliyatiga ham tegishlidir. Insonning mehnat 
jarayonidagi xavfsizligi, sihat-salomatligi va ish qobiliyati saqlanishini 
ta’minlashga qaratilgan ijtimoiy, iqtisodiy, tashkiliy, texnikaviy, 
sanitariya-gigiena va davolash-profilaktika tadbirlarining huquqiy 
ta’minlangan tizimi yashash huquqining jiddiy kafolatlaridan biridir.  

 
40 Mirziyoev Sh.M. Yangi O‘zbekiston taraqqiyot strategiyasi. – Toshkent: O‘zbekiston, 2022. – B 69. 
41 O‘tamurodov A. Fuqarolik jamiyati. – Toshkent: Innovatsiya-Ziyo, 2022. – B. 109. 

O‘zbekiston Respublikasining 2016 yil 24 dekabda yangi 
tahrirdagi «Mehnatni muhofaza qilish to‘g‘risida»gi qonunida mehnatni 
muhofaza qilish sohasidagi davlat siyosati korxonaning ishlab chiqarish 
faoliyati natijalariga nisbatan xodimning hayoti va sog‘lig‘i ustuvorligi 
prinsiplariga asoslanadi. Unda xodimning hayoti va sogʻligʻi 
ustuvorligini taʼminlash; mehnatni muhofaza qilish sohasidagi davlat 
dasturlarini ishlab chiqish va amalga oshirish; davlat va xoʻjalik 
boshqaruvi organlarining, mahalliy davlat hokimiyati organlarining 
mehnatni muhofaza qilish sohasidagi faoliyatini muvofiqlashtirish; 
barcha tashkilotlar uchun mehnatni muhofaza qilish sohasidagi 
talablarni belgilash; mehnatni muhofaza qilishga oid talablarga rioya 
etilishi ustidan davlat nazorati va tekshiruvini amalga oshirish; 
xodimlarni himoya qiluvchi xavfsiz texnika, texnologiya va 
vositalarning ishlab chiqilishi va joriy etilishini ragʻbatlantirish; fan, 
texnika yutuqlaridan hamda mehnatni muhofaza qilish boʻyicha ilgʻor 
milliy va xorijiy tajribadan foydalanish; ishlab chiqarishdagi baxtsiz 
hodisalardan jabrlangan yoki kasb kasalligiga chalingan xodimlarni 
ijtimoiy himoya qilish; xalqaro hamkorlikni amalga oshirish42 haqidagi 
qoidalar o‘z aksini topgan. 

Respublikamizda yashash huquqini kafolatlash uchun fuqarolar 
sog‘ligini saqlashga katta e’tibor berilgan. Fuqarolarning sog‘ligini 
saqlash sohasidagi huquqiy munosabatlar O‘zbekiston Respublikasining 
1996 yil 29 avgustdagi «Fuqarolar sog‘lig‘ini saqlash haqida»gi qonun 
va boshqa normativ-huquqiy hujjatlar bilan tartibga solinadi. 

Jinoyat qonuni yashash huquqini himoya qilish sohasida alohida 
o‘ringa ega bo‘lib, u yashash huquqini himoyalash choralaridan iborat 
tizimni tashkil etadi. Jinoyat qonunchiligini asosiy manbasi hisoblangan 
O‘zbekiston Respublikasi Jinoyat kodeksining mohiyatiga e’tibor 
qaratsak, unda ham inson va uning hayoti birinchi o‘rinda turishiga 
guvoh bo‘lamiz. 

Odil sudlovning asosiy prinsiplaridan birini aybsizlik 
prezumpsiyasi tashkil etadi. Jinoyat kodeksi 4-moddasining 2-qismida 
konstitutsiyaviy prinsipni rivojlantiruvchi qoida aks etgan bo‘lib, unda 
hech kim sudning hukmi bo‘lmay turib jinoyat sodir qilishda aybli deb 
topilishi va qonunga xilof ravishda jazoga tortilishi mumkin emas, 
deyilgan. 

 
42 Oʻzbekiston Respublikasining “Mehnatni muhofaza qilish toʻgʻrisida”gi OʻRQ-410-son Qonuni // 
Oʻzbekiston Respublikasi Qonunchilik maʼlumotlari milliy bazasi, 21.04.2021-y., 03/21/683/0375-son; 
18.05.2022-y., 03/22/770/0424-son 

Yuqoridagi normativ-huquqiy hujjatlar misolida ko‘rishimiz 
mumkinki, qabul qilingan barcha qonunlarimizda inson va uning 
manfaati oldingi o‘ringa qo‘yilgan. Inson manfaatlarining ustuvorligi 
hisobga olingan hamda bugungi kunda ularning bajarilishi ijobiy 
darajada ta’minlanmoqda. 

Qonunlar ijrosidan ham ko‘rinib turibdiki, “inson manfaatlari oliy 
qadriyat” qoidasi amalda o‘z ifodasini topmoqda. Ushbu jarayonda 
huquqni muhofaza qiluvchi organlar xodimlarini ham roli katta. Ular 
ham inson manfaatlarini himoya qilishda mas’uldirlar va shunga ko‘ra 
o‘z faoliyatilarini olib borishlari zarur. 

II BOB. O‘ZBEKISTONDA QONUN USTUVORLIGI 
PRINSIPINING TARAQQIY ETISH TENDENSIYASI  

(tarixiy ekskurs) 
 

3-§. «O‘zbek modeli»da qonun ustuvorligi prinsipining ifodalanishi 
 

Ma’lumki, O‘zbekiston xalqi fuqarolik jamiyati va huquqiy davlat 
qurishni o‘z oldiga maqsad qilib qo‘ygan. Ushbu maqsadga erishish 
yo‘li – mamlakatimiz Birinchi Prezidenti Islom Karimov tomonidan 
ishlab chiqilgan «o‘zbek modeli»  milliy rivojlanish konsepsiyasida o‘z 
ifodasini topgan. 

«O‘zbek modeli» bu: 
– sotsialistik jamiyatdan – fuqarolik jamiyatiga; 
– totalitar siyosiy tuzumdan – demokratik siyosiy tuzumga;  
– avtoritar davlatdan – huquqiy davlatga; 
– kommunistik mafkuradan milliy mafkuraga; 
– planli (rejali) iqtisodiyotdan ijtimoiy yo‘naltirilgan bozor 

iqtisodiyotiga o‘tishning evolyusion yo‘li haqidagi ta’limotdir. 
Bugungi kunda O‘zbekiston davlati xalqaro hamjamiyatning teng 

huquqli sub’ekti hisoblanadi. O‘zbekistonning xalqaro siyosatda tan 
olinishida shubhasiz, taraqqiyotning «O‘zbek modeli» ulkan ahamiyat 
kasb etadi. Bu o‘rinda davlat qurilishi va boshqaruvidagi o‘ziga xos 
«O‘zbek model»ini alohida ta’kidlash maqsadga muvofiqdir. 

«O‘zbek modeli»ning mohiyati Islom Karimovning 
«O‘zbekistonning o‘z istiqlol va taraqqiyot yo‘li» va «O‘zbekiston  
bozor munosabatlariga o‘tishning o‘ziga xos yo‘li» asarlarida ilmiy 
jihatdan asoslab berildi. 

Xususan, Birinchi Prezident Islom Karimovning «O‘zbekistonning 
o‘z istiqlol va taraqqiyot yo‘li» asari 1992 yilda yozilgan bo‘lib, unda 
O‘zbekistonda demokratik huquqiy davlat va fuqarolik jamiyati 
qurishning huquqiy asoslari va prinsiplarini belgilash bilan birga, qonun 
ustuvorligi, respublikaning o‘ziga xos xususiyatlari har tomonlama 
asoslab berildi. Mazkur asarning tarixiy ahamiyati benihoya katta 
ekanligi O‘zbekiston fuqarolarining mustaqil taraqqiyot yo‘lidan 
sobitqadamlik bilan borishining siyosiy va iqtisodiy ahamiyatini belgilab 
berish bilan birga unda jamiyatda qonunning ustunligi, unga amal qilish 
muhimligiga alohida e’tibor qratilgan.  



32 

Islom Karimovning «O‘zbekiston – bozor munosabatlariga 
o‘tishning o‘ziga xos yo‘li» asari to‘qqiz bo‘limdan iborat bo‘lib, 1993 
yilda yozilgan. Asar bozor munosabatlariga o‘tishda o‘xshashi 
bo‘lmagan, betakror yaxlit modelini ishlab chiqish, o‘zimizga xos 
taraqqiyot yo‘lini tanlab olish,  umuman olganda bugungi kunda dunyo 
hamjamiyati tomonidan tan olingan, jahon siyosiy-huquqiy lug‘atidan 
mustahkam o‘rin olgan mamlakat taraqqiyotining «o‘zbek modeli» 
haqida batafsil ma’lumot beradi. Asarning dastlabki qismida totalitar 
tuzum oqibatlari chuqur tahlil qilingan. Shundan kelib chiqib, ijtimoiy 
yo‘naltirilgan bozor iqtisodiyotini barpo etishda respublikamizning 
o‘ziga xos xususiyatlarini hisobga oladigan, uning o‘tmishi, hozirgi kuni 
va kelajakdagi taraqqiyotiga to‘la-to‘kis mos keladigan mutlaqo yangi 
modeli talqin etilgan.  

O‘zbekistonning Birinchi Prezidenti Islom Karimov tomonidan 
mamlakatning mustaqil taraqqiyot yo‘li ishlab chiqildi va unda besh 
asosiy prinsip ifodalab berildi. Taraqqiyotning «o‘zbek modeli» 
tushunchasi butun mamlakatimizga, unda yashovchi ko‘pmillatli barcha 
xalqlar, ularning aql-zakovati va amaliy faoliyatiga aloqador ijtimoiy 
hodisani anglatadi. «O‘zbek modeli» prinsiplaridan biri qonunlar va 
ularga amal qilinishining ustuvorligini ta’minlashdir. Bu prinsip bozor 
iqtisodiyotiga o‘tish tartibli ravishda, keng jamoatchilik ishtirokida 
ishlab chiqilgan davlat qonunlariga hammaning so‘zsiz rioya etishi 
orqali borishini bildiradi. 

Mustaqillikka erishgandan keyin Birinchi Prezident Islom Karimov 
tomonidan insonparvarlik, adolatparvarlik g‘oyalariga asoslangan 
jinoyat, jinoyat protsessual qonunlarini takomillashtirishga, jinoiy 
jazolarni liberallashtirishga qaratilgan bir qator qonun loyihalari Oliy 
Majlisga kiritildi. Ularning qabul qilinishi esa mamlakatimiz ijtimoiy 
hayotida o‘zining ijobiy samarasini berdi.  

Masalan, Birinchi Prezidentimiz tomonidan loyihasi kiritilib, 2001 
yil 29 avgustda Oliy Majlis tomonidan qabul qilingan «Jinoiy 
jazolarning liberallashtirilishi munosabati bilan O‘zbekiston 
Respublikasining jinoyat, Jinoyat protsessual kodekslari hamda 
Ma’muriy javobgarlik to‘g‘risidagi kodeksiga o‘zgartishlar va 
qo‘shimchalar kiritish haqida»gi Qonun bilan jinoyatlarni tasniflash, 
yengillashtirish ma’nosida takomillashtirildi, yarashuv instituti joriy 
etildi. Jinoyat kodeksida o‘lim jazosini nazarda tutuvchi moddalar soni 
keskin kamaytirildi, mol-mulkni musodara qilish jinoiy jazo sifatida 

bekor qilindi va shu kabi inson huquqlarini himoya qilishga qaratilgan 
qator chora-tadbirlar qo‘llanildi.  

Ma’lumki, mamlakatimizda 1995 yilgacha amal qilgan Jinoyat 
Kodeksida 33 ta jinoyatga o‘lim jazosi qo‘llanilar edi. Yangi qabul 
qilingan Jinoyat Kodeksida esa ularning 13 tasi saqlanib qoldi, ya’ni 20 
ta turdagi jinoyatdan o‘lim jazosi olib tashlandi. Jumladan, ayollar, 
oltmish yoshdan oshgan erkaklar va voyaga yetmaganlarga nisbatan bu 
jazo qo‘llanilmasligi qayd etildi. Shuningdek, o‘lim jazosi avf etish 
tartibida yigirma besh yil muddatga ozodlikdan mahrum qilish bilan 
almashtirilishi mumkinligi belgilab qo‘yildi (O‘zR JK ning 51-moddasi).  

Ana shu ustuvor vazifadan kelib chiqib, 1998 yilda Jinoyat 
Kodeksidagi 5 ta moddadan o‘lim jazosi olib tashlandi. 2001 yilda yana 
to‘rtta moddaga jazo qisqartirildi. 2004 yilda esa bu jazo bor-yo‘g‘i 
ikkita, ya’ni aybni og‘irlashtiruvchi holatda qasddan odam o‘ldirish va 
terrorizm jinoyatlari uchun tatbiq etiladigan bo‘ldi. Ayniqsa, jinoiy 
jazolarni liberallashtirish borasida jinoiy jazo tizimidan o‘lim jazosini 
chiqarib tashlash borasidagi say’-harakatlar muhim o‘rin tutadi. Jinoiy 
jazolarni liberallashtirish, inson huquq va erkinliklarini ta’minlash 
nuqtai nazaridan «O‘zbekistonda 2008 yilning yanvaridan boshlab 
o‘lim jazosi bekor qilindi va uning o‘rniga umrbod yoki uzoq 
muddatli ozodlikdan mahrum qilish jazo turi joriy etildi»43. 
Binobarin, Birinchi Prezidentimizning 2005 yil 1 avgustdagi 
«O‘zbekiston Respublikasida o‘lim jazosini bekor qilish to‘g‘risida» gi 
Farmoni mamlakatimizda inson huquqlari, erkinliklari va qonuniy 
manfaatlarini ustuvor qadriyat sifatida mustahkamlash yo‘lida qo‘yilgan 
navbatdagi xayrli qadam bo‘ldi, desak xato bo‘lmaydi. Bu esa 
mamlakatimizda nafaqat insonning oliy yashash huquqini, balki 
jamiyatda qonunlar ustunligini ta’minlashga ham ijobiy ta’sir ko‘rsatdi. 
Ikkinchidan, bu mamlakatimizni xalqaro huquq sub’ekti sifatida xalqaro 
hujjatlarda zikr etilgan majburiyatlarni so‘zsiz bajarishga 
intilayotganining amaldagi isbotidir. Hozirgi kunda 100 ga yaqin 
davlatning qonunchiligida o‘lim jazosi bekor qilingan. Jumladan, 
Shvesiya va Finlyandiya 1972 yilda, Germaniya 1949 yilda, Fransiya 
1981 yilda, 1990 yillardan boshlab Irlandiya, Vengriya, Ruminiya, 
Chexiya, Slovakiya, Shveysariya, Gresiya, Polsha, Moldova, Italiya, 
Ispaniya davlatlari o‘lim jazosidan voz kechgan. Bundan tashqari, 30 

 
43 Каrimov I.А. Demokratik islohotlarni yanada chuqurlashtirish va fuqarolik jamiyatini shakllantirish – 
mamlakatimiz taraqqiyotining asosiy mezonidir. Т. 19. – Toshkent: O‘zbekiston, 2011. – B. 59. 

dan ortiq davlatning qonunchiligida o‘lim jazosi mavjud bo‘lsada, 
amaliyotda qo‘llanilmaydi.  

O‘lim jazosini bekor qilish masalasini aholiga tushuntirib berish 
ham anchagina murakkab jarayon bo‘lib, bu ishga huquqshunoslar, 
mutaxassislar, siyosatshunos, psixolog va boshqa ko‘pgina mutaxassislar 
jalb qilindi. Shuningdek, Birinchi Prezidentimiz yuqorida 
ta’kidlaganidek, o‘lim jazosi o‘rniga sud tomonidan umrbod ozodlikdan 
mahrum qilish jazosi tayinlangan mahbuslar jazosi alohida koloniyada 
o‘tashi lozim bo‘lganligi sababli ularni saqlash bilan bog‘liq jazoni 
o‘tash muassasasini qurib bitkazish uchun budjetdan tegishli mablag‘ 
ajratilishi va binoni tayyorlash ham ma’lum muddat talab etildi. 2008 yil 
1 yanvardan boshlab esa respublikamizda o‘lim jazosi o‘rniga umrbod 
ozodlikdan mahrum qilish jazosi tayinlanib kelmoqda. 

Fuqarolik jamiyati va huquqiy davlat – bu qonun bilan 
boshqariladigan jamiyat va davlatdir. Qonun – jamiyat va davlat 
boshqaruvining birdan-bir vositasidir. Qonun ustuvorligi tamoyili: 

 – xalq manfaatlarini ifodalaydigan adolatli qonunlarni ishlab 
chiqarishni; 

– qonunlarni so‘zsiz ijro etilishini ta’minlashni; 
– fuqarolarning yuksak darajadagi siyosiy va huquqiy madaniyatini 

talab etadi. Ushbu talablarning bajarilmasligi esa qonun ustuvorligining 
qog‘ozda qolib ketishiga olib keladi. O‘zbekistonda ushbu talablar 
izchillik bilan bajarilmoqda. 2004 yili ikki palatali parlamentning 
vujudga kelishi bu yo‘nalishdagi ishlarning sifat jihatidan bosqichga 
o‘tganligini anglatadi. 

O‘zbekiston Respublikasining bosh strategik maqsadi – keng 
ijtimoiy yo‘naltirilgan, barqaror bozor iqtisodiyotiga asoslangan, 
huquqiy demokratik davlat va adolatli fuqarolik jamiyati barpo etishdan 
iborat. «O‘zbek modeli»ning jahonda o‘xshash muqobili uchramaydi. 

Mamlakatda bozor munosabatlariga o‘tishning O‘zbekistonning 
Birinchi Prezidenti Islom Karimov tomonidan e’lon qilingan «o‘zbek 
modeli»ning besh prinsipining qonunning hamma narsadan ustun 
bo‘lishi va qonunga itoatkorlik masalasi muhim ahamiyatga ega. 
O‘zbekiston Prezidenti Sh.M.Mirziyoyevning O‘zbekiston Respublikasi 
Konstitutsiyasi qabul qilinganining 24 yilligiga bag‘ishlangan tantanali 
marosimdagi ma’ruzasida «Asosiy masala – qonunlarning mazmun-
mohiyatini xalqimizga va mas’ul ijrochilarga o‘z vaqtida yetkazish, 
ularning ijrosini to‘g‘ri tashkil etish hamda qonun talablariga qat’iy amal 
qilishni ta’minlashdan iboratdir. Afsuski, mazkur yo‘nalishdagi ishlar 

talab darajasida emas. Buning oqibatida oxirgi uch yilda davlat 
organlarining 157 ta qarori o‘z kuchini yo‘qotgan qonunlar asosida 
chiqarilgan. Endi o‘ylab ko‘raylik, qonunchilikka kiritilayotgan 
yangiliklar o‘z vaqtida joylarga, ayniqsa, ijrochilarga yetkazilmaydigan 
bo‘lsa, ularning bajarilishi haqida nima deyish mumkin? Bu muammoni 
samarali hal qilishning birdan-bir yo‘li – qonunlar ijrosini tashkil etish 
bo‘yicha soatdek aniq ishlaydigan mexanizm yaratishdir»44, - degan 
fikrlari jamiyatda qonun ustuvorligini ta’minlashga qaratilgan yana bir 
bor e’tibor namunasidir. Darhaqiqat, qonunlarning qabul qilinishi 
qonunlar uchun emas, balki u milliy mafkuramizning Vatan ravnaqi, 
yurt tinchligi, xalq farovonligi kabi asosiy g‘oyalarini ro‘yobga 
chiqarishga xizmat qilishi lozim. Qabul qilinayotgan normativ-huquqiy 
hujjatlar o‘z kuchini yo‘qotgan qonunlar asosida qabul qilinishi esa 
mamlakat taraqqiyotini emas, aksincha oldimizga qo‘ygan ezgu 
maqsadlarni amalga oshirishda to‘siq bo‘ladi xolos. Shunday ekan, 
«o‘zbek modeli»da o‘z ifodasini topgan qonun ustuvorligi prinsipining 
amaliy ta’minlanishi har bir O‘zbekiston fuqrosi, ayniqsa, uni qabul 
qilish, ijrosini ta’minlash, nazorat qilish bilan bog‘liq vazifalarni amalga 
oshirayotgan mansabdor shaxslarning ish faoliyatining asosiga aylanishi 
shart.  

Mamlakatimizda demokratik islohotlarni chuqurlashtirish va 
fuqarolik jamiyatini rivojlantirish jarayonida qonun ustuvorligi 
prinsipiga amal qilish muhimdir. Taraqqiyotning «o‘zbek modeli»ga 
asoslanib rivojlanib borayotgan mamlakatimizda qonun usutuvorligining 
ta’minlanishida davlatimiz Birinchi Prezidentining o‘rni beqiyosdir. 
Islom Karimovning asarlarida qonunni buzish, uni chetlab o‘tish qattiq 
tanqid ostiga olingan edi. Chunonchi, «O‘zbekiston mustaqillikka 
erishish ostonasida» asarida «Qonunni buzishga hech kimning haqqi 
yo‘q. Chunki qonun – xalqning xohish-irodasi! Uni buzgan, 
mensimagan odam xalqning yuziga oyoq qo‘ygan kishidir. Biz qonunni 
hurmat qilish, unga bo‘ysunish, rioya qilish yo‘lidan borsak, istiqbolimiz 
porloq bo‘ladi. Ana shunga erishish uchun Prezident qonunlarning eng 
asosiy posboni, himoyachisi bo‘lishi kerak»45, - degan fikrni e’tirof 
etgandi. Demak, bu mamlakatimizda qonunlarni buzgan shaxslarga 
nisbatan qat’iy choralar ko‘rilishini anglatsa, ikkinchidan, qonun 

 
44 Мирзиёев Ш.М. Қонун устуворлиги ва инсон манфаатларини таъминлаш – юрт тараққиёти ва 
халқ фаровонлигининг гарови // URL - http://uza.uz/oz/politics/onun-ustuvorligi-va-inson-
manfaatlarini-taminlash-yurt-tara--07-12-2016 
45 Каримов И. А. Ўзбекистон мустақилликка эришиш остонасида. – Тошкент: Ўзбекистон, 2011. – 
Б. 435. 

ijodkorligi jarayonida qabul qilinayotgan qonunga Prezident tomonidan 
oxirgi tasdiq imzosini qo‘yilishi, unga Prezidentning mas’ul, uning 
asosiy posboni ekanligini bildiradi. Prezident tomonidan imzolangan 
qonun hammaga birdek taalluqli bo‘lib, uni keksa-yu yosh so‘zsiz 
bajarishi shart.  

Huquqiy demokratik davlatda qonun ustunligi ta’minlanadi,  
fuqarolarning huquq va erkinliklari  qonun yordamida himoya qilinadi. 
Shu sababli ham Shavkat Miromonovich Mirziyoyev «Har bir 
qonunning, ta’bir joiz bo‘lsa, ko‘zi, oyog‘i, ijrosi bo‘lishi lozim. Qonun 
qabul qilindimi, albatta, hayotda o‘zgarish bo‘lishi kerak»46, - deya 
ta’kidlamagan edi. Darhaqiqat, huquqiy davlatda qonun davlatni ichki va 
tashqi dushmanlardan himoya qiluvchi qurol hisoblanadi. Qonun orqali 
ichki va tashqi siyosatdagi munosabatlar tashkil etiladi. Xalqaro huquqiy 
munosabatlar nuqtai nazaridan ham mamlakat o‘z qonunchiligiga binoan 
xorijiy davlatlar, tashkilotlar bilan hamkorlikni amalga oshiradi. Bu 
o‘rinda qonunning ustunligi mamlakatning tenglar ichida tengligini 
belgilab beradi.  

«Qonunning ustuvorligi – huquqiy davlatning asosiy prinsipidir. U 
hayotning barcha sohalarida qonunning qat’iyan hukmronligini nazarda 
tutadi. Hech bir davlat organi, hech bir xo‘jalik yurituvchi va ijtimoiy-
siyosiy tashkilot, hech bir mansabdor shaxs, hech bir kishi qonunga 
bo‘ysunish majburiyatidan xalos bo‘lishi mumkin emas. Qonun oldida 
hamma barobardir»47. Huquqiy davlat shakllanishi va rivojlanishi uchun 
o‘ziga xos omillar real mavjud bo‘lishi kerak. Shunday omillardan biri – 
qonun ustuvorligidir. Jamiyatda qonun ustuvorligi prinsipiga amal 
qilinmas ekan, unda huquqiy davlat haqida fikrlashning o‘zi absurd. 
Qabul qilingan qonunlar jamiyat a’zolari tomonidan xayrixohlik bilan 
kutib olinsa hamda ular tomonidan qonunlarga so‘zsiz rioya etilsa 
huquqiy davlat qaror topadi.  

Mamlakatimizda huquqiy davlat qurish va uni rivojlantirish 
maqsad qilib qo‘yilganligi qabul qilingan qonunlarda ham ko‘rinadi. 
Jumladan, O‘zbekiston Respublikasining Konstitutsiyasining 
muqaddimasida inson huquq va erkinliklariga, milliy va umuminsoniy 
qadriyatlarga, davlat suvereniteti prinsiplariga sodiqligimizni tantanali 
ravishda eʼlon qilib, demokratiya, erkinlik va tenglik, ijtimoiy adolat va 
birdamlik gʻoyalariga sadoqatimizni namoyon qilib, inson, uning hayoti, 

 
46 Mirziyoev Sh.M. Yangi O‘zbekiston taraqqiyot strategiyasi. – Toshkent: O‘zbekiston, 2022. – Б. 114. 
47 Каримов И.А. Ўзбекистон: миллий истиқлол, иқтисод, сиёсат, мафкура. – Тошкент: Ўзбекистон, 
1996. – Б. 321. 

erkinligi, shaʼni va qadr-qimmati oliy qadriyat hisoblanadigan 
insonparvar demokratik davlatni, ochiq va adolatli jamiyatni barpo etish 
borasida hozirgi va kelajak avlodlar oldidagi yuksak masʼuliyatimizni 
anglagan holda, davlatchiligimiz rivojining uch ming yildan ziyod 
tarixiy tajribasiga, shuningdek jahon sivilizatsiyasiga beqiyos hissa 
qoʻshgan buyuk ajdodlarimizning ilmiy, madaniy va maʼnaviy merosiga 
tayanib, mamlakatimizning bebaho tabiiy boyliklarini koʻpaytirishga 
hamda hozirgi va kelajak avlodlar uchun asrab-avaylashga hamda atrof-
muhit musaffoligini saqlashga astoydil ahd qilib, xalqaro huquqning 
umumeʼtirof etilgan prinsip va normalariga asoslangan holda, 
Oʻzbekistonning jahon hamjamiyati, eng avvalo, qoʻshni davlatlar bilan 
doʻstona munosabatlarini hamkorlik, oʻzaro qoʻllab-quvvatlash, tinchlik 
va totuvlik asosida mustahkamlash hamda rivojlantirishga intilib, 
fuqarolarning munosib hayot kechirishini, millatlararo va 
konfessiyalararo totuvlikni, koʻp millatli jonajon Oʻzbekistonimizning 
farovonligini va gullab-yashnashini taʼminlashni maqsad qilgan holda48 
mazkur hujjat qabul qilinganligi haqida fikr yuritilganligi diqqatga 
sazovordir. 

Ta’kidlash zarurki, «o‘zbek modeli»ning muhim prinsipi 
qonunlarning ustuvorligi jamiyatda ijtimoiy adolat, tenglikni 
ta’minlashga xizmat qiladi. Qonunlar ustuvorligi orqali mamlakatda 
ijtimoiy adolat o‘rnatilar ekan, bu jamiyatda ijtimoiy-siyosiy 
barqarorlikni ta’minlaydi, yuzaga kelishi mumkin bo‘lgan turli nizo va 
kelishmovchiliklarning oldini oladi, barchaning qonun oldida tengligini 
ta’minlaydi. Xususan, Asosiy qonunimizning 19-moddasi 2-qismida 
«Oʻzbekiston Respublikasida barcha fuqarolar bir xil huquq va 
erkinliklarga ega boʻlib, jinsi, irqi, millati, tili, dini, eʼtiqodi, ijtimoiy 
kelib chiqishi, ijtimoiy mavqeyidan qatʼi nazar, qonun oldida tengdirlar» 
- deb belgilab qo‘yilishi ham muhim ahamiyatga ega. Chunki bugun 
respublikamizda 130 dan ortiq millat va elat, 16 ta diniy konfessiya 
vakillari istiqomat qilmoqdalar. Bularning bir osmon ostida tinch-totuv, 
o‘zaro kelishuv asosida, bir-biriga nisbatan tolerant munosabatda bo‘lib 
yashashi hamda ish faoliyatini olib borishda, shubhasiz, asosiy 
qonunimizning o‘rni beqiyosdir. Bugun mamlakatimizda ayollar 
erkaklar bilan bir xil teng huquqqa egaligi belgilab quyilgan. 
Qonunlarimizda xotin-qizlarni davlat va jamiyat ishlarida faol ishtirok 
etishini ta’minlash maqsadida bir qator imtiyozlar ham belgilangan. 
Xususan, O‘zbekiston Respublikasining Saylov kodeksi 70-moddasida 

 
48 Oʻzbekiston Respublikasi konstitutsiyasi. – Toshkent: O‘zbekiston, 2023. – B. 3. 

ayollarning soni bir mandatli saylov okruglari boʻyicha, shuningdek 
partiya roʻyxati asosida siyosiy partiyadan koʻrsatilgan deputatlikka 
nomzodlar sonining kamida qirq foizini tashkil etishi kerak. Bunda 
partiya roʻyxatidagi ketma-ketlikda kamida har besh nafar nomzodning 
ikki nafari ayol kishi boʻlishi lozimligi, 91-modda 5-qismiga asosan 
ayollarning soni siyosiy partiyadan koʻrsatilgan mahalliy Kengashlar 
deputatligiga nomzodlar umumiy sonining kamida qirq foizini tashkil 
etishi kerakligi o‘z ifodasini topgan. Keltirilgan misoldan ko‘rishimiz 
mumkinki, respublikamizda qonunlar orqali tenglik prinsipi qaror 
topmoqda. Demak, jamiyatda qonun ustuvorligi ta’minlanishi tenglik va 
ijtimoiy adolatni ro‘yobga chiqishida ham muhim o‘rni tutadi degan 
fikrga kelamiz.  

«O‘zbek modeli»ning prinsipi qonunlarning ustuvorligi 
jamiyatdagi ijtimoiy munosabatlar qonunlar orqali tartibga solinishi, 
jamiyatning ijtimoiy, iqtisodiy, siyosiy jihatdan taraqqiy etishi uchun 
zamin yaratadi. Qonunlar bilan tartibga solingan ijtimoiy munosabatlar 
buzilganda, uni buzgan oddiy fuqarodan tortib to mansabdor (hattoki, 
oliy mansabdor) shaxsgacha  qattiq jazolanishi ko‘zda tutiladi. Zero, 
Prezidentimiz Sh.M.Mirziyoyev «Xalqning dardi va tashvishlarini 
pisand qilmaydigan, el-yurtimiz osoyishtaligi va jamoat tartibini 
saqlashga, adolat va qonun ustuvorligini ta’minlashga qurbi 
yetmaydigan har qanday darajadagi rahbarlarga nisbatan jiddiy choralar 
ko‘riladi»49 - degan fikrni bildirgandi. Bu esa, jamiyatda yuzaga 
keladigan turli huquqbuzarliklarning oldini olishga, mansabdor (mas’ul) 
shaxslarning  o‘z vazifalarini sidqidildan ijro etishlariga xizmat qiladi.  

Har bir mamlakatda qonunlar ustuvorligi, fuqarolarning 
qonunlarga bo‘lgan hurmati va itoatkorligi o‘sha davlatning 
barqarorligini, osoyishtaligini ta’minlaydi hamda jamiyatda adolatni 
o‘rnatadi. Qonun ustuvorligiga erishmasdan turib, huquqiy davlat va 
fuqarollik jamiyatini qura olmaymiz. Mamlakatimiz Prezidenti 
Sh.Mirziyoyev: “davlat hokimiyatining qonun chiqaruvchi, ijro etuvchi 
va sud hokimiyatiga bo‘linishi va bir-biridan mustaqil ravishda faoliyat 
yuritishi hamda ular orasida o‘zaro tiyib turish va muvozanatni saqlash 
kabi konstitutsiyaviy prinsiplarni to‘liq amalga oshirish orqali jamiyatda 
qonun ustuvorligini to‘liq ta’minlash mumkin. Bu prinsiplarga amal 

 
49 Мирзиёев Ш.М. Демократик ислоҳотларни изчил давом эттириш, халқимиз учун тинч ва 
осойишта, муносиб ҳаёт даражасини яратиш – барқарор тараққиёт кафолатидир // URL – 
http://uzlidep.uz/ uzc/news/demokratik-islokhotlarni-izchil-davom-ettirish-halkimiz-uchun-tinch-va-
osoyishta-munosib-khayot 

qilinmas ekan, hech qachon huquqiy davlat qurib bo‘lmaydi”50. Bu 
masala davlat siyosatining har doim diqqatga markazida bo‘lgan. 
Mamlakatimizning asosiy qonuni 11-moddasiga muvofiq, davlat 
hokimiyatining tizimi – hokimiyatning qonun chiqaruvchi, ijro etuvchi 
va sud hokimiyatiga boʻlinishi prinsipiga asoslangan holda tashkil 
etilganligi ham buning yaqqol misolidir. 

Qonunlarning mukammalligi, hayotga to‘g‘ri tatbiq etilishi 
fuqarolarning qonunlarni bekamu-ko‘st bajarilishiga olib keladi. 
Mansabdor shaxslar tomonidan esa qonunlarni har xil yo‘llar  bilan 
«chetlab o‘tish» ga barham beriladi. Buning oqibatida jamiyatda huquq-
tartibot o‘rnatiladi, huquqbuzarlik sodir bo‘lmaydi, ya’ni jamiyat 
ma’naviy-ruhiy tozalanadi, poklanadi. Bu esa kuchli davlatchilikdan 
kuchli ijtimoiylashgan fuqarolik jamiyatini yuzaga kelishida, inson 
huquq va erkinliklari hamda manfaatlarini ta’minlashda muhim omil 
bo‘lib xizmat qiladi. 

“Har bir shaxs, u mansabdor shaxsmi, davlat xizmatchisimi, oddiy 
xizmatchimi yoki oddiy fuqaromi, qonunlarni hurmat qilib, har qanday 
holda ham ularni bajarsa, bu boshqalarga ibra bo‘lishi mumkin. Ayniqsa, 
mansabdor shaxslarning qonunlarning usutnligini e’tirof etishi va 
bajarishi boshqa xodimlarning ham qonunlarga shunday munosabatda 
bo‘lishiga olib kelishi mumkin. Qonunlarni bajarmaslik, ularga rioya 
qilmaslikni oqlovchi hech qanday bahona, sabablarning bo‘lmasligi 
qonun ustuvorligini ta’minlaydi. Hech narsa, ya’ni davlat manfaatimi, 
jamoat manfaatimi, jamoat birlashmalari manfaatimi qonun buzilishiga 
olib kelmasligi kerak”51. Umuman olganda «o‘zbek modeli»ning muhim 
prinsiplaridan bo‘lgan qonunlar ustuvorligi jamiyat hayotida muhim 
o‘rin tutganligiga hammamiz guvoh bo‘lganmiz. Hech shubhasiz 
qonunlarning ustuvorligi jamiyatda tinchlik-barqarorlik, taraqqiyotni, 
xalq farovonligini ta’minlaydi, nizolarning oldini oladi. 

 
4-§. 2017–2021 yillarda O‘zbekiston Respublikasini 
rivojlantirishning strategiyasida qonun ustuvorligi 

 
O‘zbekiston o‘ziga xos taraqqiyot yo‘lini tanlab olgan mustaqil 

davlat sifatida ulkan yutuqlarga erishmoqda. Ushbu yutuqlarning asosini 
mamlakat uzoq istiqbolini ko‘zlab amalga oshirilayotgan islohotlar 
tashkil etadi. Yurtimizda amalga oshirilayotgan islohotlar Vatanimizni 

 
50 Mirziyoyev Sh.M. Hozirgi zamon va Yangi O‘zbekiston. – Toshkent: O‘zbekiston, 2024. – В.67. 
51 Husanov O.T. Konstitutsiyaviy huquq. – Toshkent: Yuridik adabiyotlar publish, 2024. – Б. 126. 

ravnaq toptirishga, xalqimizning farovonligini yanada oshirishga, 
tinchlik va osoyishtalikni ta’minlashga xizmat qilmoqda. Ayniqsa, 
islohotlar jamiyatda adolat prinsiplarini tanatana qilishiga, qonunlarning 
ustuvorligini qaror toptirishga, inson huquq va erkinliklarini 
ta’minlashga, ijtimoiy-siyosiy beqarorliklarning oldini olishga 
qaratilganligi bilan ham ahamiyatli hisoblanadi.  

Bugungi kunda globallashuv jarayonlarining tez sur’atlar bilan 
o‘zgarib borayotganligi, jahon afkor ommasini tashvishlantirayotgan 
global muammolarni tobora salbiy tus olayotganligi respublikamiz 
ijtimoiy-iqtisodiy, ma’naviy-siyosiy sohalarida amalga oshirilayotgan 
islohotlarni chuqurlashtirish, jamiyatni yanada modernizatsiyalash va 
demokratlashtirish, fuqarolik jamiyatini rivojlantirishni ob’ektiv ijtimoiy 
zaruratga aylantirmoqda. Ushbu zaruratni amalga oshirish maqsadida 
2017 yilning 7 fevralida O‘zbekiston Respublikasi Prezidentining 
«O‘zbekiston Respublikasini yanada rivojlantirish bo‘yicha Harakatlar 
strategiyasi to‘g‘risida»gi PF-4947-sonli Farmoni qabul qilindi. 
Farmonda davlat va jamiyatni hayotini erkinlashtirish, mamlakatni 
demokratlashtirish va modernizatsiyalash bilan bog‘liq jamiyatning 
barcha sohalarida amalga oshirilishi zarur bo‘lgan vazifalar belgilab 
berildi. 

Darhaqiqat, 2017-2021 yillarda O‘zbekiston Respublikasini 
rivojlantirishning beshta: davlat va jamiyat qurilishi tizimini 
takomillashtirish; qonun ustuvorligini ta’minlash va sud-huquq tizimini 
yanada isloh qilish; iqtisodiyotni rivojlantirish va liberallashtirish; 
ijtimoiy sohani rivojlantirish; xavfsizlik, millatlararo totuvlik va diniy 
bag‘rikenglikni ta’minlash hamda chuqur o‘ylangan, o‘zaro manfaatli va 
amaliy tashqi siyosat sohalaridagi ustuvor yo‘nalishlar bo‘yicha 
Harakatlar strategiyasi mustaqilligimizni mustahkamlash, inson huquq 
va erkinliklari hamda qonun ustuvorligini ta’minlash, iqtisodiyotni 
barcha bo‘g‘inlarini modernizatsiyalash va rivojlantirish, kuchli ijtimoiy 
siyosat yuritishga qaratilgan faoliyatni o‘z ichiga qamrab oladi. 

Ayniqsa, bugungi kunda qonun ustuvorligini ta’minlash va sud-
huquq tizimini yanada isloh qilish davlat va jamiyat oldida turgan 
dolzarb masalalardan biri sifatida e’tirof etiladi. Harakatlar 
strategiyasida mazkur sohada sud hokimiyatining chinakam 
mustaqilligini hamda fuqarolarning huquq va erkinliklarini ishonchli 
himoya qilish kafolatlarini mustahkamlash, ma’muriy, jinoyat, fuqarolik 
va xo‘jalik qonunchiligini, jinoyatchilikka qarshi kurashish va 
huquqbuzarliklarning oldini olish tizimi samarasini oshirish, sud 

jarayonida tortishuv tamoyilini to‘laqonli joriy etish, yuridik yordam va 
huquqiy xizmatlar sifatini tubdan yaxshilash masalalari ko‘zda tutilgan. 
Haqiqatan ham, sudyalar mustaqilligi, ularning faqat qonunga 
bo‘ysunishi O‘zbekiston Respublikasi Konstitutsiyasining 136-
moddasida ham belgilab qo‘yilgan. Demak, asosoiy qonunimizda e’tirof 
etilgan ushbu normaning amalda ta’minlanishining o‘zi ham qonun 
ustuvorligi prinsipining asosidir. 

Sud-huquq tizimini yanada demokratlashtirish va erkinlashtirish, 
sud, huquqni muhofaza qiluvchi va nazorat organlari faoliyati 
samaradorligini oshirish, aholining odil sudlovga bo‘lgan ishonchini 
oshirish, jamiyatda qonun ustuvorligini ta’minlash va qonuniylikni 
mustahkamlash maqsadida O‘zbekiston Respublikasi Prezidentining 
2016 yil 21 oktabrida «Sud-huquq tizimini yanada isloh qilish, 
fuqarolarning huquq va erkinliklarini ishonchli himoya qilish 
kafolatlarini kuchaytirish chora-tadbirlari to‘g‘risida»gi Farmoni e’lon 
qilingan edi. O‘zbekiston Respublikasi Prezidentining Farmoni mazkur 
sohadagi davlat siyosatini sifat jihatidan yangi bosqichga ko‘tarishga 
xizmat qilib, sud hokimiyatining chinakam mustaqilligini 
ta’minlash; fuqarolarning huquq va erkinliklarini ishonchli himoya 
qilish kafolatlarini kuchaytirish; odil sudlovga erishish darajasini 
oshirish kabi ustuvor yo‘nalishlarni qamrab oldi. 

Shuningdek, farmonda 2017 yilning 1 aprelidan ozodlikdan 
mahrum qilish bilan bog‘liq bo‘lmagan muqobil jazo turlarini qo‘llashni 
kengaytirish orqali qamoq tariqasidagi jinoiy jazo tugatilishi, jinoyatni 
sodir etishda gumon qilingan shaxslarni ushlab turish muddati 72 
soatdan 48 soatga, qamoqqa olish va uy qamog‘i tarzidagi ehtiyot 
choralarini qo‘llashning, shuningdek dastlabki tergovning eng ko‘p 
muddati 1 yildan 7 oyga qisqartirilishi; pochta-telegraf jo‘natmalarini 
xatlab qo‘yish va eksgumatsiya qilish uchun sanksiya berish huquqi 
sudlarga o‘tkazilishi; sudlarga qamoqqa olish yoki uy qamog‘i tarzidagi 
ehtiyot chorasini qo‘llash rad etilganda muqobil ehtiyot choralarini 
qo‘llash huquqi berilishi; tergovning to‘liq emasligini sud muhokamasi 
jarayonida to‘ldirish mexanizmlarini joriy etish orqali sud tomonidan 
jinoyat ishini qo‘shimcha tergov yuritishga qaytarish instituti bekor 
qilinishi; fuqarolik ishi bo‘yicha sud qarorini nazorat tartibida qayta 
ko‘rib chiqish muddati 3 yildan 1 yilga qisqartirilishi; viloyat 
darajasidagi sudlar tomonidan jinoyat va fuqarolik ishlarini nazorat 
tartibida ko‘rib chiqish instituti tugatilib, tegishli sud raislari va 
prokurorlarning nazorat tartibida protest keltirish bo‘yicha vakolatlari 

http://lex.uz/pages/getpage.aspx?lact_id=3050491

bekor qilinishi kabi masalalar belgilab berilgandi. Farmonda belgilangan 
mazkur vazifalarning ijrosini ta’minlanishi amalda sudlar mustaqilligini 
ta’minlash bilan birga, fuqaroning haq-huquqlarini, ularning qonuniy 
manfaatlarini so‘zsiz bajarilishiga olib keladi. Birgina qamoq tarzidagi 
jinoiy jazo turi tugatilib, uning o‘rniga ozodlikdan mahrum qilish bilan 
bog‘liq bo‘lmagan jazoning muqobil turlarini qo‘llash amaliyoti jinoiy 
jazolar tizimidan nisbatan qattiq ta’sir choralaridan biri 
chiqarilayotganligi anglatadi. Ushbu amaliyotni mamlakatimizda jinoiy 
jazolarni liberallashtirishga, huquqbuzarlarga nisbatan tarbiyaviy-
tuzatish ta’sir choralarining ilg‘or shakl va uslublarini keng qo‘llash 
bo‘yicha olib borilayotgan siyosatning mantiqiy davomi deb hisoblasak 
to‘g‘ri bo‘ladi. 

Mamlakatimizda qonun ustuvorligini ta’minlash, sudlarning 
mustaqilligini amalda ro‘yobga chiqarish, «Xabeas korpus» instituti 
qo‘llanishini yanada kengaytirish borasida xam bir qator ijobiy ishlar 
amalga oshirilmoqda. Ma’lumki, 2008 yil 1 yanvardan boshlab 
prokuraturaning fuqarolarni qamoqqa olishga sanksiya berish huquqi 
sudlarga o‘tkazilgan edi. Ushbu amaliyot doirasi yanada kengaytirilib, 
endilikda prokurorlarning pochta-telegraf jo‘natmalarini xatlab qo‘yish 
va eksgumatsiya qilish kabi tergov harakatlarini o‘tkazishga sanksiya 
berish bo‘yicha vakolatlari sudlarga o‘tkazildi. 

Bu o‘zgartishlar O‘zbekiston Respublikasi Konstitutsiyasi hamda 
xalqaro huquqning umume’tirof etilgan prinsip va normalariga to‘la mos 
kelib, insonning shaxsiy huquq va erkinliklari daxlsizligi, ulardan sud 
qarorisiz mahrum etishga yoki ularni cheklab qo‘yishga hech kim haqli 
emasligini anglatadi hamda jamiyatda qonun ustuvorligi prinsipini 
ta’minlab beradi. 

Ma’lumki, mamlakatimizda sud-huquq sohasiga jiddiy e’tibor 
qaratilib, qator islohotlar amalga oshirilmoqda. Sud-huquq sohasida 
ijobiy ishlar amalga oshirilganligiga qaramasdan, hali ham mazkur 
sohada yechimini kutayotgan bir qator muammolar, kamchilik va 
e’tirozlar yuzaga kelmoqda. Jumladan, sudyalik lavozimlariga 
nomzodlarni tanlash va tayinlash tartibini yanada takomillashtirishni 
ob’ektiv zaruratga aylantirmoqda. Bundan tashqari, O‘zbekiston 
Respublikasi Oliy sudi va Oliy xo‘jalik sudining mavjudligi sud tizimini 
boshqarish vazifalarining takrorlanishiga, yagona sud amaliyoti 
ta’minlanmasligiga olib kelayotganligi, Harbiy sud sudyalarining 
O‘zbekiston Respublikasi Qurolli Kuchlari tarkibiga kiritilganligi, adliya 
organlari tomonidan umumiy yurisdiksiya sudlari faoliyatini moddiy-

http://lex.uz/pages/getpage.aspx?lact_id=20596


43 

texnika jihatidan va moliyaviy ta’minlash tartibi sud hokimiyatining 
mustaqilligi tamoyiliga muvofiq kelmayotganligi, sudlar tizimining 
amaldagi tuzilmasi va shtat birligi xizmat vazifalarini oqilona taqsimlash 
imkonini bermayotganligi sohada islohotlarni yanada jadallashtirishni, 
ularni zamon talablarini inobatga olgan holda takomillashtirish va 
maqbullashtirishni, fuqarolar va tadbirkorlik sub’ektlarining huquqlari, 
erkinliklari, qonuniy manfaatlarining ishonchli sud himoyasini 
ta’minlash, ma’muriy sud ish yurituvini amalga oshirish bo‘yicha 
konstitutsiyaviy normani, shuningdek aholining huquqiy madaniyatini 
oshirish zarurati ma’muriy sudlar tizimini tashkil etishni talab etmoqda.  

Sohada yuzaga kelayotgan muammolar, anglashilmovchiliklar va 
behuda takrorlanishlarni oldini olish, sud-huquq tizimini yanada 
demokratlishtirish maqsadida 2017 yilning 21 fevralida O‘zbekiston 
Respublikasi Prezidentining «O‘zbekiston Respublikasi sud tizimi 
tuzilmasini tubdan takomillashtirish va faoliyati samaradorligini oshirish 
chora-tadbirlari to‘g‘risida»gi Farmoni qabul qilindi. Ushbu qabul 
qilingan farmon ham mazkur sohada amalga oshirilayotgan 
islohotlarning mantiqiy davomidir. 

Sud hokimiyatining chinakam mustaqilligini ta’minlash, sudlar 
faoliyati samaradorligi va nufuzini oshirish, sudlar tuzilmasini hamda 
sudyalik lavozimlariga nomzodlarni tanlash va tayinlash tizimini yanada 
takomillashtirish maqsadida O‘zbekiston Respublikasi Prezidenti 
huzuridagi Sudyalarni tanlash va lavozimlarga tavsiya etish bo‘yicha 
oliy malaka komissiyasi tugatilib, uning o‘rniga Sudyalar 
hamjamiyatining organi hisoblanadigan va O‘zbekiston Respublikasida 
sud hokimiyati mustaqilligining konstitutsiyaviy prinsipiga rioya 
etilishini ta’minlashga ko‘maklashadigan O‘zbekiston Respublikasi 
Sudyalar oliy kengashi tashkil etildi. 

Kengashga sudyalik lavozimlariga nomzodlarni tanlov asosida 
tanlash, malakali va mas’uliyatli mutaxassislar orasidan sudyalarni 
tayinlash, shuningdek rahbar sudyalik lavozimlariga ko‘rsatish uchun 
tavsiya berish yo‘li bilan sudyalar korpusini shakllantirish; sudyalar 
daxlsizligi buzilishining va ularning odil sudlovni amalga oshirish 
borasidagi faoliyatiga aralashishning oldini olish bo‘yicha chora-
tadbirlar ko‘rish; sudyalarni kasbiy tayyorlash, malakasini oshirishni 
tashkil etish, ularning faoliyati samaradorligini baholash, shuningdek 
sudyalarni rag‘batlantirish bo‘yicha tashabbus ko‘rsatish; ommaviy 
axborot vositalari bilan o‘zaro hamkorlik olib borish, aholi bilan 
muloqotni yo‘lga qo‘yish, sudyalar tomonidan odob-axloq qoidalariga 

rioya etilishi masalalari bo‘yicha jismoniy va yuridik shaxslarning 
murojaatlarini ko‘rib chiqish; sud-huquq sohasidagi qonun hujjatlarini 
yanada takomillashtirish, sud hokimiyatining chinakam mustaqilligini va 
yagona sud amaliyotini ta’minlash, odil sudlovga erishish darajasini va 
uni amalga oshirish sifatini yaxshilash bo‘yicha takliflar tayyorlash; 
sudyalarni intizomiy javobgarlikka tortish, shuningdek ularni jinoiy va 
ma’muriy javobgarlikka tortishga xulosa berish to‘g‘risidagi masalani 
ko‘rib chiqish asosiy vazifalari etib belgilandi. 

Ta’kidlash zarurki, Farmonda nazarda tutilgan talablarni amalga 
oshirish maqsadida bir qator normativ-huquqiy hujjatlarga, shu jumladan 
O‘zbekiston Respublikasi Konstitutsiyasiga, Xo‘jalik protsessual, 
Fuqarolik protsessual kodekslariga, «Sudlar to‘g‘risida»gi Qonunga 
o‘zgartish va qo‘shimchalar kiritilishiga olib kelgan edi. Bu esa, 
birinchidan, sudlar tomonidan fuqarolar huquq va erkinliklarini himoya 
qilishda demokratiyaning umume’tirof etilgan tamoyillari va xalqaro 
huquq normalarining amal qilishini kafolatladi; ikkinchidan, sudning 
mustaqilligi, xolisligi va beg‘arazligini yuzaga keltirdi; uchinchidan, 
sudni jinoiy ta’qib ishtirokchisi emas, balki uning maqsad va vazifasi 
bo‘lgan odil sudlovni amalga oshirishini ta’minladi. 

Harakatlar strategiyasida fuqarolarning huquq va erkinliklarini 
ishonchli himoya qilish kafolatlarini ta’minlash masalasiga ham alohida 
e’tibor qaratilgan. Fuqarolarning murojaatlarini o‘z vaqtida hal etish, 
murojaatlarni ko‘rib chiqishda sansalorlik, rasmiyatchilik va befarq 
munosabatda bo‘lish holatlariga yo‘l qo‘yganlik uchun javobgarlikning 
muqarrarligini ta’minlash, buzilgan huquqlarni tiklashning barcha zarur 
choralarini ko‘rish bu borada kechiktirib bo‘lmaydigan vazifalar sirasiga 
kiradi. Ma’lumki, 2017 yil 11 sentyabrda O‘zbekiston Respublikasining 
«Jismoniy va yuridik shaxslarning murojaatlari to‘g‘risida»gi qonuni 
qabul qilingan. Qonunga muvofiq, ariza yoki shikoyat masalani 
mazmunan hal etishi shart bo‘lgan davlat organiga kelib tushgan kundan 
e’tiboran o‘n besh kun ichida, qo‘shimcha o‘rganish, tekshirish, 
qo‘shimcha hujjatlarni so‘rab olish talab etilganda esa bir oygacha 
bo‘lgan muddatda ko‘rib chiqilishi, taklif davlat organiga kelib tushgan 
kundan e’tiboran bir oygacha bo‘lgan muddatda ko‘rib chiqiladi, 
qo‘shimcha o‘rganishni talab etadigan takliflar bundan mustasno, bu 
haqda taklifni kiritgan jismoniy yoki yuridik shaxsga o‘n kunlik 
muddatda yozma shaklda xabar qilinishi belgilangan. Bu ham 
fuqaroning huquqini ta’minlashga, murojaatlarni o‘z vaqtida ko‘rib 
chiqshga olib keladi. 

Bugungi kunda mamlakatda olib borilayotgan islohotlarni amalga 
oshirish, jamiyatda qonun ustuvorligi va qonuniylik prinsiplari 
samaradorligiga bir qancha omillar salbiy ta’sir ko‘rsatmoqda. 
Shulardan biri qabul qilingan normativ-huquqiy hujjatlarni o‘z vaqtida 
tarqatish, ijrochilarga va aholiga ularning mohiyati va mazmunini 
tushuntirishdir.  

Ma’lumki, hozirda birinchidan, qonun hujjatlarini tarqatishning 
yaxlit tizimi shakllanmagan, normativ-huquqiy hujjatlarni, shu jumladan 
rasmiy tarqatmalarni ijrochilarga yetkazishning, tushuntirish ishlarini 
olib borishning tartibi va muddatlari hamda bu sohadagi nazorat 
o‘rnatilmagan; ikkinchidan, fuqarolarni huquqiy xabardor qilish, asosan, 
an’anaviy ommaviy axborot vositalari orqali qog‘oz ko‘rinishida amalga 
oshirilmoqda, bu esa huquqiy axborotning to‘liqligi va erkin 
foydalanilishiga, uning o‘z vaqtida tarqatilishiga salbiy ta’sir 
ko‘rsatmoqda. Bunda aholining ijtimoiy faol qatlamlari, shu jumladan, 
tadbirkorlar va yoshlarning axborotga bo‘lgan ehtiyoj va so‘rovlari 
inobatga olinmayapti. Shu sababli ham bu borada qonun hujjatlarining 
so‘zsiz va o‘z vaqtida bajarilishining samarali mexanizmlarini yaratish 
muhim ahamiyatga ega. O‘zbekiston Respublikasi Prezidentining 2017 
yil 8 fevral kuni imzolagan «Qonun hujjatlarini tarqatish tizimini tubdan 
takomillashtirish chora-tadbirlari to‘g‘risida»gi qarori ham aynan shu 
masalaga bag‘ishlangan. Ijrochilarga qabul qilingan normativ-huquqiy 
hujjatlar, ularga kiritilgan o‘zgartirish va qo‘shimchalarni o‘z vaqtida 
yetkazishni ta’minlash, ularning mohiyati va ahamiyatini tushuntirish 
ham mamlakatimizda qonun ustuvorligini ta’minlashga, uni so‘zsiz ijro 
etilishiga sababa bo‘ladi. 

Huquqni muhofaza qiluvchi organlar faoliyatida qonuniylik, 
huquq-tartibot va qonunning ustuvorligi prinsipini amal qilishiga alohida 
e’tibor qaratiladi. Chunki huquqni muhofaza qiluvchi organlar qonun 
posbonidirlar. Ular tomonidan qonunlarga amal qilish, 
huquqbuzarliklarning oldini olish, jinoyatchilikka qarshi kurashish 
birinchi navbatdagi vazifalaridandir. Harakatlar strategiyasining 
«Jinoyatchilikka qarshi kurashish va huquqbuzarliklarning oldini olish 
tizimini takomillashtirish» deb nomlangan bandida ham bir qator amalga 
oshirilishi lozim bo‘lgan vazifalar belgilab berilgandi. Jinoyatchilikka 
qarshi kurashish va huquqbuzarliklarning oldini olish borasidagi 
faoliyatni muvofiqlashtirishning samardorligini oshirish; diniy 
ekstremizm, terrorizm va uyushgan jinoyatchilikning boshqa shakllariga 
qarshi kurashish bo‘yicha tashkiliy-amaliy choralarni yanada 

kuchaytirish; korrupsiyaga qarshi kurashishning tashkiliy-huquqiy 
mexanizmlarini takomillashtirish va korrupsiyaga qarshi kurashish 
tadbirlarining samaradorligini oshirish; aholining huquqiy madaniyati va 
huquqiy ongini oshirish, bu boradagi chora-tadbirlarni amalga oshirishda 
davlat tuzilmalarining fuqarolik jamiyati institutlari, ommaviy axborot 
vositalari bilan o‘zaro samarali hamkorligini tashkil etish shular 
jumlasidandir. 

Bu borada respublikamizda bir qator ijobiy ishlar amalga oshirildi. 
Chunonchi, 2014 yil 14 mayda «Huquqbuzarliklar profilaktikasi 
to‘g‘risida», 2017 yil 3 yanvarda «Korrupsiyaga qarshi kurashish 
to‘g‘risida»gi qonunlar yuqorida ta’kidlangandek, jinoyatchilikka qarshi 
kurashish va huquqbuzarliklarning oldini olishga qaratilganligi bilan 
muhimdir.  

Umuman olganda, jamiyatni demokratlashtirish va yangilash, 
mamlakatni modernizatsiya va isloh etish jarayonida huquqni muhofaza 
qiluvchi organlarda faoliyat yurituvchi xodimlarning o‘rni beqiyos. 
Hayot ularga qo‘yiladigan talablarni, ya’ni qonunga itoatkorlikni 
uzluksiz oshirib bormoqda. Bu talablar jamiyatimiz rivojlanishining 
hozirgi bosqichida tobora ko‘paymoqda. Chunki huquqni muhofaza 
qiluvchi organlari oldida turgan vazifalar kundan-kunga 
murakkablashib, ko‘p qirrali va mas’uliyatli bo‘lib bormoqda. 

Huquqni muhofaza qiluvchi organ xodimlari xizmat yuzasidan 
turli hayotiy vaziyatlarga duch keladilar, har xil odamlar – ishchidan 
tortib ashaddiy jinoyatchigacha bo‘lgan shaxslar bilan muloqotga 
kirishadilar. Bu esa ulardan yuksak darajadagi madaniyat, keng 
dunyoqarash va zarur bilimlarga ega bo‘lish hamda xushmuomalalikni 
talab etadi. Huquqni muhofaza qiluvchi organ xodimlari 
huquqbuzarliklarga qarshi kurashning oldingi saflarida bo‘lib, axloqan 
benuqsonligi va shaxsiy kamtarligi bilan ajralib turishlari kerak. 
Ularning kasbiy va shaxsiy xislatlariga qo‘yiladigan talablar majmui ular 
faoliyatidagi mazkur xususiyatlar bilan bog‘liq. Shuningdek, bugun 
huquqni muhofaza qiluvchi organ xodimlari aholining huquqiy 
madaniyati va huquqiy ongini oshirish borasida ham targ‘ibot-tashviqot 
ishlarini amalga oshirishi muhim ahamiyatga ega. Zero, Prezidentimiz 
Sh.M.Mirziyoyev ta’kidlaganidek: «Qonun ustuvorligini ta’minlashda 
huquqiy madaniyatni yuksaltirish, fuqarolarni qonunga hurmat ruhida 

tarbiyalash muhim ahamiyat kasb etadi»52. 
2017-2020 yillarda sud hokimiyati mustaqilligiga katta e’tibor 

qaratilib, uni adolatli faoliyat olib borishiga barcha sharoitlar yaratilib 
berilgan. Shu yillar davomida sudlar tomonidan shaxs huquq va 
erkinliklari hamda qonuniy manfaatlarini ta’minlashi maqsadida 
ularning faoliyati maqbullashtirildi. Quyidagi jadval orqali sudlar 
faoliyatida amalga oshirilgan islohotlarni qiyoslasak bo‘ladi: 

1-jadval 
1991-2016 yy. 2017-2020 yy. 

Oliy sud Oliy sud 
28 ta viloyat sudlari 14 ta viloyat sudlari 
193 ta jinoyat ishlari bo‘yicha tuman 
(shahar) sudlari 204 tasi jinoyat ishlari bo‘yicha sudlar 

75 ta fuqarolik ishlari bo‘yicha 
tumanlararo, tuman sudlari 80 tasi fuqarolik ishlari bo‘yicha sudlar 

1 ta Oliy xo‘jalik sudi hamda 14 ta 
viloyat xo‘jalik sudlari 68 tasi iqtisodiy sudlar 

mavjud bo‘lmagan 28 ta ma’muriy sudlar; shundan: 14 ta 
viloyat sudlari; 14 ta tumanlararo sudlar 

11 ta harbiy sudlar 6 ta harbiy sudlar 
 
Sudlarning umumiy soni 19,5%ga oshdi va natijada odil sudlovdan 

foydalanish imkoniyatlari kengaytirildi. 

        Sudyalar jami soni 27% ga oshirildi va natijada sudyalar korpusi 
kuchaytirildi, ya’ni 1991-2016 yillarda 914 nafar sudya faoliyat yuritgan 

 
52 Мирзиёев Ш.М. Қонун устуворлиги ва инсон манфаатларини таъминлаш – юрт тараққиёти ва 
халқ фаровонлигининг гарови // URL - http://uza.uz/oz/politics/onun-ustuvorligi-va-inson-
manfaatlarini-taminlash-yurt-tara--07-12-2016 

bo‘lsa, 2017-2021 yillarda sudyalar korpus 1253 nafarga ko‘paytirildi. 
1991-2016 yillarda sudyalar faqat 5 yillik muddatga tayinlangan, 2017-
2020 yillarda sudya lavozimida bo‘lishning birinchi marotaba 5 yillik, 
navbatdagi 10 yillik va muddatsiz davri belgilandi. Hozirgi kunda 
faoliyat yuritayotgan 1253 nafar sudyalarning 586 nafari birinchi 5 yillik 
muddatga, 603 nafari 10 yillik muddatga, 64 nafari muddatsiz davrga 
tayinlangan. 

2018 yilda davlat organlarining noqonuniy harakatlari 
(harakatsizligi) ustidan shikoyat qilish uchun ma’muriy sudlar tuzilgan. 
Ular 2019-2020 yillarda 31,3 ming arizani ko‘rib chiqib, ulardan deyarli 
70% (21,2 ming) arizani qondirgan, shu jumladan hokimlarning 2,6 
mingta qarori noqonuniy deb e’tirof etilgan. Sudyalarning ijtimoiy 
jihatdan qo‘llab-quvvatlanishiga ham alohida e’tibor qaratilmoqda.  

Harakatlar strategiyasi qabul qilingunga qadar mavjud bulmagan 
sudlar faoliyatini raqamlashtirilishiga alohida e’tibor qaratildi. 
“Murojaat” (exsud.sud.uz) rukni asosida sudlarga murojaatlarni elektron 
shaklda yuborish, ularni ko‘rib chiqish jarayonini onlayn kuzatib borish 
va sud qarorlarini elektron shaklda olish imkoniyati yaratildi, “Elektron 
qabul” (qabul.sud.uz) tizim orqali masofadan turib Oliy sud 
rahbariyatining shaxsiy qabuliga onlayn tarzda ro‘yxatdan o‘tish tizimi 
joriy etildi, tizim orqali qabulga onlayn tarzda 493 nafar shaxs 
ro‘yxatdan o‘tgan, “Videokonferensaloqa” (vka.sud.uz) tizimi orqali 
zamonaviy vositalar (gadjetlar)dan foydalangan holda sud majlislarida 
ishtirok etish imkoni yaratildi, 207 ta sud majlisi zali mazkur tizim bilan 
to‘liq ta’minlanib, 24 875 ta sud majlislari ushbu rejimda o‘tkazilgan, 
natijada 57 999 nafar ishtirokchilarning 17,7 mlrd. so‘m mablag‘i tejab 
qolingan, my.sud.uz saytida “Kalkulyator” dastur asosida fuqarolik 
ishlari bo‘yicha va iqtisodiy sudlarga murojaat qilishda ariza uchun 
to‘lanishi lozim bo‘lgan davlat bojini avtomatik ravishda hisoblaydigan 
elektron kalkulyator joylashtirildi, “Elektron to‘lov tizimi” 
(billing.sud.uz) orqali davlat boji va sudga murojaat qilishdagi yig‘imlar 
summasi hisobini yuritish uchun yagona elektron to‘lov tizimi joriy 
etildi, Tizim orqali 14 mlrd. so‘mlik 11 340 ta to‘lov amalga oshirilgan, 
“Majlislar jadvali” (jadval.sud.uz) tizimi orqali birinchi, apellyatsiya va 
kassatsiya instansiyalarida sud majlisiga tayinlangan ishlar ro‘yxati bilan 
onlayn ravishda tanishish imkoniyati yaratildi, “Qarorlar to‘plami” 
(public.sud.uz) dastur orqali qonuniy kuchga kirgan sud qarorlarini 
tizimli ravishda e’lon qilish amaliyoti joriy qilindi, dastur orqali hozirgi 
kunda jami 2,5 mln. ga yaqin sud qarorlari e’lon qilingan. 

Korrupsiyaga qarshi kurashishning tashkiliy-huquqiy asoslari 
takomillashtirildi. Avval mavjud bo‘lmagan O‘zbekiston Respublikasi 
“Korrupsiyaga qarshi kurashish to‘g‘risida”ga Qonun qabul qilindi, 
Korrupsiyaning oldini olish va unga qarshi kurashish sohasidagi davlat 
siyosatini shakllantirish va amalga oshirish uchun yagona mas’ul 
maxsus vakolatli davlat organi Korrupsiyaga qarshi kurashish agentligi, 
O‘zbekiston Respublikasi Oliy Majlisi Senatining Sud-huquq masalalari 
va korrupsiyaga qarshi kurashish qo‘mitasi tashkil etildi. 

Huquqbuzarliklar profilaktikasi va jinoyatchilikka qarshi kurashish 
bo‘yicha faoliyatni muvofiqlashtirishning ta’sirchan mexanizmini 
yaratish maqsadida 2017 yilda Huquqbuzarliklar profilaktikasi va 
jinoyatchilikka qarshi kurashish bo‘yicha respublika idoralararo 
komissiyasi tashkil etildi. Komissiyaning asosiy vazifalari qonuniylik va 
huquq-tartibotni, fuqarolarning huquq va erkinliklarini, yuridik shaxslar, 
jamiyat va davlatning qonun bilan qo‘riqlanadigan manfaatlarini 
huquqbuzarliklardan himoya qilishni ta’minlash; huquqbuzarliklar 
profilaktikasi va jinoyatchilikka qarshi kurashish sohasida davlat 
dasturlari va boshqa dasturlar ishlab chiqilishini hamda amalga 
oshirilishini, shuningdek ularning ijrosi ustidan nazoratni tashkil etish; 
vakolatli organlar va muassasalarning faoliyatini ularning faoliyati 
samaradorligini, yaqindan hamkorligi va ish uyg‘unligini ta’minlash 
maqsadida muvofiqlashtirish; huquqbuzarliklar profilaktikasi va 
jinoyatchilikka qarshi kurashish bo‘yicha ko‘rilayotgan choralarni 
baholash, monitoring qilish va ularning samaradorligini oshirish; 
jinoyatlarni fosh etish, tergov qilish, ularning oldini olish va ularga 
barham berish amaliyotini o‘rganish; jinoyatlar fosh etilishini hamda 
surishtiruv, tergov va sud organlaridan yashiringan shaxslarning 
qidiruvini ta’minlash maqsadida tezkor-qidiruv va profilaktika 
tadbirlarining samaradorligini oshirish; tizimli kamchiliklarning sabab 
va shart-sharoitlarini aniqlash, tahlil qilish hamda ularni huquqni 
qo‘llash amaliyoti va qonun hujjatlarini takomillashtirish yo‘li bilan 
bartaraf etish; vakolatli organlar va muassasalarning 
huquqbuzarliklarning oldini olish va ularga barham berishdagi o‘zaro 
hamkorligini yaxshilash, shuningdek huquqbuzarliklarni sodir etish 
sabablari va ularga imkon berayotgan shart-sharoitlarni aniqlash 
yuzasidan chora-tadbirlarni ishlab chiqish va amalga oshirish; 
huquqbuzarliklar profilaktikasi va jinoyatchilikka qarshi kurashish 
borasidagi ma’lumotlarni to‘plash, saqlash, qayta ishlash, tahlil qilish 
hamda tegishli organlar va muassasalar faoliyati samaradorligini 

oshirish maqsadida ulardan foydalanish; hududiy komissiyalarning 
faoliyatini muvofiqlashtirish etib beligilandi. Komissiyaning shaxsiy 
tarkibi O‘zbekiston Respublikasi Prezidenti tomonidan tasdiqlanadi. 
Komissiya ishchi organi funksiyasini O‘zbekiston Respublikasi Ichki 
ishlar vazirligi bajaradi. 

2017-2021 yillarda jamoat xavfsizligini ta’minlash sohasida ichki 
ishlar organlarining faoliyati sifat jihatdan yangi bosqichga ko‘tarildi. 
O‘tgan qisqa davr mobaynida ichki ishlar organlari faoliyatini 
takomillashtirish maqsadida jami 9 ta qonun, Prezidentning 10 ta qarori, 
72 ta Hukumat qarorlari, 135 ta idoralararo hujjatlar qabul qilindi.  

“Mahalla – sektor – halq qabulxonasi – mahalla” hamda “Obod va 
xavfsiz mahalla” tamoyiliga asoslangan yangi tizim joriy etildi. Mazkur 
tizim asosida sodir etilgan jinoyatlar “mahallabay” tahlil qilish, 3 ta 
toifaga (“qizil”, “sariq” va “yashil”) ajratish amaliyoti joriy qilindi. 
Mahallabay jinoyatchilik darajasini tahlil qilish amaliyotining joriy 
etilishi natijasida mahallarda jinoyatchilikning darajasi kamaydi. 

2-diagramma 

Jinoyatlarning sabablarini “mahallabay” o‘rganib borish bo‘yicha Ichki 
ishlar, Mahalla va oilani qo‘llab-quvvatlash vazirliklari (2022 yil 1 
martdan Mahalla va nuroniylarni qo‘llab-quvvatlash vazirligi) hamda 
Milliy gvardiya vakillaridan iborat idoralararo muvofiqlashtiruvchi 
guruhlar tashkil etilgan. 

Har bir mahallaga kamida bir nafar profilaktika inspektori 
biriktirilib, ular mahalla raislarining huquq-tartibot bo‘yicha o‘rinbosar 
sifatida faoliyat yuritib kelmoqda. Tahlil qilayotgan davrda buning 
natijasida mahallalarda xizmat olib borgan 7299 nafar profilaktika 
inspektorlari soni 9 875 nafarga oshgan. 

Ichki ishlar organlari huquqbuzarliklar profilaktikasi yo‘nalishida 
363 ta xotin-qizlar masalalalari inspektor lavozimlari joriy etildi hamda 
ichki ishlar organlarda xotin-qizlar masalalari bilan ishlash bo‘limlar 
tashkil qilingan edi. 

Respublika bo‘yicha mavjud muntazam yo‘l-patrul xizmatning 
maskanlari  va blok postlar soni 2 barobarga qisqardi. Agar 1991-2016 
yillar oralig‘ida 60 ta maskan, 73 ta blok-post bo‘lgan bo‘lsa, 2017-2021 
yillar davomida atigi 29 ta maskan (2 barobarga qisqardi) va 30 ta blok-
post (deyarli 2,5 barobarga qisqardi) faoliyat yuritgan. 

O‘zbekistonda to‘g‘ridan-to‘g‘ri 15 yil davomida doimiy 
yashovchi fuqaroligi bo‘lmagan shaxslarga fuqarolikni qabul qilish 
tartibi joriy etildi. O‘zbekiston Respublikasi fuqaroligini olish tizimini 
takomillashtirish natijasida 70 mingga yaqin shaxslar O‘zbekiston 
fuqaroligini avtomatik tarzda olish imkoniyatiga ega bo‘ldi. 

Oliy Majlisning Bola huquqlari bo‘yicha vakil instituti joriy etildi, 
Oliy Majlis Qonunchilik palatasida esa Oila va ayollar hamda yoshlar 
masalalari bo‘yicha komissiyalar tashkil etildi. 

2017-2021 yillarda gender tenglikni ta’minlashning qonuniy 
asoslarini takomillashtirish maqsadida 2 ta Qonun, O‘zbekiston 
Respublikasi Prezidentining 6 ta farmon va qarorlari hamda 15 dan 
ziyod boshqa turdagi qonunosti hujjatlari qabul qilindi. Ma’lumki, 1991-
2016 yillar oralig‘ida gender tenglikni ta’minlash sohasida yagona 
davlat siyosatini olib boradigan organ mavjud bo‘lmagan, O‘zbekiston 
Respublikasi Prezidentining 2019 yil 7 martdagi “Xotin-qizlarning 
mehnat huquqlari kafolatlarini yanada kuchaytirish va tadbirkorlik 
faoliyatini qo‘llab-quvvatlashga oid chora-tadbirlar to‘g‘risida”gi Qarori 
bilan bu sohadagi “bo‘shliqqa” barham berilib, O‘zbekiston 
Respublikasi Gender tenglikni ta’minlash masalalari bo‘yicha 
komissiyasi tashkil qilindi. 

Xotin-qizlarning o‘z imkoniyatlarini to‘laqonli ro‘yobga 
chiqarishlari uchun barcha shart-sharoitlarni ta’minlash davlat siyosati 
darajasiga ko‘tarildi, Senatda Xotin-qizlar va gender tengligi masalalari 
bo‘yicha alohida Qo‘mita tashkil etildi. 

Respublikamizda xotin-qizlarning huquqlari, qonuniy manfaatlari 
hamda tazyiq va zo‘rovonlikdan ishonchli himoya qilish, zo‘rlik 
ishlatishdan jabr ko‘rgan xotin-qizlarni reabilitatsiya qilish va 
moslashtirish bo‘yicha tizimli ishlar amalga oshirildi.  Chunonchi, 
shunday toifadagi xotin-qizlarga 2019 yildan “Himoya orderi” berish 
tartibi joriy etilib, hozirgi kunga qadar 8,4 mingdan ortiq orderlar 
berildi. Xotin-qizlar uchun 197 ta reabilitatsiya qilish markazlari tashkil 
etildi. 

Davlat boshqaruvida xotin-qizlarning ishtiroki oshirildi. Jumladan, 
6 mingdan ziyod faol xotin-qizlardan iborat kadrlar zaxirasi 
shakllantirildi. 

Biznes-ombudsmenlar institutining paydo bo‘lishi tadbirkorlar 
himoyalanishini kuchaytirdi. 2017-2020 yillarda biznes-
ombudsmenlarga 13,4 ming ariza kelib tushdi, buning natijasida: 930 
nafar mas’ul shaxs intizomiy javobgarlikka, 1513 nafari ma’muriy 
javobgarlikka tortildi, 1034 ta davlat va nazorat organlarining noqonuniy 
qarori bekor qilindi, sudlar orqali tadbirkorlik sub’ektlari foydasiga 95,1 
mlrd so‘m undirildi. 

O‘zbekiston Respublikasi Prezidentining 2020 yil 22 iyunda qabul 
qilingan «Inson huquqlari bo‘yicha O‘zbekiston Respublikasining Milliy 
strategiyasini tasdiqlash to‘g‘risida»gi farmonida Oliy Majlis 
palatalariga inson huquqlari sohasida xalqaro majburiyatlarga rioya 
etilishi bo‘yicha parlament komissiyasini tuzish tavsiya etilgan edi. 
Davlat rahbarining ushbu tavsiyasiga muvofiq, O‘zbekiston 
Respublikasi Oliy Majlisining Qonunchilik palatasi Kengashi va Senati 
Kengashi 2020 yil 25 sentabrda muhim ahamiyat kasb etadigan qo‘shma 
qaror qabul qildi. Qo‘shma qarorga asosan, Inson huquqlari sohasida 
O‘zbekiston Respublikasining xalqaro majburiyatlariga rioya etilishi 
bo‘yicha Parlament komissiyasi tuzildi. Inson huquqlari sohasida 
O‘zbekiston Respublikasining xalqaro majburiyatlariga rioya etilishi 
bo‘yicha Parlament komissiyasi tashkil etildi. Qiynoqlarning oldini olish 
bo‘yicha O‘zbekiston Respublikasi Prezidentining 5 ta farmoni va 5 ta 
qarori ijroga qaratildi. O‘zbekiston Respublikasi Jinoyat kodeksining 
235-moddasiga binoan qiynoqqa solganlik uchun javobgarlik 
kuchaytirilib, 7 yildan 10 yilgacha ozodlikdan mahrum qilish jazosi 
belgilandi.  

Umuman olganda mamlakatimizda o‘tkazilgan islohotlar natijasida 
O‘zbekiston birinchi marta BMT ning Inson huquqlari bo‘yicha ining 
teng huquqli a’zosi sifatida qabul qilindi. Kengash a’zoligiga uch yil 
(2021-2023 yillar) muddatga saylangan O‘zbekiston jahonda qonun 
ustuvorligini qaror toptirish va inson huqularini ta’minlashga o‘zining 
ulkan hissasini qo‘shdi. Vaholanki, 1991-2016 yillar davomida 
respublikada Inson huquqlari sohasida buzilishlar qayd etilganligi 
sababli O‘zbekistonning ushbu Kengashga a’zolik to‘g‘risidagi 
murojaati qabul qilinmagan edi. Shunday nufuzli tashkilotga 
mamlakatimizni saylanganligi avvalo, shubhasiz ulkan muvafaqqiyat 
hisoblanadi. Ikkinchidan, O‘zbekistonni shubhasiz xalqaro hamjamiyat 

tomonidan e’tirof etilishi bo‘lsa, uchinchidan, mamlakatda amalga 
oshirilayotgan islohotlar tufayli qonun ustuvorligining 
ta’minlanayotganligi dalolatidir, to‘rtinchidan, qonunning ustuvorligi, 
uning ijrosi samarali natijalarni berayotganligi yurtimizda inson 
huquqlarini qaror topib borayotganliginining yaqqol namunasidir. 

 
5-§. “O‘zbekiston – 2030” strategiyasida qonun ustuvorligi 

 
Yangi O‘zbekiston taraqqiyot strategiyasining asosida jamiyatning 

barcha sohalarida amalga oshirilishi lozim bo‘lgan islohotlar o‘z aksini 
topgan bo‘lib, bu orqali xalqning farovonligi, mamlakat ravnaqi, inson 
huquq va erkinliklarini qaror toptirish, fuqarolarning munosib shart-
sharoitlar va imkoniyatlar yaratib berish vazifalari qo‘yilgan. Dastlab 
2023-yil 11-sentabrda qabul qilingan “Oʻzbekiston – 2030” strategiyasi 
mamlakat taraqqiyotining oʻrta muddatga moʻljallangan ustuvor 
yoʻnalishlari, maqsadlari hamda ularga erishish boʻyicha samaradorlik 
koʻrsatkichlarini belgilab berdi. Uning IV Qonun ustuvorligini 
taʼminlash, xalq xizmatidagi davlat boshqaruvini tashkil etish bo‘limida 
xalq xizmatidagi davlat boshqaruvini tashkil etish va jamoatchilik 
boshqaruvini takomillashtirish, qonun ustuvorligini taʼminlash va sud-
huquq tizimidagi islohotlarga alohida e’tibor qaratildi.  

Ayniqsa, aholi farovonligini taʼminlash va hududlarda kundalik 
masalalarni hal etishda mahallani jamoatchilik hamda davlat organlari 
oʻrtasidagi “tayanch koʻprik”ka aylantirish borasida mahallaning 
mablagʻlarini aholining ovoziga koʻra, infratuzilma loyihalariga 
yoʻnaltirish amaliyotini joriy qilib, mahallalardagi muammolarni hal 
etish uchun ajratiladigan mablagʻlar miqdorini kamida 3 barobar 
koʻpaytirish, aholi tashabbusi bilan infratuzilmani yaxshilashga 
ajratiladigan mablagʻlarni 24 trillion soʻmga yetkazish, mahallalarda 100 
dan ortiq davlat xizmatlarini “bir qadam”da koʻrsatishni yoʻlga qoʻyish, 
mahallalarda aholi bilan ishlashga qaratilgan jarayonlarni 100 foiz 
raqamlashtirib, har bir mahallada “elektron xizmat nuqtalari”ni ishga 
tushirish bo‘yicha belgilangan vazifalarning ijrosini ta’minlash 
maqsadida juda ko‘plab tadbirlar amalga oshirildi.  

Shu bilan birga, norma ijodkorligi faoliyatining islohotlar bilan 
uygʻunligini taʼminlash va davlat huquqiy siyosatining institutsional 
asoslarini rivojlantirish yuzasidan qonunchilik hujjatlarini 
maqbullashtirish natijasida tartibga solish yukini kamida 30 foizga 
qisqartirish, toʻgʻridan-toʻgʻri amal qiladigan qonunlarni qabul qilish 

amaliyotini kengaytirish, ularning ulushini kamida 60 foizga yetkazish, 
normativ-huquqiy hujjatlar ijrosining samarali monitoringi qamrovini 
100 foizga yetkazish, normativ-huquqiy hujjatlar loyihalarining tartibga 
solish taʼsirini baholash hajmini kamida 2 baravarga oshirish, huquq 
tizimi raqobatbardoshligini oshirish, aholi va tadbirkorlik subyektlari 
uchun qulay boʻlgan sodda va ixcham qonunchilik tizimini yaratish, 
idoraviy normativ-huquqiy hujjatlarni qabul qilishning aniq 
chegaralarini belgilash orqali ularning sonini keskin qisqartirish53 
masalasida ham ijobiy siljishlar bo‘layotganligini ta’kidlash joiz. 

Yangi O‘zbekiston sharoitida qabul qilingan strategiyalar 
mamlakatning nafaqat taraqqiyoti, shu bilan birga jahon hamjamiyatida 
munosib pozitsiyalarni egallashiga jiddiy ta’sir ko‘rsatadi. “Yangi 
O‘zbekiston taraqqiyot strategiyasida ushbu sohadagi eng ustuvor 
vazifamiz – O‘zbekistonning dunyodagi “qonun ustuvorligi indeksi” 
yuqori darajada bo‘lgan davlatlar qatoriga kiritishni ta’minlash va 
aholining adolatli  sudlovga ishonchini oshirishdan iboratdir”54. 
Haqiqatan, mamlakatimizda bu sohada ulkan ishlar amalga 
oshirilayotganligi va u muayyan darajada o‘z natijalarini 
berayotganligini kuzatish mumkin. World justice project tomonidan 
o‘tkaziladigan Global qonun ustuvorligi indeksi 2024 yil O‘zbekiston 
142 davlat orasida 83-o‘rinni egallagan bo‘lsa 2025 yilda 143 mamlakat 
o‘rtasida 81-o‘rinni qayd etgan. Quyidagi jadvallar orqali oxirgi o‘n yil 
davomida O‘zbekistonni Global qonun ustuvorligi indeksida egallagan 
o‘rnini ko‘rsatib beramiz. 

2-jadval 
T/r Yil Reyting O‘rni 
1. 2016 0.46 92 
2. 2017 0.46 92 
3. 2018 0.46 91 
4. 2020 0.47 92 
5. 2021 0.49 85 
6. 2022 0.50 78 
7. 2023 0.50 78 
8. 2024 0.49 83 
9. 2025 0.50 81 

Huquq ustuvorligida past o‘rinlarda bo‘lsa-da, 2023 yilda “huquqni 
muhofaza qiluvchi idoralarda ochiqlik va shaffoflik oshdi” deya qayd 

 
53 Mirziyoyev Sh.M. Hozirgi zamon va Yangi O‘zbekiston. – Тошкент: O‘zbekiston, 2024. – Б. 74. 
54 Mirziyoyev Sh.M. Yangi O‘zbekiston taraqqiyot strategiyasi. – Toshkent: O‘zbekiston, 2022. – B. 103. 



55 

etildi. Umumiy natijalar bo‘yicha mamlakatimiz o‘rtadan ham past 
o‘rinda ekanligi achinarli holatdir. Bu borada hali yana ko‘plab 
vazifalarni bajarish zarurligi ko‘rinib turibdi. Quyidagi jadvalda esa 
oxirgi ikki yil davomida O‘zbekistonni ko‘rtsakichlar (omillar) doirasida 
umumiy to‘lagan ballari va o‘rinlari qayd etilgan.  

3-jadval 
T/r Omillar Yil O‘rni Ball  

1. Hukumat vakolatlarini 
cheklash 

2024 116 0.37 
2025 114 0.37 

2. Korrupsiyaning mavjud 
emasligi 

2024 68 0.47 
2025 67 0.47 

3. Ochiq hukumat 2024 117 0.38 
2025 120 0.37 

4. Asosiy huquqlar 2024 108 0.44 
2025 110 0.43 

5. Tartibot va xavfsizlik 2024 17 0.90 
2025 17 0.90 

6. Huquq normalariga rioya 
qilish 

2024 103 0.44 
2025 100 0.45 

7. Fuqarolik sudlovi 2024 74 0.51 
2025 73 0.52 

8. Jinoiy sudlov 2024 70 0.45 
2025 68 0.46 

Jadval natijalari tahlil etilganda, hukumat vakolatlarini cheklash, 
korrupsiyaning mavjud emasligi, huquq normalariga rioya qilish, 
fuqarolik va jinoiy sudlov ko‘rsatkichlari ijobiy tomonga, ochiq 
hukumat, asosiy huquqlar ko‘rsatkichlari salbiy tomonga o‘zgarganligi, 
tartibot va xavfsizlik ko‘rsatkichi o‘zgarishsiz qolganligi ko‘rinadi. 
Demak, bu borada ko‘plab ishlarni amalga oshirishi zarurligi bo‘yicha 
xulosaga kelinadi. 

Mamlakatimiz Prezidenti Sh.Mirziyoyev tomonidan 2026 yilning 
16 fevralida qabul qilingan “Mamlakat taraqqiyotining 2030-yilgacha 
moʻljallangan ustuvor yoʻnalishlari doirasida islohotlarni izchil davom 
ettirish va yangi bosqichga olib chiqishning qoʻshimcha chora-tadbirlari 
toʻgʻrisida”gi PF-21-son farmoni bilan 2026 – 2030-yillarga 
moʻljallangan “Oʻzbekiston – 2030” strategiyasi 1-ilovaga muvofiq 
tasdiqlandi. Aynan tadqiqotimizning mavzusi bo‘lmish qonun 
ustuvorligi masalasiga ham alohida bo‘lim (IV. Qonun ustuvorligini 
taʼminlash, xalq xizmatidagi davlat boshqaruvini tashkil etish) ajratilib, 

unda 74-89-maqsadlarda asosiy/ustuvor samaradorlik koʻrsatkichlari o‘z 
ifodasini topdi. 

Birgina 79-maqsadda ko‘rsatib o‘tilgan Yangi Oʻzbekistonni barpo 
etishda Oliy Majlis palatalari va siyosiy partiyalar rolini yanada oshirish 
masalada 364-ustuvor samaradorlik koʻrsatkichida qonun ijodkorligi 
jarayonlarida raqamlashtirish va sunʼiy intellekt texnologiyalarini 
qoʻllash darajasini 2030 yilga qadar 70 foizga yetkazish masalasi 
nazarda tutildi. 365-punktda esa siyosiy partiyalarda xotin-qizlarning 
ulushini 50 foizga yetkazish beliglab qo‘yilgan. Quyida shu ikki 
samaradorlik ko‘rsatkichi bo‘yicha diagrammaga e’tiboringizni 
qaratamiz. 

3-diagramma.(qonun ijodkorligi jarayonlarida raqamlashtirish va 
sunʼiy intellekt texnologiyalarini qoʻllash darajasi) 

4-diagramma.(siyosiy partiyalarda xotin-qizlarning ulushi) 

Shubhasiz, mamlakatimiz taraqqiyotini belgilashda oldimizga 
qo‘yilgan strategik vazifalarni izchil amalga oshirilishi o‘zining 
samarador natijalarini ta’minlab beradi. Ayniqsa, mamlakatda 2030 
yilgacha qonun ustuvorligini ta’minlash borasida qilinayotgan ulkan 
islohotlar va uning salmoqli natijasi yurtimiz ravnaqiga ulkan hissa 

qo‘shmoqda.  Bugun biz qonun ustuvorligini ta’minlashni mahallalar 
miqyosda ta’minlashga alohida e’tibor berib kelayotganligimiz 
hammaga ma’lum. Xususan, mamlakatimiz rahbari tomonidan 2025 
yilning 3 yanvarida qabul qilingan “2025-yilda respublika mahallalarida 
xavfsiz muhitni yaratish va huquqbuzarliklarning barvaqt oldini olish 
tizimi samaradorligini yanada oshirish boʻyicha chora-tadbirlar 
toʻgʻrisida”gi, 2026 yilning 5 yanvaridagi “Respublika mahallalarida 
xavfsiz muhitni yaratish yoʻnalishida yaxlit manzilli ishlash tizimini 
joriy etishga qaratilgan qoʻshimcha chora-tadbirlar toʻgʻrisida”gi  PQ-1-
son qarorlarida aynan bevosita mahallarda qonun ustuvorligini 
ta’minlash doirasida vazifalar belgilab berilgan. Aynan Respublika 
mahallalarida xavfsiz muhitni yaratish yoʻnalishida yaxlit manzilli 
ishlash tizimini joriy etishga qaratilgan qoʻshimcha chora-tadbirlar 
toʻgʻrisidagi qarorning IV. Qonun ustuvorligini taʼminlash choralari 
bo‘yicha prokuratura  va ichki ishlar organlariga mas’ullik topshirilgan.  
Jumladan, qaror 8-bandiga ko‘ra: “Bosh prokurorning va ichki ishlar 
vazirining birinchi oʻrinbosarlariga – jinoyatlarni hisobdan yashirish, 
respublika miqyosida kundalik hisobotlarga soxta maʼlumotlarni kiritish 
holatlariga tubdan barham berishga qaratilgan qatʼiy nazorat tizimini 
yoʻlga qoʻyish boʻyicha; 

(b) Qoraqalpogʻiston Respublikasi, viloyatlar va Toshkent shahri 
prokurorlari va ichki ishlar organlari rahbarlariga – jinoyat ishini 
qoʻzgʻatishni asossiz rad etish, jinoyatlarni hisobdan yashirish va 
qasddan notoʻgʻri malakalash holatlarining oldini olishga qaratilgan 
tizimli nazoratni taʼminlash boʻyicha; 

(v) tuman (shahar) prokurorlari va ichki ishlar organlari 
rahbarlariga – aholining huquqbuzarlik haqidagi har qanday 
murojaatlarini soʻzsiz roʻyxatga olish, koʻrib chiqish natijasida qabul 
qilingan qarorlarning qonuniyligini oʻrganish hamda barcha jinoiy 
holatlar yuzasidan belgilangan tadbirlar oʻz vaqtida, qonuniy va 
toʻlaqonli amalga oshirilishini tashkil etish boʻyicha shaxsiy 
javobgarlik” yuklatilishi hamda choralar koʻrilishi toʻgʻrisida 
ogohlantirilishi ko‘rsatib o‘tilgan. Demak, qonun ustuvorligini 
ta’minlash, qonunlar ijrosini bekamu-ko‘st bajarish mas’ulligi huquqni 
muhofaza qiluvchi organlar zimmasiga yuklanayotganligi ham bejizga 
emas. Bu o‘z navbatida respublikamizda qonunlarning buzilishini, inson 
huquq va erkinliklariga nisbatan bepisand munosabatda bo‘linishini, 
jinoyatni hisobdan yashirish orqali yangi-yangi huquqbuzarliklar sodir 
bo‘lishini oldini oladi. 

III BOB. MAMLAKAT TARAQQIYOTI VA JAMIYATNI 
DEMOKRATLASHTIRISHDA QONUN USTUVORLIGI  

 
6-§. Jamiyatni demokratlashtirishda qonun ustuvorligining 

ahamiyati 
 

Demokratik jamiyatda qonun ustuvorligi avvalambor 
demokratiyaga xos bo‘lgan xususiyatlarni amalga oshirishni ta’minlaydi, 
ya’ni boshqacha qilib aytganda, qonun belgilagan har bir narsa majburiy 
yoki taqiqlov xarakteriga ega va ushbu qoida jamiyatda istiqomat 
qiluvchi barcha shaxslarga taalluqlidir. Ya’ni bu yerdan shunday 
tushuncha vujudga keladi, barcha qonun oldida barobardir. 

Qonun ustuvorligining ahamiyati haqida so‘z yuritar ekanmiz 
avvalambor xalqning manfaatlari, jamiyatdagi ijtimoiy munosabatlar, 
davlat ishini tashkil etish va shunga o‘xshash boshqa masalalarda 
muhim ahamiyatga ega. 

Qonun ustuvorligiga erishish uchun avvalambor qonunlarni qabul 
qilish jarayonida jamiyatga kelajakda uzoq vaqt o‘z foydasini bera 
oladigan darajada puxta va mukammal qilib ishlab chiqish lozim. 
Bundan tashqari qonunlarni qabul qilish jarayonida shuni e’tiborga olish 
lozimki, ya’ni jamiyat, xalq ushbu Qonunga ehtiyoj sezayaptimi yoki 
yo‘qmi? Aynan shu masala ham qabul qilinadigan qonunning hayotda 
qay darajada jamiyatga naf keltirishi keltirmasligini belgilab beradi.  

Qonun ustuvor bo‘lgan jamiyatda noroziliklar ham bo‘lmaydi, 
chunki barcha soha vakillari qonun asosida faoliyat yuritar ekan 
norozilik va tushunmovchiliklar yuzaga kelmaydi. Qonunlarning 
ustuvorligi jamiyatdagi barcha fuqarolar uchun shu jumladan, davlat 
xizmatida ishlovchi shaxslar uchun, shuningdek jamiyatdagi barcha 
sohalarga taalluqli bo‘lganligi uning yanada mukammal tus olishigi olib 
keladi. Qonun ustuvorligi haqida so‘z yuritganda uning ustuvorligini 
ta’minlovchi davlat organlari to‘g‘risida ham to‘xtalib o‘tish lozim. 
Chunki qonun qabul qilinishining o‘zi bu uning jamiyatda o‘z-o‘zidan 
ustuvor xususiyatga ega degani emas, buning uchun davlat organlarining 
bu borada hizmatlari va mehnatlari talab etiladi.  

Qolaversa, qonunlarga itoat qilishda, uning ijrosini ta’minlashga 
mas’ul bo‘lgan kishilar har doim oddiy fuqarolarga namuna, o‘rnak 
bo‘lishi lozim bo‘ladi. Shu ma’noda ham qonun ustuvorligini 

ta’minlashda fuqaroga qaraganda uning ijrosi uchun mas’ul bo‘lganlar 
ko‘proq yetakchilik qilishlari talab etiladi. Qonunlarning har qanday 
shaxs, guruh, siyosiy kuchlar yoxud ijtimoiy tabaqalar manfaatlaridan 
ustun bo‘lishini real ta’minlash orqaligina demokratiyani rivojlantirish, 
uning jamiyatda amal qilishiga erishish mumkin bo‘ladi. Uning amal 
qilishi har ikkala hokimiyat va fuqaro manfaatlariga mos keladi.  

Qonun ustuvorligini ta’minlash demokratik jamiyatni 
shakllantirishning asosiy vazifasi bo‘lib hisoblanadi. Shuni alohida 
ta’kidlash kerakki, avvalo qonunlar fuqarolarning bevosita yoki bilvosita 
ishtiroki bilan ishlab chiqiladi, ularning xohish va irodasini o‘zida aks 
ettiradi. Ammo ko‘pgina qabul qilingan qonunlar real hayotga joriy 
qilinmasdan qog‘ozda qolib ketadi. Sababi, birinchidan, qonunni qabul 
qilish davridagi jamiyat taraqqiyoti darajasi bilan uni amalga oshirish 
imkoniyati o‘rtasidagi nomutanosiblikning mavjudligi. Ikkinchidan, 
qonunlarni yaratishdagi mahorat va salohiyatning (professionalizm) 
yetishmasligi. Uchinchidan, fuqarolarning ham qonunlardan to‘la 
foydalanishga salohiyati yetarli darajada bo‘lmasligi. To‘rtinchidan, 
qonunlar xalqning «ichidan» kelib chiqmaganligidadir. Ta’kidlash 
kerakki, qabul qilingan qonunlarga amal qilish barcha uchun hayotiy 
ob’ektiv zaruriyat hisoblanadi. Uning hayotiy ob’ektiv zaruriyatligi 
mamlakatning iqtisodiy, ijtimoiy-siyosiy va ma’naviy-ma’rifiy hayoti 
bilan chambarchas bog‘liqligi bilan belgilanadi. Qonunlarga amal 
qilinmasligi esa ushbu sohalarda turg‘unlik holati yuzaga kelishiga olib 
keladi. Shu bilan birga xalqning qonunlarga «ishonmasligi» yoki uni 
bajarmaslik holatlari mavjud ekan, jamiyat hayotida ijobiy o‘zgarishlar 
sodir bo‘lmaydi.  

Mamlakat va fuqarolar manfaatlarining uyg‘un holatda amalga 
oshirilishining asosiy mexanizmi qonunlar oldida oddiy fuqarodan tortib 
eng yuqori lavozimni egallab turgan amaldorlarga barobarligi, ularning 
qonunlarga so‘zsiz itoat qilishi hisoblanadi. Bu prinsipni shakllantirish 
O‘zbekistonda qurilayotgan demokratik jamiyatning asosiy vazifasi 
sifatida qaralmoqda.  

Qonun ustuvorligiga xilof ish qilish va unga mensimay qarash, 
mansabdor shaxslar tomonidan qonunlarning oyoq osti qilinishi, ulardan 
g‘arazli maqsadlarda foydalanish qonunlarni obro‘sizlantiradi, davlat va 
jamiyatning ma’naviy asoslariga putur yetkazadi, xalqning noroziligiga, 
haqqoniy e’tirozlariga sabab bo‘ladi. Ayniqsa, fuqarolarning davlat 
tuzilmalari bilan munosabatlari jarayonida qonunlarga rioya etilishi yoki 

rioya etilmasligi «fuqaro – davlat» munosabatlarining butun bir 
tizimdagi ijtimoiy adolat qoidalarining holatini belgilab beradi.  

Shu o‘rinda mahalliy davlat hokimiyati vakillari faoliyati 
to‘g‘risida alohida to‘xtalib o‘tish zarur deb o‘ylaymiz. Zero, 
islohotlarni amalga oshirishda, joylarda adolat qoidalarini o‘rnatishda 
ularning o‘rni katta bo‘lishi zarur. Buning o‘rniga mahalliy davlat 
hokimiyati vakillari, hatto hokimlar tomonidan inson huquqlarini buzish 
holatlari, afsuski sodir etilmoqda. Davlatimiz rahbari Sh.M.Mirziyoyev 
«qonun talablarini bajarmayotgan rahbar va mansabdor shaxslarni 
nafaqat ma’muriy, balki jinoiy javobgarlikka tortish zarur, deb 
hisoblayman»55, - degan fikrni bildirdi. Bu esa, o‘z navbatida, rahbar va 
mansabdor shaxslar tomonidan sodir etilishi mumkin bo‘lgan qonunga 
zid xatti-harakatlarning oldini olishga xizmat qiladi. Bu borada 2017 yil 
3 yanvarida qabul qilingan «Korrupsiyaga qarshi kurashish 
to‘g‘risida»gi qonun ham muhim ahamiyat kasb etadi. Bu boradagi 
fikrlarimizni keyingi paragraflarimizda batafsil bayon qilamiz. 

 
7-§. Siyosiy partiya fraksiyalarining qonun ustuvorligini 

ta’minlashdagi o‘rni 
 

Siyosiy partiyalar fraksiyalari «O‘zbekiston Respublikasi Oliy 
Majlisining Qonunchilik palatasi to‘g‘risida»gi qonunning 25-
moddasiga binoan o‘z vakolatlarini amalga oshirish jarayonida 
fuqarolarning manfaatlarini ifodalaydi. Chunki, saylovchi o‘z irodasini 
ifoda etgan holda davlatning oliy vakillik organida siyosiy partiyalar 
fraksiyalarining yuzaga kelishiga sabab bo‘ladi va o‘z manfaatlarini 
ro‘yobga chiqarish uchun xizmat qiladigan qonunlarning qabul 
qilinishiga harakat qiladi. Umuman, siyosiy partiyalarning fraksiyalari 
o‘z vakolatlarini amalga oshirish jarayonida partiya ma’muriyati 
manfaatini emas, balki elektorat va umumxalq manfaatini 
uyg‘unlashtirishni ifodalaydigan qonun loyihalari borasida takliflar 
kiritishi zarur. 

O‘zbekiston Respublikasi Konstitutsiyasining 98-moddasiga 
muvofiq, Oliy Majlis Qonunchilik palatasi deputatlari qonunchilik 
tashabbusi huquqiga ega56. Germaniyada Bundestag Reglamentining 75-

 
55 Мирзиёев Ш.М. Қонун устуворлиги ва инсон манфаатларини таъминлаш – юрт тараққиёти ва 
халқ фаровонлигининг гарови // URL - http://uza.uz/oz/politics/onun-ustuvorligi-va-inson-
manfaatlarini-taminlash-yurt-tara--07-12-2016 
56 Ўзбекистон Республикаси Конституцияси. – Тошкент:Ўзбекистон, 2023. – Б. 35. 

moddasi a-bandiga asosan Bundestag fraksiyalari qonun loyihasi 
tashabbuskori bo‘lishi, mamlakat Asosiy qonunining 76-moddasi 
birinchi qismiga binoan Bundestag deputatlari tomonidan ilgari surilgan 
qonun loyihasi Bundestag fraksiyalaridan biri yoki Bundestag 
deputatlarining 5 foizi (hozirgi kunda 31 nafar) tomonidan imzolanishi 
shartligi ko‘rsatib o‘tilgan57. Asosiy qonunning 38-moddasi birinchi 
qismiga ko‘ra fraksiya tomonidan ilgari surilgan qonun loyihasini 
fraksiya qo‘llab-quvvatlaganidan va fraksiya yetakchisi imzolagandan 
keyin u rasmiy maqomga ega bo‘ladi. Shveysariyada ham fraksiya 
tomonidan ilgari surilgan qonun loyihasi yoki qonunchilik taklifi 
(mazkur mamlakatda qonun loyihasi taklifidan tashqari, qonunchilik 
taklifi ham kiritilishi belgilangan) fraksiya rahbari tomonidan 
imzolanishi kerak58. Jahonning ko‘pgina mamlakatlari (Germaniya, 
Polsha, Chexiya, Shveysariya)da fraksiyalarga qonun ijodkorligi 
jarayonida keng vakolatlar berilganligini kuzatish mumkin.  

Ma’lumki, O‘zbekistonda siyosiy partiyalar fraksiyalariga 
qonunchilik tashabbusi huquqi berilmagan. Tadqiqotchi 
I.A. Kotelovskayaning fikriga binoan, «aslida, qo‘mitalar hamda 
fraksiyalar fraksion yoki siyosiy deputatlar birlashmasini tashkil etadi, 
shuning uchun ularga qonunchilik tashabbusi huquqining berilishi 
konstitutsiyaviy normalarni buzmaydi»59. O‘zbekistonda siyosiy 
partiyalar fraksiyalariga qonunchilik tashabbusi huquqining berilishi 
maqsadga muvofiq. «Siyosiy partiya fraksiyalariga qonunchilik 
tashabbusi huquqining berilishi konstitutsiyaviy normalar bilan 
mustahkamlangan qoidalarga zid emas va Qonunchilik palatasi 
deputatining qonunchilik tashabbusi huquqiga daxl qilmaydi, balki uni 
amalga oshirishdagi kamchiliklarini tuzatadi»60. Bu qonunlarda 
belgilangan (O‘zbekiston Respublikasi Konstitutsiyasining 98-moddasi, 
O‘zbekiston Respublikasi Oliy Majlisining Qonunchilik palatasi 
to‘g‘risidagi Konstitutsiyaviy qonunning 27-moddasi va h.k.) 
«qonunchilik tashabbusi huquqiga Oliy Majlis Qonunchilik palatasi 

 
57 Кордик Д.Н. Законодательный процесс в европейских государствах: Россия, Германия, Австрия, 
Швейцария (сравнительно-правовой анализ): Дисс... канд.юрид.наук. – М., Институт 
законодательства  и сравнительного правоведения при Правительстве Российской Федерации, 
2007. – С. 66-69. 
58 Нисневич Ю.А. Компромисс и конформизм. – М.: ЛИЦ, 2001. – С. 247-248. 
59 Кордик Д.Н. Законодательный процесс в европейских государствах: Россия, Германия, Австрия, 
Швейцария (сравнительно-правовой анализ): Дисс... канд.юрид.наук. – М., Институт 
законодательства  и сравнительного правоведения при Правительстве Российской Федерации, 
2007. – С. 82. 
60 Усмонов М. Новые подходы во фракционной деятельности и межфракционной конкуренции в 
парламенте //Демократизация и права человека. 2014. №4. – С.103.  



62 

deputatlari ega», degan tushunchaga aniqlik kiritadi. Ikkinchidan, 
fraksiya tomonidan taklif etilayotgan qonun loyihasi boshqa fraksiyalar 
va mas’ul qo‘mita tomonidan o‘rganib chiqilib, fikr, taklif va xulosalar 
berilishini ta’minlaydi. Bu esa qonun loyihasining qizg‘in 
muhokamasiga sabab bo‘ladi. Parlamentda kamchilikni tashkil etgan 
(kam sonli) fraksiyani ham faollikka undab, taklif, tavsiya, xulosalar 
berishiga olib keladi. Uchinchidan, Parlamentda muxolafat deb e’lon 
qilingan fraksiyaga ham katta imkoniyat yaratib beradi. Ya’ni, ular 
qonunlarda belgilangan (qarang: O‘zbekiston Respublikasi Oliy 
Majlisining Qonunchilik palatasi to‘g‘risidagi Konstitutsiyaviy 
qonunning 251-moddasi, Davlat boshqaruvini yangilash va yanada 
demokratlashtirish hamda mamlakatni modernizatsiya qilishda siyosiy 
partiyalarning rolini kuchaytirish to‘g‘risidagi konstitutsiyaviy 
qonunning 2-moddasi, O‘zbekiston Respublikasi Oliy Majlisi 
Qonunchilik palatasining Reglamenti to‘g‘risidagi qonunning 91-
moddasi) qonunchilik tashabbusi huquqiga ega bo‘lgan sub’ekt 
tomonidan ilgari surilgan qonun loyihasining muqobil tahririnigina 
emas, balki o‘zi ham muxolafatdagi fraksiya sifatida jamiyatning 
ijtimoiy, iqtisodiy, siyosiy, ma’naviy sohalarida yuzaga kelgan huquqiy 
bo‘shliqni bartaraf etuvchi qonunlar loyihasini taklif etish huquqini 
qo‘lga kiritadi. Fikrimizcha, bunday qoidaning qonunchilikka kiritilishi 
fraksiyalar faoliyatini yaxshilash, raqobat muhitini qaror toptirish bilan 
birga, muxolafat institutining yanada takomillashuvini ta’minlaydi. 

Bundan tashqari, ayrim xorijiy mamlakatlarda xalqning 
qonunchilik tashabbusi amaliyoti qo‘llaniladi. Xususan, umumdavlat 
darajasida ushbu amaliyot Avstriya, Ispaniya, Italiya, Shveysariya, 
Braziliya, Filippin davlatlarida amalga oshiriladi. Masalan, Braziliyada 
parlament tomonidan xalq qonunchilik tashabbusi taklifi qonun loyihasi 
sifatida qabul qilinishi uchun mamlakatning kamida beshta shtatidan 1 
foizdan kam bo‘lmagan imzo to‘planishi zarur. Shveysariyada 100 ming 
saylovchi Ittifoq konstitutsiyasiga butunlay yoki qisman o‘zgartirish 
kiritish bo‘yicha xalq qonunchilik tashabbusi huquqidan foydalanishi 
mumkin. Ispaniyada 500 ming saylovchining taklifi bilan xalq 
qonunchilik tashabbusi huquqi amalga oshirilishi mumkin.  

Shuningdek, Ispaniya Asosiy qonuniga muvofiq, mamlakat 
fuqarosiga yakka tarzda yoki jamoaviy yozma murojaat qilish huquqi 
berilgan. Italiya Konstitutsiyasining 71-moddasiga binoan 50 mingdan 
kam bo‘lmagan saylovchilar Parlamentning palatalaridan biriga 
qonunning moddalaridan iborat shakldagi loyihani taqdim etishi ko‘zda 

tutilgan61. Referendum to‘g‘risidagi O‘zbekiston Respublikasi 
qonunining 11-moddasi 1-qismi ikkinchi xatboshisida O‘zbekiston 
fuqarolari referendumga qo‘yiladigan qonun loyihasini belgilashda teng 
huquqqa egaligi belgilangan62. Demak, O‘zbekistonda fuqarolar 
qonunning referendum orqali ham qabul qilinishiga erishishlari mumkin.  

Ta’kidlash kerak, xorijiy mamlakatlardagi kabi Parlamentga 
fuqarolar qonun loyihasini bevosita emas, balki bilvosita – siyosiy 
partiyalar orqali taklif etish masalasini ko‘rib chiqish kerak. Parlament 
quyi palatasi saylovlarida ishtirok etib, yetarli ovoz to‘plab, fraksiyasini 
tuzgan siyosiy partiyalarga qonunchilik tashabbusi huquqi berilishi 
maqsadga muvofiq bo‘lardi. Bu birinchidan, jamiyatda siyosiy 
partiyalar xalqning dardiga quloq tutadigan, ularning muammolarini hal 
etishda yordam beradigan sub’ekt sifatidagi rolini bajarishda muhim 
ahamiyat kasb etadi. Ikkinchidan, bu amaliyot jamiyatda siyosiy 
partiyalarning obro‘si ko‘tarilishiga xizmat qiladi, ularning amorf va 
turg‘un holatdan chiqib, harakatchan va ishchan holatga kelishiga sabab 
bo‘ladi. Uchinchidan, siyosiy partiyalarning qonunchilik tashabbusi 
huquqidan foydalanishi demokratiyaning muhim elementi hisoblanib, 
fuqarolik jamiyatini rivojlantirishga xalaqit bermaydi, aksincha, 
taraqqiyotini yanada tezlashtiradi. To‘rtinchidan, ko‘ppartiyaviylik 
tizimi sharoitida siyosiy partiyalar o‘rtasida qonun loyihasini taklif 
etishdan to uni qabul qilishgacha bo‘lgan jarayonlarda raqobat muhitini 
yuzaga keltirib, qonunlar sifatining yanada oshishiga olib keladi. 

Professor X.T.Odilqoriev ta’kidiga ko‘ra, Oliy Majlisning 
Qonunchilik palatasidagi siyosiy partiya fraksiyalari qonun chiqarish 
faoliyatida ta’sirchan qatnashib, shu tariqa davlat boshqaruviga munosib 
hissa qo‘shish imkoniyatiga ega bo‘ladilar63. Siyosiy partiyalar 
fraksiyalari muhokama etgan va parlament tomonidan qabul qilinishi 
ko‘zda tutilgan qonunning sifati kelajakda davlat mexanizmining 
mukammal faoliyatini ta’minlab berish uchun xizmat qiladi.  

Tadqiqotchi S.M.Baramidze «deputatlar fraksiyasi amaldagi 
qonunlarga muvofiq qonunchilik tashabbusi huquqiga ega emas, lekin 
qonunchilik tashabbuslari oqimini tartibga solish va reglamentini 

 
61  Исмаилов Б.И. Реализация права законодательной инициативы в правоприменительной 
практике зарубежных стран и Республике Узбекистан, 2008 // URL – 
http://www.allpravo.ru/library/doc117p0/ instrum6914/print6915.html. 
62 Ўзбекистон Республикасининг Референдум тўғрисдаги қонуни // URL – 
https://lex.uz/docs/81253?ONDATE=18.12.2004%2000#edi430514. 
63 Одилқориев Х.Т. Конституция ва фуқаролик жамияти. – Тошкент: Шарқ, 2002. – Б.96. 

belgilashga jiddiy ta’sir ko‘rsatadi»64, – degan fikrni Rossiya 
Federatsiyasi qonunchiligi misolida bildiradi. Bizning 
qonunchiligimizda ham aynan shu holat ko‘zga tashlanadi, ya’ni 
fraksiyalar qonunchilik tashabbusi huquqiga ega bo‘lmasa-da, muayyan 
darajada qonun loyihalarini ishlab chiqish, muhokama etish, taklif, 
mulohaza hamda xulosalar berishi belgilangan.  

Partiyaning parlamentdagi vakillari fraksiyalarni tashkil etadi. 
Partiya va fraksiyalarning yetakchilari, odatda fundamental siyosiy 
e’tiqodlari orqali guruh va uyushmalarni hosil qiladi. Siyosiy partiya va 
fraksiya o‘rtasida kamdan-kam hollarda barqaror nizo sodir bo‘ladi. 
Partiya liderlari (parlament guruhi yetakchilari yoki fraksiyalar) odatda 
katta ta’sir kuchiga ega bo‘ladilar. Ular parlamentdagi vazifalaridan 
tashqari, partiya va uning parlamentdagi fraksiyalari o‘rtasida yuzaga 
kelishi mumkin bo‘lgan keskin munosabatlarni yumshatishga harakat 
qiladilar. Fraksiyalardagi birdamlik hamda tartib zaruriy va qonuniy 
holatda bo‘lishi lozim65. Bunday sog‘lom holat muhokama va qabul 
qilinayotgan qonunlarda o‘z ifodasini topadi. Aytish joizki, fraksiyalar 
tomonidan muhokama qilinayotgan qonunlar keskin munozaralarga 
sabab bo‘lishi mumkin. Lekin bunday jarayonlarda fraksiya a’zolarining 
muammoni partiyalar dasturlarida belgilangan vazifalarni hisobga olib 
hamda elektorat manfaati nuqtai nazaridan kelib chiqqan holda hal etishi 
ijobiy natija beradi. Shuningdek, muhokama qilinayotgan qonun 
bo‘yicha fraksiya a’zolarining hamfikrligi partiya fraksiyasi ichki 
demokratiyasining ustunligidan dalolat beradi. 

«Siyosiy partiyalar o‘zlarining parlamentda egallagan 
salmoqlaridan kelib chiqib, o‘z fraksiyalari vositasida qonunlarni qabul 
qilish, hokimiyat organlari faoliyatini nazorat qilish kabi xalqaro 
me’yorlardagi faol siyosiy jarayonlarga tortiladilar»66. O‘zbekiston 
qonunchiligiga muvofiq, muayyan deputat qonunchilik tashabbusi 
huquqidan foydalanib, muhokama uchun qonun loyihasini kiritishi 
mumkin. Lekin, deputat tomonidan kiritilgan (u o‘z huquqidan 
foydalanib, hech qanday fraksiyaga a’zo bo‘lmasa-da) qonun loyihasi 
fraksiya majlislarida muhokama qilinishi shartligi belgilab qo‘yilgan. 

 
64 Барамидзе С.М. Конституционно-правовой статус политических партий: законодательное 
регулирование и его развитие: Автореф. дис. ... канд. юрид. наук. – Казан, Казанский 
(Приволжский) федеральный университет, 2012. – С. 22. 
65 Hofmeister W. Political parties: functions and organisation in democratic societies / Wilhelm 
Hofmeister and Karsten Grabow. – Singapore: Konrad Adenauer Stiftung, 2011. – P. 70-71. 
66 Қудратхўжаев Ш. Т. Ўзбекистонда профессионал парламент тизимининг сиёсий институт 
сифатида шаклланиши ва ривожланиши истиқболлари. – Тошкент: Шарқ, 2007. – Б. 108. 

Chunonchi, O‘zbekiston Respublikasi Oliy Majlis Qonunchilik palatasi 
reglamenti to‘g‘risidagi Qonunning 13-moddasida Qonunchilik palatasi 
Kengashi Muvofiqlashtiruvchi guruhning axborotini eshitib, qonun 
loyihasini dastlabki tarzda ko‘rib chiqishi uchun bir vaqtning o‘zida 
mas’ul qo‘mita va fraksiyalarga qonun loyihasi hamda unga ilova 
qilingan materiallarni topshirishi belgilangan. Taqdim etilgan qonun 
loyihalari muhokamasi siyosiy partiyalarning fraksiyalari va mas’ul 
qo‘mita tomonidan bir vaqtda ko‘rib chiqiladi. Qonunda ko‘zda 
tutilganidek, fraksiyalarning qonun loyihalari bo‘yicha fikrlari va 
takliflarisiz mas’ul qo‘mita o‘z xulosasini chiqarish huquqiga ega 
emas67. Keltirilgan misoldan mas’ul qo‘mita siyosiy partiyalar 
fraksiyalari fikri bilan hisoblashish mexanizmi aks etgan: birinchidan, 
qonun loyihalarini ko‘rib chiqish mas’ul qo‘mita va fraksiyalarga bir 
vaqtning o‘zida belgilangan, ikkinchidan, fraksiyalarning fikr va 
takliflarisiz mas’ul qo‘mita xulosa chiqarish huquqiga ega emas. 

Deputatlar fraksiyasining qonun ijodkorligi faoliyati siyosiy 
partiyalarning dasturiy ko‘rsatmalari, maqsad va vazifalari, g‘oyaviy-
siyosiy va tashkiliy asosi hamda tarkibi va faoliyati singari bir qancha 
omillarga bog‘liq68. Bundan tashqari, umummanfaat nuqtai nazarini ham 
hisobga olishi zarur. Chunki, qabul qilinayotgan qonun muayyan siyosiy 
partiyaning dasturida aks etgan g‘oyalarni yoki uning elektorati 
manfaatinigina ifodalashi bir tomonlama yondashuvni keltirib chiqaradi. 
Bu esa ijtimoiy-siyosiy barqarorlikka salbiy ta’sir etib, ijtimoiy norozilik 
yuzaga kelishiga zamin yaratadi. Shu sababli, deputatlar tomonidan 
siyosiy partiyaning dasturlari, saylovoldi platformalarida ilgari surilgan 
g‘oyalarga asoslangan qonun loyihalari tashabbusining kiritilishi, uning 
muhokamasini (fraksiya, parlamaent doirasida) amalga oshirilishida 
umumxalq manfaatiga uyg‘unlashtirish ijobiy natija beradi. Haqiqatan 
ham, siyosiy partiyalar «bir qator muhim vazifalarni, shu jumladan 
davlat hokimiyati organlarida fuqarolar manfaatini ifodalovchi vakillikni 
amalga oshiradi»69. Mazkur fikrdan ham ko‘rish mumkinki, siyosiy 
partiyalar nomzod sifatida ko‘rsatgan va saylangan deputatlar davlat 

 
67  Ўзбекистон Республикаси Олий Мажлис Қонунчилик палатаси регламенти тўғрисидаги Қонун 
// URL –http://lex.uz/pages/getpage.aspx?lact_id=39573&query=undefined.  
68 Савушкина О.В. Роль политических партий в законадательном процессе в условиях 
реформирования федеративных отношений в современной России: Дис. ... канд. полит. наук. – М.: 
Российский университет дружбы народов, 2005. – С. 92. 
69 Курочкин А.В. Политические партии и движения в современной российской государственности: 
политико-правовое исследование: Автореф. дис. ... канд. юрид. наук. – Казан, Казанский 
государственный университет, 2003 // URL – http://www.dissers.ru/avtoreferati-kandidatskih-
dissertatsii-yuridicheskie/a595.php.  



66 

hokimiyatining mahalliy va oliy organlarida fuqaro manfaatini 
ifodalaydigan qarorlar yoki qonunlar qabul qilinishida faol tarzda 
ishtirok etadi. 

Ayniqsa, siyosiy partiyalarning davlat va fuqaro o‘rtasida yuzaga 
keladigan dialektik o‘zaro munosabati qonun ijodkorligi jarayonida 
yaqqol namoyon bo‘ladi. Ya’ni, siyosiy partiyalar dasturi va elektorat 
manfaatidan kelib chiqib, qonun ijodkorligi faoliyatini amalga oshiradi. 
Tadqiqotchi S.Ye.Zaslavskiy siyosiy partiyalarning qonunlashtirish va 
jamlash funksiyalarini ajratadi. Siyosiy partiyaning qonunlashtirish 
funksiyasi fuqarolik jamiyatining ma’lum qismi manfaatlarini davlat 
hokimiyati organlari faoliyatida qatnashish orqali amalga oshirilishini 
anglatsa, jamlash funksiyasi doirasida aholining ijtimoiy, etnik, yosh 
toifasi manfaatlarini o‘zlashtirish, sintezlash hamda keyinchalik, partiya 
tomonidan ishlab chiqilayotgan mafkuraviy ta’limotlar va siyosiy 
dasturlarda ifodalash amalga oshiriladi70.  

Yuqoridagi funksiyalardan kelib chiqib, siyosiy partiyalar elektorat 
manfaatlarini amalga oshirishni o‘z dasturlariga olib chiqadi hamda 
davlat hokimiyati (parlament va ijro etuvchi hokimiyat) faoliyatida 
ishtirok etib, belgilangan maqsad va vazifalarni qonunchilikka tatbiq 
etishga harakat qiladi. Siyosiy partiyaning funksiyasi shu bilan to‘xtab 
qolmaydi: u qabul qilingan qonunning ijrosini ta’minlash bilan ham 
shug‘ullanadi. O‘zbekistonda hukumat rahbari nomzodini parlament 
quyi palatasida eng ko‘p yoki teng miqdorda deputatlik o‘rnini qo‘lga 
kiritgan siyosiy partiya taklif etishi belgilangan. Shundan kelib chiqib 
aytish mumkinki, hukumat rahbari Vazirlar Mahkamasining a’zolarini 
O‘zbekiston Respublikasi Prezidentiga tasdiqlash uchun taqdim etishda 
o‘zining nomzodini ilgari surgan siyosiy partiyadan ko‘rsatishi 
mumkinligi ham ehtimoldan xoli emas71.  

O‘zbekiston Respublikasi Prezidenti Sh.M.Mirziyoyev 
ta’kidlaganidek, «... avvalambor qonun loyihalarini puxta va ijtimoiy 
munosabatlarni to‘g‘ridan-to‘g‘ri tartibga soladigan darajada ishlab 

 
70 Кузмин А.В., Карчевская Н.И., Терских И.Ю. Некоторые проблемы реализации 
законотворческой функции политической партии как института гражданского общества //История 
государства и права. 2008. №12. – С. 2. 
71 Абдуллаев Ж.М. Ижро этувчи ҳокимият органлари фаолияти устидан парламент назоратини 
амалга оширишда сиёсий партиялар ролининг кучайиши //Жамоатчилик назорати ва унинг 
шакллари: илмий-назарий жиҳатлари. Илмий-амалий семинар материаллари. – Тошкент: ТДЮИ 
нашриёти, 2012. – Б. 71. 

chiqish»72 lozim. Haqiqatan ham, qonunlarning puxta ishlanishi bevosita 
siyosiy partiyalar fraksiyasining ishchan faoliyatiga bog‘liqdir. 
Parlament quyi palatasidagi tortishuv va bahslar qonun qabul qilish 
jarayonlarida yaqqol ko‘rinadi. Har bir partiya fraksiyasi partiya 
dasturida belgilangan, elektorat manfaatiga mos keladigan qonun va 
qarorlar qabul qilinishiga harakat qiladi.  

Yuqoridagilardan ko‘rish mumkinki, siyosiy partiya hamda uning 
parlamentdagi fraksiyasi oliy vakillik organi faoliyatiga ta’sir ko‘rsatadi. 
Chunonchi, partiyalarning parlamentdagi fraksiyalari qonun ijodkorligi 
jarayonida amaliy faollikni namoyon etadi.  

Jamiyatning ijtimoiy-siyosiy hayotida faol harakatlarni amalga 
oshirayotgan siyosiy partiyalar elektorat harakatlarini taqiqlaydigan, 
qiyinchiliklar keltirib chiqaradigan yoki to‘siqlar hosil qiladigan emas, 
balki ularning manfaatlarini ifodalaydigan, fuqaro farovonligi uchun 
xizmat qiladigan sifatli qonunlar qabul qilishni asosiy maqsad qilib 
qo‘yadi. Bunda asosiy qonunimiz – Konstitutsiyaning o‘rni beqiyosdir. 
Darvoqe, huquqiy davlat sharoitida Konstitutsiya Parlamentda 
vakillariga ega bo‘lgan har qanday partiya uchun qonunchilik tashabbusi 
huquqini berishi kerak. Bu, birinchidan, fuqarolik jamiyati doirasida 
turli ijtimoiy guruhlardagi tanglikni yumshatish imkonini beradi. 
Ikkinchidan, har bir parlament partiyasi fuqarolik jamiyati manfaatlarini 
e’tiborga olib, uni yaqqol namoyon qiladi. Uchinchidan, hozirgi paytda 
siyosiy partiyalar faqat o‘z pozitsiyasi haqida siyosiy bayonot berish 
bilan cheklanib qolishini emas, balki ularning qonun ijodkorligi 
faoliyatini rag‘batlantiradi73. Demak, parlament partiyalari tomonidan 
chiqariladigan qonunlar umumxalq manfaatiga xizmat qilishi lozim.  

F.Musaevning fikricha: «Parlamentda qonunlarni ishlab chiqish va 
qabul qilish chog‘ida turli fraksiyalar o‘rtasida qizg‘in bahs-munozaralar 
bo‘layotgani partiyalarning siyosiy faolligiga misol bo‘la oladi»74. 
Shubhasiz, parlamentda faoliyat yuritayotgan partiya fraksiyasi a’zolari 
ma’lum bir qaror, qonunlarni qabul qilish jarayonlarida o‘z partiyasi 
manfaatidan kelib chiqqan holda yondashadi. Bu esa o‘z-o‘zidan partiya 
fraksiyasi faolligini yuzaga keltiradi. Aks holda, partiya fraksiyasi 

 
72 Мирзиёев Ш.М. Қонун устуворлиги ва инсон манфаатларини таъминлаш – юрт тараққиёти ва 
халқ фаровонлигининг гарови // URL - http://uza.uz/oz/politics/onun-ustuvorligi-va-inson-
manfaatlarini-taminlash-yurt-tara--07-12-2016.  
73 Кузмин А.В., Карчевская Н.И., Терских И.Ю. Некоторые проблемы реализации 
законотворческой функции политической партии как института гражданского общества //История 
государства и права. 2008. №12. – С. 3. 
74 Мусаев Ф. Демократик давлат қуришнинг фалсафий-ҳуқуқий асослари. – Тошкент: Ўзбекистон, 

a’zolarining muayyan normativ hujjat qabul qilish jarayonlaridagi 
sustligi yoki harakatsizligi ikki tomonlama, ya’ni partiya faolligiga ham, 
parlament faoliyatiga ham salbiy ta’sir ko‘rsatadi.  

«…Siyosiy fraksiyalar o‘z tashabbuslari bilan birorta ham dolzarb 
va muhim qonun loyihalari tayyorlamagan. Demak, parlament faoliyati 
rasmiy xarakter kasb etgan. Parlamentarizm xalq vakilligi, xalq 
hokimiyatchiligining asosiy belgisini ifodalab, parlamentariylarni o‘z 
saylovchilarining manfaatlari borasida real, samarali faoliyat yuritishga 
majbur qiladi. Agar xalq tomonidan saylanganlar parlamentda rasmiy 
ishtirok etsa, unda ular mamlakat ijtimoiy-siyosiy holatiga qanday ta’sir 
ko‘rsata oladi?»75.  

Darhaqiqat, fraksiya a’zolari o‘z faoliyatlarini to‘g‘ri tashkil etsa, 
jamiyat taraqqiyotini ta’minlovchi qonun qabul qilinadi. Shu sababli 
fraksiya a’zolari tomonidan muhokama qilinayotgan qonun loyihalarida 
vatanparvarlik, xalqparvarlik, qonun ustuvorligi ruhi ustun bo‘lishi 
muhimdir. Fraksiya a’zolari o‘z faoliyatiga jiddiy yondashib, tenglik, 
adolat prinsiplariga tayanishi shart. Shuningdek, partiya fraksiyalarining 
faoliyati ba’zi hollarda deklarativ xususiyat kasb etmoqda. Mamlakat va 
hududlar manfaatini ifodalovchi qonun loyihalari tashabbusi bilan 
chiqishda fraksiyalararo jonli va sog‘lom bahslashuv hamda siyosiy 
g‘oya va yondashuvlar raqobati, afsuski, yaqqol ko‘zga tashlanmaydi. 
Darhaqiqat, Qonunchilik palatasining 2005-2009 yillardagi faoliyati 
tahlili shuni ko‘rsatadiki, qonunchilik tashabbusi huquqi deputatlarda 
emas, balki ushbu huquqqa ega boshqa sub’ektlarda bo‘lgan. Deputatlar 
esa aksar hollarda amaldagi qonun hujjatlariga o‘zgartish va 
qo‘shimchalar kiritish bilan kifoyalanib qolgan. 

O‘zbekiston Respublikasi Qonunchilik palatasi fraksiyalarining 
2010-2014 yillardagi faoliyatiga e’tibor qaratadigan bo‘lsak, parlament 
tomonidan qabul qilingan 140 dan ziyod qonunning atigi 19 tasi 
Qonunchilik palatasi deputatlari tashabbusi bilan qabul qilinganini 
qoniqarli, deb bo‘lmaydi. Qolaversa, ana shu qonunlarning bor-yo‘g‘i 3 
tasi yangi qonunchilik hujjatlari bo‘lib, 16 tasi amaldagi qonunlarga 
o‘zgartish va qo‘shimchalar kiritish bilan bog‘liq, asosan yuridik-texnik 
xususiyatga ega bo‘lgan qonun hujjatlaridir. Bugungi sharoitda 
fraksiyalar va deputatlarning mamlakatimiz uchun zarur bo‘lgan 
qonunlarni ishlab chiqishda tashabbus ko‘rsatish va ularni qabul qilish 
bo‘yicha faoliyatini prinsipial jihatdan qayta ko‘rib chiqish kerak.  

 
75 Джавакова К.В. Институты народовластия в Республике Узбекистан. – Ташкент: Академия МВД 
Республики Узбекистан, 2006. – С. 117. 

Fraksiyalar va deputatlar faoliyati yanada faol va mazmunli 
bo‘lishi, o‘z siyosiy partiyalari va ularning elektorati manfaatlari hamda 
ko‘rsatmalarini hisobga olgan holda yo‘lga qo‘yilishi lozim. Ayni 
paytda partiya va fraksiyalarning u yoki bu qonun bo‘yicha pozitsiyasi, 
ijtimoiy-siyosiy va iqtisodiy taraqqiyotning muhim masalalariga doir 
fraksiyalararo bahs-munozaralar mazmun-mohiyatidan keng 
jamoatchilik va saylovchilarni har tomonlama to‘liq xabardor qilib 
borish darkor. Hokimiyat, xalq hokimiyati va parlamentarizmni 
demokratik asosda tashkil etishning mohiyati ham shundan iborat. Bu 
ma’lumotlar bugun ham o‘z ahamiyatini yo‘qotgani yo‘q. Ushbu 
tanqiddan Parlament quyi palatasida faoliyat olib borayotgan partiya 
fraksiyalari to‘g‘ri xulosa chiqarib olishlari lozim. 

O‘zbekiston Respublikasi Prezidenti Shavkat Mirziyoyev 2024 yil 
27 oktyabr kuni o‘tkazilgan Parlament quyi palatasiga bo‘lgan saylovlar 
yakuni bo‘yicha majlisda ishtirok etdi va Qonunchilik palatasining 
o‘tgan faoliyatiga tanqidiy baho berdi. Yurtboshimiz “o‘tgan besh yil 
davomida quyi palata samarali faoliyat ko‘rsatganini ta’kidladi. Avvalo, 
parlamentning to‘rtinchi chaqiriq deputatlari mamlakatning kelgusi 
taraqqiyot yo‘nalishini belgilab bergan Konstitutsiyani yangi tahrirda 
tayyorlash va qabul qilishda jonbozlik ko‘rsatdi. Quyi palata tomonidan 
130 dan ortiq yangi va yaxlit qonunlar qabul qilindi. Bu – oldingi davrga 
nisbatan 1,5 karra ko‘p76. 

Mamlakatimizda ko‘ppartiyaviylik milliy modeli qaror topib 
rivojlanish bosqichida ekan, bu tizim Parlament faoliyatida ham 
harakatlantiruvchi kuchga egaligi bilan ajralib turadi. Ayniqsa, hozirgi 
paytda quyi palata vakillari asosan siyosiy partiyalar tomonidan 
ko‘rsatilgan nomzodlar hisobidan shakllanayotgani ham buning yana bir 
tasdig‘idir. Ya’ni, siyosiy partiyalar fraksiyasidan elektorat ham, jamiyat 
va davlat ham mamlakatni rivojlangan davlatlar qatoriga olib chiqadigan 
qonunlar qabul qilinishini kutadi. 

Demokratik islohotlarni yanada chuqurlashtirish, fuqarolik 
jamiyatini rivojlantirish, davlat hokimiyati va boshqaruvini 
liberallashtirish, mamlakatni yangilash va modernizatsiya qilish 
jarayonlarida siyosiy partiyalar faolligini oshiruvchi va ta’sirini 
kuchaytiruvchi hamda mamlakatda ko‘ppartiyaviylik tizimini 
rivojlantiruvchi hujjatlardan biri 2011 yil 18 apreldagi O‘zbekiston 
Respublikasi Konstitutsiyasining ayrim moddalariga o‘zgartish va 
qo‘shimchalar kiritish to‘g‘risidagi (mavzuga tegishli 93-moddaning 15-

 
76 Prezident Qonunchilik palatasi majlisida ishtirok etdi // https://president.uz/oz/lists/view/7711 

bandi va 98-modda) qonundir77. Mazkur Konstitutsiyaviy qonun va 
qonunlar O‘zbekistonda siyosiy partiyalar faolligining oshishiga, 
konstruktiv raqobat muhitining qaror topishiga, ayniqsa, parlamentda 
yuzaga kelgan huquqiy makonda qonun ijodkorligi jarayonining qizg‘in 
muhokamasiga shart-sharoit va imkoniyat yaratmoqda. Shuningdek, 
mazkur qonunlarning amalda qo‘llanilishi natijasida siyosiy partiyalar 
markaz va joylarda, davlat va hokimiyat organlarini shakllantirish bilan 
birga jamoatchilik nazoratini ro‘yobga chiqarishda ham katta 
imkoniyatlarga ega bo‘ldilar. Shuningdek, hokimiyat vakillik 
organlarining ijro hokimiyati faoliyatini nazorat qilish borasidagi 
samaradorligi ortdi. Parlamentdagi siyosiy partiyalar fraksiyalarining 
parlament nazoratini yanada faollashtirish orqali hukumatga ta’sir etish 
imkoniyati kengaydi. 

Yuqoridagi fikrlarga asoslanib, quyidagi taklif va tavsiyalarni 
bildiramiz. Oliy Majlis Qonunchilik palatasi fraksiyalariga qonunchilik 
tashabbusi huquqini berish kerak. Bunday huquqning berilishi, 
fraksiyalar tomonidan taklif etilayotgan qonunlar loyihasining boshqa 
fraksiyalar va mas’ul qo‘mita tomonidan o‘rganib chiqilishi qonun 
loyihalarining qizg‘in muhokama qilinishiga sabab bo‘ladi, parlamentda 
kamchilikni tashkil etgan fraksiyani ham faollikka undab, ular 
tomonidan taklif, tavsiya, xulosalar berilishiga olib keladi. Bu esa 
parlamentdagi muxolafat deb e’lon qilingan fraksiyaga ham katta 
imkoniyat yaratib, qonunchilik tashabbusi huquqiga ega sub’ekt 
tomonidan ilgari surilgan qonun loyihalarining muqobil tahririnigina 
emas, balki jamiyatda yuzaga kelgan huquqiy bo‘shliqni bartaraf etuvchi 
qonunlar loyihasini ham taklif etish huquqini beradi. Bu esa fraksiyalar 
faoliyatini yaxshilashi, ular o‘rtasida sog‘lom raqobat muhitini qaror 
toptirishi bilan birga, muxolafat institutining yanada takomillashuvini 
ta’minlaydi. Parlamentdagi siyosiy partiyalar fraksiyalari tomonidan 
muhokama qilinadigan qonun loyihalari kelgusida umumxalq 
manfaatiga samarali xizmat qilishi lozim.  

Siyosiy partiyalarning fraksiyalari mamlakatning strategik 
taraqqiyot yo‘lini belgilab beradigan hamda tezlashtiradigan, jahondagi 
rivojlangan davlatlar qatoridan o‘rin olishini ta’minlaydigan normativ-
huquqiy hujjatlar qabul qiladigan asosiy sub’ektdir. Shunday ekan, 

 
77 Ўзбекистон Республикасининг «Давлат бошқарувини янгилаш ва янада демократлаштириш 
ҳамда мамлакатни модернизация қилишда сиёсий партияларнинг ролини кучайтириш 
тўғрисида»ги Конституциявий қонуни // Ўзбекистон Республикаси қонун ҳужжатлари тўплами, 
2007 й., 15-сон, 151-модда. 

siyosiy partiyalar fraksiyalaridan yanada katta ijtimoiy-siyosiy va 
huquqiy faollik, tashabbuskorlik talab etiladi. Ushbu talablarning amalda 
bajarilishi esa yuqorida ta’kidlangan strategik rejalarning ro‘yobga 
chiqishini ta’minlaydi. Bular: birinchidan, davlat hokimiyatining ijro 
etuvchi tarmog‘i organlarini shakllantirish va ularning faoliyatiga ta’sir 
o‘tkazishning real vaziyatidan kelib chiqib, partiya dasturlarida 
belgilangan yo‘nalishlarni uyushqoqlik bilan hayotga tatbiq etish 
borasidagi imkoniyatlarini kengaytiradi, ya’ni Parlamentdagi 
fraksiyalarning o‘z partiyalari oldidagi, partiyalarning esa elektorat 
oldidagi mas’uliyatini oshiradi. Ikkinchidan, ijro etuvchi hokimiyat 
organlariga ta’sir qilishning yangi imkoniyatlari ochilganligi munosabati 
bilan deputatlik korpusi va partiya faollarining shoshma-shosharlikka 
yo‘l qo‘ymasliklari muhim. Uchinchidan, siyosiy partiyalar tomonidan 
Qonunchilik palatasining vakolati muddati davomida yaqin va uzoq 
istiqbolda qabul qilinishi mo‘ljallanayotgan qonun loyihalari rejasining 
ishlab chiqilishi va saylovchilarga ochiq taqdim etilishi maqsada 
muvofiq. To‘rtinchidan, siyosiy partiyalar fraksiyalari faoliyatining 
jadallashuvi Qonunchilik palatasida yangi mazmun kasb etadi. Bu quyi 
palataning faoliyatida ijtimoiy-iqtisodiy va ijtimoiy-siyosiy 
islohotlarning maqsadli vazifalari bilan chambarchas bog‘liq qonun 
ijodkorligi bo‘yicha o‘rta va uzoq muddatli dastur va konsepsiyalar 
shakllantirish hamda ularni amalga oshirish uchun shart-sharoit yaratish 
zaruratini keltirib chiqaradi. Shuningdek, bularning barchasi, so‘zsiz, 
hokimiyatning qonun chiqaruvchi va ijro etuvchi tarmoqlari orasida 
optimal muvozanat o‘rnatilishiga yordam beradi. Hozirgi paytda 
ijtimoiy-siyosiy va iqtisodiy islohotlarga ijro etuvchi hokimiyat 
ta’sirining hokimiyatning vakillik organlari ta’siridan ancha kuchli 
ekanligi sir emas. Beshinchidan, jamiyat va davlat qurilishi tizimida, 
ya’ni ijro etuvchi hokimiyat organlari faoliyati ustidan jamoatchilik 
nazoratini ta’minlashda siyosiy partiyalarning roli yanada kuchaytirilsa, 
u yoki bu partiyaning a’zosi bo‘lgan rahbarlarning o‘z burchlariga 
bo‘lgan munosabatlari muayyan darajada o‘zgaradi. Umuman olganda, 
bu zamonaviy rahbarning siyosiy faolligini oshirishga yordam beradi. 
Oltinchidan, xorijiy mamlakatlardagi kabi Parlamentga fuqaro  qonun 
loyihasini bevosita emas, balki bilvosita siyosiy partiyalar orqali taklif 
etish masalasini ko‘rib chiqish kerak. Buning uchun Parlament quyi 
palatasi saylovlarida ishtirok etib, fraksiyasiga ega bo‘lgan siyosiy 
partiyalarga ushbu huquq berilishi maqsadga muvofiq. Mazkur vazifani 
partiyaning Markaziy (Siyosiy) kengashlari muvofiqlashtirishi mumkin. 

Natijada, siyosiy partiyalarning ijtimoiy muammolarni hal etishda 
yordam beradigan sub’ekt sifatidagi roli oshadi, jamiyatdagi obro‘si 
ko‘tariladi, ko‘ppartiyaviylik tizimi sharoitida siyosiy partiyalar 
o‘rtasida qonun loyihasini taklif etishdan to uni qabul qilishgacha 
bo‘lgan jarayonlarda raqobat muhiti yuzaga kelib, qonunlar sifati yanada 
oshadi. 

 
8-§. Huquqiy madaniyatni yuksaltirish orqali korrupsiyaga qarshi 

kurashish qonun ustuvorligining muhim omili 
 
“Korrupsiyaga qarshi kurash to‘g‘risida”gi Qonunda korrupsiyaga 

qarshi kurashish sohasida huquqiy ong va huquqiy madaniyatni 
yuksaltirish masalasi alohida o‘rinni egallaydi. Unda yoshi va 
vazifasidan qat’iy nazar, barchamizning huquqiy savodxonligimizni, 
ayniqsa, ta’lim muassasalarida korrupsiyaga qarshi kurashish sohasidagi 
huquqiy ta’lim va tarbiya belgilangan davlat ta’lim standartlariga 
muvofiq amalga oshirilishi ko‘rsatilgan. Zero, huquqiy madaniyatning 
yuqori darajada bo‘lishi huquqiy davlatning o‘ziga xos xususiyatidir. 
Ushbu muhim ishda odamlarda qonunlarga va normativ-huquqiy 
hujjatlarga nisbatan chuqur hurmat hissini tarbiyalash alohida 
ahamiyatga ega. Zero, huquqiy normalar odamlar ongiga singgan va ular 
orqali amal qilgan taqdirdagina yashaydi va ro‘yobga chiqadi. 

Huquqiy madaniyat darajasi faqatgina qonunlarni bilish, huquqiy 
ma’lumotlardan xabardor bo‘lishdangina iborat emas. U – qonunlarga 
amal qilish va ularga itoatkorlik demakdir. U – odil sudni hurmat qilish, 
o‘z haq-huquqlarini himoya qilish uchun sudga murojaat etish ehtiyoji 
demakdir. Huquqiy madaniyat degani – turli masalalarni hal qilishda 
qonunga xilof yo‘llardan foydalanishni rad etish demakdir. 

Qonunda korrupsiyaning oldini olishga doir chora-tadbirlar ham 
belgilangan bo‘lib, ular jumlasiga davlat organlari faoliyatining 
ochiqligini va ularning hisobdorligini ta’minlash, davlat boshqaruvi 
tizimining samaradorligini oshirish, davlat organlarining, ular 
mansabdor shaxslarining va boshqa xodimlarining o‘z zimmasiga 
yuklatilgan vazifalarni bajarishi yuzasidan mas’uliyatini kuchaytirish 
barobarida korrupsiyaga qarshi kurashish sohasida davlat organlarining 
faoliyati ustidan parlament va jamoatchilik nazoratini amalga oshirish, 
davlat organlarining va ular xodimlarining faoliyatida korrupsiyaga oid 
huquqbuzarliklarga yo‘l qo‘ymaslik va davlat organlari xodimlarining 
kasbiy hamda xizmatdan tashqari faoliyatdagi odob-axloqining yagona 

prinsiplari va qoidalarini belgilovchi odob-axloq qoidalarini samarali 
amalga oshirish kabilar kiradi. 

Davlat xizmatchisi halol bo‘lishi zarur. Qonun mamlakatning 
buyuk kelajagini birga qurishga ko‘maklashishda hamda barchaning 
farovonligi yo‘lidagi faoliyatni takomillashtirishga qaratilgan ishlarda 
halollik, huquq va manfaatlarni hurmat qilish, davlat xizmatiga sodiqlik 
kabi fazilatlarni yanada kamol toptirish maqsadini ham ko‘zlaydi. 
Xizmat vazifalarini muvaffaqiyatli bajarish va mansab pillapoyasidan 
ko‘tarilib borishni ta’minlash uchun zarur bo‘lgan 15 ta shaxsiy va 
ishbilarmonlik xislatlarining tartiblashtirilgan qatorida hallolik, 
rostgo‘ylik – 3-o‘rin, sabot, talabchanlik – 6; sotilmaslik – 9, 
fuqarolarning huquq va erkinliklarini hurmat qilish – oxiridan avvalgi 
14-o‘rinni egallagan. Kadrlar bilan ishlashga mas’ul mansabdor shaxslar 
fikricha, tadqiqotlar qamrab olgan davlat hokimiyati tuzilmalarida 
hallolikni so‘ralganlarning – 66,7%, prinsipiallikni (sabotni) – 57,1%, 
sotilmaslikni – 52,4%, inson huquqi va erkinliklarini hurmat qilishni 
5 % idan kam qismi davlat xizmatiga kadrlarni tanlashda qo‘yiladigan 
talablar sifatida ko‘rsatgan. Shu bois mutaxassislar zamonaviy 
amaldorlarning psixologiyasi, aksiologiyasini (axloqiy sifatlarini) bilish 
zarurligiga hayotiy ehtiyoj borligini inobatga olib, aksilkorrupsion 
xususiyatga ega choralar ishlab chiqishni taklif etadilar. 

Davlat xizmatchisining qiyofasini tashkil etuvchi hallolik, 
sotilmaslik, prinsipiallik, inson huquqlari va erkinliklarini hurmat qilish 
singari fazilatlarga talab yo‘qligi davlat apparatida korrupsiyaning avj 
olishi uchun barcha shart-sharoitlarni yaratishini nazarda tutib Qonunda 
korrupsiyaga qarshi kurashishning asosiy prinsiplari sifatida qonuniylik, 
fuqarolar huquqlari, erkinliklari va qonuniy manfaatlarining ustuvorligi, 
ochiqlik va shaffoflik, tizimlilik, davlat va fuqarolik jamiyatining 
hamkorligi, korrupsiyaning oldini olishga doir chora-tadbirlar 
ustuvorligi, javobgarlikning muqarrarligi kabilar belgilanganligi, shu 
bilan birga davlat organlari xodimlarining huquqiy maqomini belgilash, 
xizmatni o‘tashning shaffof tartibini o‘rnatish, shaxsiy va kasbiy sifatlar, 
ochiqlik, beg‘arazlik, adolatlilik va xolislik prinsiplari asosida tanlov 
bo‘yicha saralash hamda xizmatda ko‘tarilish tizimini joriy etish chora-
tadbirlarini ko‘rish nazarda tutilganligi ayni muddao bo‘ldi. 

O‘zbekiston Respublikasi Konstitutsiyasining XII bobi 
jamiyatning iqtisodiy negiziga bag‘ishlangan bo‘lib, 65-moddasida 
Fuqarolar farovonligini oshirishga qaratilgan Oʻzbekiston 
iqtisodiyotining negizini xilma-xil shakllardagi mulk tashkil etishi, 

davlat bozor munosabatlarini rivojlantirish va halol raqobat uchun shart-
sharoitlar yaratishi, isteʼmolchilarning huquqlari ustuvorligini hisobga 
olgan holda iqtisodiy faoliyat, tadbirkorlik va mehnat qilish erkinligini, 
mulk shakllarining teng huquqliligi va huquqiy jihatdan himoya 
qilinishini kafolatlangan. “Korrupsiyaga qarshi kurashish to‘g‘risida”gi 
Qonun aynan ushbu konstitutsiyaviy talabni bajarishga qaratilganligini 
qayd etish lozim. 

Qonunda ijtimoiy-iqtisodiy rivojlanish va tadbirkorlik sohasida 
korrupsiyaning oldini olishga doir bir qator chora-tadbirlar belgilangan 
bo‘lib, ular sirasiga ma’muriy va byurokratik to‘siqlarni bartaraf etish, 
tadbirkorlik sub’ektlarining faoliyatini tekshirish tizimini 
takomillashtirish, ularning faoliyatiga qonunga xilof ravishda 
aralashishga yo‘l qo‘ymaslik, davlat organlari va tadbirkorlik sub’ektlari 
o‘rtasidagi o‘zaro munosabatlarning masofaviy shakllarini keng joriy 
etish, tadbirkorlik faoliyatini olib borish uchun teng shart-sharoitlar 
yaratish va insofsiz raqobatga yo‘l qo‘ymaslik, davlat xaridlarining 
samarali huquqiy mexanizmlarini joriy etish, davlat xaridlarini 
joylashtirishda oshkoralik, shaffoflikni ta’minlash hamda raqobat 
muhitini qo‘llab-quvvatlash, ijtimoiy-iqtisodiy rivojlanishning barcha 
sohalarida aholi uchun adolatli shart-sharoitlarni hamda teng 
imkoniyatlarni yaratish, korrupsiyaga oid huquqbuzarliklarga yo‘l 
qo‘ymaslik va boshqalar kiritilgan. 

Ma’lumki, har bir davlat o‘zining aksilkorrupsiyaviy siyosatida 
korrupsiyaga oid huquqbuzarliklarni o‘z vaqtida aniqlash va ularga 
chek qo‘yishga, korrupsiyaga oid huquqbuzarliklarni sodir etganlik 
uchun javobgarlikning muqarrarligi prinsipini ta’minlashga doir chora-
tadbirlarni ishlab chiqadi. Qabul qilingan qonunimizda ushbu tamoyil 
o‘z aksini topgan. Mazkur qonun mamlakatda korrupsiyaga qarshi 
kurash borasida olib borilayotgan ishlarning muvaffaqiyatini 
ta’minlashga xizmat qiladi.  

Bugun O‘zbekiston xalqi Prezidentimiz Shavkat Mirziyoyevning 
ushbu ijtimoiy illatga qarshi kurashishning muhim chorasi sifatida 
jinoyatchilik va korrupsiya atrofida murosasizlik va umumxalq 
tomonidan qoralash muhitini yaratish zarurligi haqidagi fikrini to‘liq 
qo‘llab-quvvatlamoqdalar. Chunki davlat hokimiyati va boshqaruvi 
organlari faoliyatining ochiqligini ta’minlash, sud-huquq tizimini isloh 
qilish, huquqni muhofaza qiluvchi organlar faoliyatida qonuniylik 
darajasini ko‘tarishga, inson manfaatlarini himoya qilishga qaratilgan 
davlat siyosatini ifodalovchi Prezidentimizning saylovoldi dasturida o‘z 

aksini topgan aksil korrupsiyaviy strategiyaning bosh prinsiplarini 
ma’qullaydilar. 

Korrupsiyaga qarshi tadqiqotlar o‘tkazish qonunning muhim 
xususiyatidir. Qonunda korrupsiya sohasida tadqiqotlar o‘tkazilishining 
belgilanganligi va uning davlat tomnidan qo‘llab quvvatlanishi va 
rag‘batlantirilishining kafolatlanligi muhim ahamiyat kasb etadi. Chunki 
hozirgi kunda korrupsiyaning miqyosi va dinamikasini belgilovchi 
antropologik, iqtisodiy, ijtimoiy, huquqiy, axloqiy va siyosiy omillar, 
insonning xo‘jalik xulqi motivatsiyasi va umuman, korrupsiyaning kelib 
chiqishining ob’ektiv va sub’ektiv sabablari, jumladan, korrupsiyaga eng 
ko‘p duchor bo‘lgan tarmoqlar va sohalarni aniqlashga qaratilgan 
tadqiqotlar o‘tkazish yo‘li bilan ilmiy uslubiyotlar va tavsiyalar ishlab 
chiqishni, ularni amaliyotga oqilona joriy etish, korrupsiyaga qarshi 
kurashishda qo‘llanilayotgan shakllar va usullar samaradorligini prognoz 
qilish hamda ilmiy tahlil etish zarurati kundan kunga oshib bormoqda. 
Ayniqsa, korrupsiyaga qarshi kurashning samarali jinoyat-huquqiy va 
jinoyat-protsessual mexanizmlarini yaratish, jumladan, ushbu ofatga 
qarshi kurashning ma’muriy-huquqiy, jinoiy-huquqiy choralarini hamda 
korrupsiyaning “ogohlantiruvchi” signallari ro‘yxatini ishlab chiqish, 
hududlar (viloyat, tuman) va idoralar (ta’lim, sog‘liqni saqlash kabilar) 
bo‘yicha korrupsiya darajasi haqida jamoatchilik fikrini o‘rganish 
borasida muntazam sotsiologik tadqiqotlar olib borish ulkan amaliy 
ahamiyat kasb etadi. 

Tahlillarning ko‘rsatishicha, davlat boshqaruvi tizimining 
shaffofligini ta’minlash, jamoat nazoratini kuchaytirish, jamiyatning 
huquqiy ongi va huquqiy madaniyatini yanada yuksaltirish, tadbirkorlik 
faoliyatini amalga oshirishdagi normativ-ma’muriy to‘siqlarni, ayniqsa, 
davlatning ruxsat berish funksiyasini minimal darajaga keltirish orqali 
davlat boshqaruvi tizimini yanada takomillashtirish ham korrupsiyaning 
oldini olishga sezilarli darajada xizmat qiladi. Shuningdek, korrupsiyaga 
qarshi kurash maqsadlariga faqat iqtisodiy, jinoyat-huquqiy vositalar 
orqali erishib bo‘lmasligini nazarda tutib, ma’naviy-axloqiy buzilish deb 
hisoblanuvchi ushbu illatni minimal darajaga tushirish uchun, avvalo, 
inson ma’naviyatini yuksaltirish, ya’ni davlat xizmatchisining ma’naviy 
qiyofasini aks ettiruvchi vatanparvarlik, hallolik, sodiqlik, qat’iyatlilik, 
qonunga itoatkorlik, inson huquqlari va erkinliklarini hurmat qilish kabi 
fazilatlarni kamol toptirish, jinoyatchilik va korrupsiya atrofida 
murosasizlik va umumxalq tomonidan qoralash muhitini yaratish 
bo‘yicha zamonaviy amaldorlarning psixologiyasi va aksiologiyasini 

(axloqiy sifatlarini) chuqur o‘rganish asosida aksilkorrupsion 
xususiyatga ega chora-tadbirlar majmuasini ishlab chiqish ushbu 
qonunimizda mustahkamlab qo‘yilgan.  

Mazkur chora-tadbirlarning barchasi “Davlat xizmati to‘g‘risida”gi 
qonunda aks ettirilishi davlat xizmati institutini isloh etish, davlat 
xizmatchilarining moddiy va ijtimoiy ta’minoti, ularning kasbiy 
tayyorgarligini tubdan takomillashtirish, bu sohaga yangicha 
fikrlaydigan, mas’uliyatli, tashabbuskor, vatanparvar kadrlarni jalb 
etishni ta’minlaydigan samarali tizimni yaratish uchun xizmat qiladi. 

Korrupsiyaga qarshi kurashishda, avvalo, har bir inson o‘z 
faoliyatini isloh qilishi kerak. Islohotlar avvalo inson ongini 
o‘zgartirishdir. Korrupsiyaga qarshi ma’rifatni yuksaltirish ushbu 
qonunning ajralmas qismini tashkil etadi. Ushbu illatga qarshi kurash 
birinchi navbatda oiladagi muhit va ta’lim-tarbiyadan boshlanadi. Nima 
halolu nima harom ekanligini farzandlarimizga bobo va momolar, ota-
ona va ustozlar o‘giti bilan singdiriladi. Prezidentimiz Shavkat 
Mirziyoyev “Biz ta’lim va tarbiya tizimining barcha bo‘g‘inlari 
faoliyatini bugungi zamon talablari asosida takomillashtirishni 
o‘zimizning birinchi darajali vazifamiz deb bilamiz”78 deganlarida 
farzandlarimizni bolaligidan pokni nopokdan, halolni haromdan 
farqlashga o‘rgatishni nazarda tutadi va yosh avlod tarbiyasi haqida 
gapirganda, Abdurauf Fitrat bobomizning quyidagi fikrlariga har 
birimiz, ayniqsa, endi hayotga kirib kelayotgan o‘g‘il-qizlarimiz amal 
qilishlari lozimligini ta’kidlaydi: “Xalqning aniq maqsad sari harakat 
qilishi, davlatmand bo‘lishi, baxtli bo‘lib izzat-hurmat topishi, jahongir 
bo‘lishi yoki zaif bo‘lib xorlikka tushishi, baxtsizlik yukini tortishi, 
e’tibordan qolib, o‘zgalarga tobe va qul, asir bo‘lishi ularning o‘z ota-
onalaridan bolalikda olgan tarbiyalariga bog‘liq”79. 

Qonun ustuvorligini ta’minlash orqali korrupsion harakatlarga 
qaqshatqich kurashish muhim vazifaki, bu masala davlat rahbarining 
e’tiborini qaratgan. Mamlakatimiz rahbari “Yangi O‘zbekiston 
taraqqiyot strategiyasi” asarida korrupsiyaga qarshi kurashish borasidagi 
ishlarni yo‘lga qo‘yishda davlat ximzmati institutini isloh qilish, 
korrupsiyaga qarshi ta’sirchan kurash mexanizmlarini joriy etish; davlat 
apparati va fuqarolik jamiyati institutlarining ushbu xavfli illat bilan 

 
78 Mirziyoyev Sh. Tаnqidiy tahlil, qat’y  tartib  intizom  va  shaxsiy  javobgarlik – har  bir  rahbar 
faoliyatining kundalik qoidasi bo‘lishi kerak. – Toshkent: O‘zbekiston,2017. – В. 107. 
79 Mirziyoyev Sh. Qonun ustuvorligi va inson manfaatlarini taminlash – yurt taraqqiyoti va 
farovonligining garovi. – Toshkent: O‘zbekiston, 2017. – В. 22-23. 

kurashdagi kuch va imkoniyatlarini birlashtirish; davlat va jamiyat 
boshqaruvining barcha bo‘g‘inlarida kadrlarni tanlash va ishga qabul 
qilishning ochiq tizimini kuchaytirish; soha kadrlarining bilimi va 
malakasini muttasil ravishda oshirib borish tizimini tashkil etish zarurati 
tobora ortib borayotganligini ta’kidlagan edi80.  

Qabul qilingan qonunda fuqarolar o‘zini o‘zi boshqarish 
organlarining, nodavlat notijorat tashkilotlarining va fuqarolarning 
korrupsiyaga qarshi kurashishda ishtirok etishi mumkinligi 
mustahkamlab qo‘yilganligi korrupsiya degan ofatga qarshi kurashda 
keng jamoatchilikning roli va ahamiyatini kuchaytirishni taqozo etadi. 
Fuqarolik jamiyati institutlari tizimida mahalla alohida o‘rin tutadi. Eng 
adolatli muhit, eng adolatli ijtimoiy sharoit, vaziyat faqat mahallada 
bo‘lishi mumkin. Hech bir korxona, hech bir davlat idorasi yoki jamoat 
tashkiloti bu borada mahalla bilan tenglasha olmaydi. U yerda hayot 
tajribasi katta, zaminga yaqin, ko‘pni ko‘rgan, barcha ishni joy-joyiga 
qo‘ya oladigan fidoyi odamlar yashaydi va ishlaydi. Eng zo‘ravon, 
manaman degan odam ham mahalla ahli oldida yuvosh bo‘lib qoladi. 
Nega deganda, hamma – u qanday odam bo‘lmasin, qaysi lavozimda 
o‘tirmasin, mahalla ahliga bo‘ysunishga majbur. Shuning uchun ayrim 
«beli baquvvatlar» ham, quturib ketayotgan ba’zi kimsalar ham 
mahallaga quloq soladi. 

Biz keyingi vaqtlarda “Qonun – muqaddas, har qanday 
holatda ham adolatni qaror toptirish shart!” degan ezgu tamoyilni 
jamiyatning har bir a’zosi, ayniqsa, mansabdorlar uchun hayotiy qoidaga 
aylantirish borasida tizimli ishlarni amalga oshirmoqdamiz81. Bu borada 
davlat idoralari oddiy xodimidan rahbariga qadar, avvalo, ularning 
o‘zlari tomonidan qonunlarni «aylanib o‘tish», buzish harakatlariga chek 
qo‘yilishi shart. Chunki davlat xizmatchilari tomonidan qonunlarning 
buzilishiga qaratilgan hattoki, kichik xatti-harakat nafaqat umumiy 
taraqqiyotga, shuningdek fuqarolarning hokimiyatga ishonchining 
barbod bo‘lishiga olib keladi. Shu ma’noda ham qonun ustuvorligini 
ta’minlashda fuqaroga qaraganda uning ijrosi uchun mas’ul 
bo‘lganlardan ko‘proq yetakchilik qilishlari talab etiladi. Qonunlarning 
har qanday shaxs, guruh, siyosiy kuchlar yoki ijtimoiy tabaqalar 
manfaatlaridan ustun bo‘lishini real ta’minlash orqaligina demokratiyani 
rivojlantirish, uning jamiyatda amal qilishiga erishish mumkin bo‘ladi. 

 
80 Mirziyoyev Sh.M. Yangi O‘zbekiston taraqqiyot strategiyasi. – Toshkent: O‘zbekiston, 2022. – B. 352-
353. 
81 Mirziyoyev Sh.M. Hozirgi zamon va Yangi O‘zbekiston. – Toshkent: O‘zbekiston, 2024. – B.68. 

Uning amal qilishi har ikkala hokimiyat va fuqaro manfaatlariga mos 
keladi.  

Har qanday mustaqil davlatda xalqning erkin yashashi, farovon 
turmush qurishi, xohish-irodasining amalga oshirilishi, ezgu maqsad va 
niyatlari huquqiy jihatdan kafolatlanishi lozim. Ushbu kafolat Vatan 
taraqqiyotini, davlat mustaqilligini, xalqning jipsligini, millatlararo 
do‘stlik va hamjihatlikni, mustaqillikning barqarorligini ta’minlashga 
shart-sharoit yaratadi. Shuning uchun bu mamlakatimiz 
Konstitutsiyasida o‘z ifodasini topgan.  

Oldimizga qo‘ygan yuksak maqsadlarga erishish uchun bugun 
O‘zbekistonga erkin va ravon fikrlay oladigan, uning hayotida faol 
ishtirok eta oladigan, o‘z so‘zini aytishga qodir, vazifasi va burchlarini 
to‘g‘ri anglab yetgan fuqarolar zarur. Bunday fuqarolarni tarbiyalash, 
ularning huquqiy madaniyatini oshirish davr talabi. Bu borada 
«Jamiyatda huquqiy madaniyatni yuksaltirish Milliy dastur» muhim 
o‘rin tutadi. Zero, «jamiyatda huquqiy madaniyatni yuksaltirish bo‘yicha 
yangi Milliy dasturni yaratish»82 bugungi kunda kechiktirib 
bo‘lmaydigan vazifalarimizdan biri sifatida e’tirof etilmoqda. 

«Mamlakat taraqqiyotida fuqarolarning faol ishtirokini ta’minlash, 
davlat siyosatini xalq irodasi asosida yuritish amaliyotini o‘rnatish, 
qabul qilinayotgan qonunlarda aholining manfaatlari kengroq 
ifodalanishiga erishish, jamiyatdagi ijtimoiy qatlam va guruhlarning 
manfaatlarini mutanosiblashtirish va kelishtirish, hokimiyat organlariga 
yangi va sog‘lom kuchlarning kirib kelishi uchun zarur shart-sharoitlar 
yaratish, aholining siyosiy ongi va madaniyatini yuksaltirish va nihoyat, 
fuqarolik jamiyati va huquqiy davlat asoslarini shakllantirish»83 dolzarb 
masalalardan hisoblanadi.  

Demokratik huquqiy davlat barpo etish uchun va huquqiy tarbiya 
berish orqali aholining huquqiy madaniyatini yuksaltirish mumkin. Shu 
o‘rinda ta’kidlash kerakki, davlatimizning Birinchi Prezidenti huquqiy 
madaniyat haqida fikr bildirib, uni mustaqillikni mustahkamlash ob’ekti 
sifatida e’tirof etadi. Agar fuqarolarda huquqiy madaniyat yuksalmagan 
bo‘lsa, jamiyatning rivojlanishi ortga surilishi muqarrar. Shu bois, 
Oʻzbekiston Respublikasi Prezidentining 2019 yil 9 yanvarda 

 
82 Мирзиёев Ш.М. Қонун устуворлиги ва инсон манфаатларини таъминлаш – юрт тараққиёти ва 
халқ фаровонлигининг гарови // URL - http://uza.uz/oz/politics/onun-ustuvorligi-va-inson-
manfaatlarini-taminlash-yurt-tara--07-12-2016 
83 Холов А. Давлат бошqарувини демократлаштириш ва модернизациялаш жараёнида сиёсий 
партияларнинг роли // Вопросы модернизации системы государственного управления: сб.ст. / 
Ш.Науумов, Ш.Тошматов, Х.Вайнуддинов. – 2014. – С.198. 

«Jamiyatda huquqiy ong va huquqiy madaniyatni yuksaltirish tizimini 
tubdan takomillashtirish toʻgʻrisida»gi  PF-5618-son Farmoni, qabul 
qilindi.  Farmonga muvofiq, “aholiga mamlakatimizda amalga 
oshirilayotgan ijtimoiy-iqtisodiy islohotlar, qabul qilinayotgan qonun 
hujjatlari va davlat dasturlarining mazmuni va mohiyatini izchil 
yetkazish tizimini shakllantirish, fuqarolar ongida “Jamiyatda 
qonunlarga hurmat ruhini qaror toptirish ‒ demokratik huquqiy davlat 
qurishning garovidir!” degan hayotiy gʻoyani mustahkamlash; jamiyatda 
huquqiy ong va huquqiy madaniyatni yuksaltirishda, eng avvalo, taʼlim-
tarbiyaning tizimli va uzviy ravishda olib borilishiga alohida eʼtibor 
qaratish, maktabgacha taʼlim tizimidan boshlab, aholining barcha 
qatlamlariga huquqiy ong va huquqiy madaniyatni chuqur singdirish, 
shaxsiy manfaatlar hamda jamiyat manfaatlari oʻrtasidagi muvozanatni 
saqlash gʻoyalarini keng targʻib qilish; yosh avlod ongiga huquq va 
burch, halollik va poklik tushunchalarini hamda odob-axloq normalarini 
chuqur singdirib borish, Konstitutsiyaning muhim jihatlarini ularga 
bolaligidan boshlab oʻrgatish; aholi oʻrtasida huquqiy madaniyatni 
shakllantirish boʻyicha huquqiy-maʼrifiy tadbirlarni xalqimiz tarixi, dini, 
milliy qadriyatlarini oʻrgatish bilan uygʻun holda tashkil qilish, 
shuningdek, har bir fuqaroda davlat ramzlari bilan faxrlanish 
tuygʻularini shakllantirish orqali mamlakatga daxldorlik, vatanparvarlik 
hissini kuchaytirish; davlat xizmatchilarining huquqiy ongi va huquqiy 
madaniyatini yuksaltirib borish, ularda korrupsiya va boshqa 
huquqbuzarliklarga nisbatan murosasizlik munosabatini shakllantirish; 
davlat hokimiyati va boshqaruvi organlari, shu jumladan, huquqni 
muhofaza qiluvchi organlar hamda fuqarolik jamiyati institutlarining 
manzilli huquqiy targʻibotni amalga oshirish borasidagi oʻzaro 
hamkorligini mustahkamlash; jamiyatda huquqiy ong va huquqiy 
madaniyatni oshirishga doir tadbirlarni tashkil etishda ijtimoiy sheriklik 
prinsiplaridan keng va unumli foydalanishni tizimli asosda yoʻlga 
qoʻyish; ommaviy axborot vositalarining huquqiy axborot bilan 
taʼminlashdagi rolini oshirish, huquqiy targʻibotning innovatsion 
usullaridan keng foydalanish, shu jumladan, veb-texnologiyalarni 
qoʻllashni kengaytirish; yuridik taʼlimni takomillashtirish, shuningdek, 
yuridik kadrlarni tayyorlash, qayta tayyorlash va ularning malakasini 
oshirish tizimini rivojlantirish; jamiyatda huquqiy ong va huquqiy 
madaniyatni yuksaltirishning ilmiy asoslarini chuqur tadqiq etish”84 kabi 

 
84 Oʻzbekiston Respublikasi Prezidentining 2019 yil 9 январda «Jamiyatda huquqiy ong va huquqiy 
madaniyatni yuksaltirish tizimini tubdan takomillashtirish toʻgʻrisida»gi  PF-5618-son Farmoni // Qonun 

vazifalar jamiyatda huquqiy ong va huquqiy madaniyatni yuksaltirishga 
xizmat qilishi e’tirof etildi.  

Oʻzbekiston Respublikasi Vazirlar Mahkamasining 2024 yil 18 
sentyabrdagi “2024-2025-yillarda jamiyatda huquqiy madaniyatni 
yuksaltirish boʻyicha chora-tadbirlar dasturini tasdiqlash toʻgʻrisida” 
588-son qarori ham mamlakatimizda huquqiy madaniyatni 
yuksaltirishga xizmat qiluvchi normativ-huquqiy hujjat hisoblanadi. 
Vazirlar Mahkamasining 2024-yil 18-sentabrdagi 588-son qaroriga 
2024-2025-yillarda jamiyatda huquqiy madaniyatni yuksaltirish 
boʻyicha chora-tadbirlar dasturi ilova qilingan. Chora-tadbirlar dasturida 
I. Shaxs, davlat va jamiyatning oʻzaro munosabatlarida aholining 
huquqiy madaniyatini yuksaltirish, II. Jamiyatda huquqiy madaniyatni 
yuksaltirishda huquqiy targʻibotning innovatsion usullarini joriy qilish, 
III. Aholining huquqiy madaniyatini yuksaltirishda ommaviy axborot 
vositalarining rolini kuchaytirish, IV. Huquqiy madaniyatni 
yuksaltirishning ilmiy asoslarini tadqiq etish yuzasidan 95 ta tadbirlar 
belgilangan edi85. Shu ikki yil davomida hukumat qarori doirasida 
ko‘plab ishlar, belgilangan vazifalar to‘la-to‘kis ijrosi ta’minlanganligi 
diqqatga sazovor. 

Tadqiqotchi V.A.Medvedev  huquqiy madaniyat to‘g‘risida 
to‘xtalib quyidagilarni ta’kidlagan: «Huquqiy madaniyat – fuqaroning 
jamiyat oldidagi o‘z mas’uliyatini anglashida eng muhim shartlardan biri 
hisoblanadi. Bizning nazarimizda, u insonga nisbatan zo‘ravonlik va 
o‘zboshimchalikni istisno etuvchi qarashlarning ustuvor bo‘lishiga, 
jinoyatchilikka qarshi kurashish orqali qonuniylik va huquq-tartibotni 
mustahkamlashga xizmat qilishi lozim. Zero, mazkur omillar fuqarolik 
jamiyati va huquqiy davlatni barpo etishning asosiy poydevori 
hisoblanadi. 

Huquqiy madaniyatning mohiyati sifatida esa jamiyat tomonidan 
ishlab chiqilgan va shaxs tomonidan huquqiy hamda boshqa ijtimoiy 
sohalarda qo‘llanilishi uchun mo‘ljallangan qadriyatlar majmuini 
tushunish mumkin»86. Shunday ekan, huquqiy madaniyat jamiyatda 
muhim rol o‘ynab u fuqarolarni qonunni bilish, hurmat qilish va unga 
amal qilishga o‘rgatadi. Albattu buning uchun jamiyat a’zolari o‘rtasida 

 
hujjatlari maʼlumotlari milliy bazasi, 10.01.2019-y., 06/19/5618/2452-son 
85 Oʻzbekiston Respublikasi Vazirlar Mahkamasining “2024-2025-yillarda jamiyatda huquqiy 
madaniyatni yuksaltirish boʻyicha chora-tadbirlar dasturini tasdiqlash toʻgʻrisida”gi 588-son qarori // 
Qonunchilik maʼlumotlari milliy bazasi, 20.09.2024-y., 09/24/588/0732-son 
86 Медведев В.А. Правовая культура: понятие, сущность и современные тенденции развития // 
Oeconomia et Jus. – 2022. – №2. – С. 82. 

huquqiy madaniyat targ‘ib qilinishi muhimdir. Jamiyatda huquqiy 
madaniyatni yuksaltirish jarayonida huquqiy targ‘ibot-tashviqotni 
amalga oshirish o‘zining ijobiy natijasini beradi.  

Huquqiy madaniyat – bu qonunni tushunish, bilish, hayotga tatbiq 
etish, ijrosini ta’minlash, har bir shaxsning, fuqaroning ijtimoiy hayotda 
faol ishtiroki va bunday faollikni boshqalardan ham talab qilish 
jarayonidir. Huquqiy madaniyatni, avvalo, insonning ichki dunyosi, 
ichki madaniyati, umuminsoniy an’analarga va huquqiy bilimlarga 
bo‘lgan munosabati belgilaydi. Shaxsning ichki madaniyati uning tashqi 
odobida o‘z aksini topadi. Huquqiy madaniyat sohibi jamiyat talablari va 
qoidalariga hurmat bilan qaraydi, jamiyatni boshqarishda o‘zining 
huquqiy malaka va bilimlarini ishga solib, faol qatnashadi. 

Shu bilan birga fuqarolarning huquqiy madaniyatini yuksaltirish 
muhim ahamiyatga ega. “Shubhasiz, huquqiy madaniyat keng 
ma’nodagi huquq bilan chambarchas bog‘liqdir. Bundan tashqari, 
huquqning o‘zi ham madaniyat rivojining mahsuli hisoblanadi. Huquq 
g‘oyasi esa yangi ijtimoiy institutlar, ijtimoiy munosabatlar, huquqiy 
artefaktlar, shuningdek, huquqiy ongni vujudga keltiradi. Ushbu omillar 
esa muayyan jamiyat umumiy madaniyatining tarkibiy qismi bo‘lgan 
huquqiy madaniyatni shakllantiradi. Huquqiy madaniyatning eng muhim 
xususiyatlaridan biri uning o‘ziga xosligidir. Odatda, huquqiy yoki 
kvazixuquqiy elementlar har qanday jamiyatga xos bo‘ladi”87, - degan 
edi. Huquqiy madaniyat yuksalgan jamiyatda hech kim qonunlarni 
buzmaydi yoxud uni «chetlab o‘tish»ga harakat qilmaydi. Chunki 
qonunlar xalq hohish-irodasini ifodalab, jamiyat tinchligi, osoyishtaligi 
hamda ijobiy xatti-harakatlarga xizmat qiladi. Shu bilan birga, 
jamiyatning huquqiy madaniyatliligi qanchalik yuqori darajaga 
ko‘tarilsa, o‘z-o‘zidan inson huquqlarini ta’minlashdagi o‘rni  muhim 
ahamiyat kasb etadi. 

Huquqiy madaniyat umumiy madaniyatning bir qismi bo‘lib, 
shaxsning huquqiy madaniyatlilik darajasi quyidagi xususiyatlarda 
namoyon bo‘ladi, ya’ni qonunga itoatkorlik, qonun va huquq bilan 
bog‘liq institutlarni hurmat qilish, faol sur’atdagi ijtimoiy-huquqiy xatti-
harakat va buoshqalar shular jumlasidandir. 

Professor U.Tadjixanov ta’kidlaganidek, «huquqiy madaniyat 
deganda jamiyatda qaror topgan huquqiy tizimning darajasini, xalqning 
bu tizimdan xabardorlik darajasini, fuqarolarning qonunga bo‘lgan  

 
87 Бредихин А.Л., Фомичев С.М. Концепция и перспективы европейской правовой культуры // 
Право и государство: теория и практика. – 2024. – №4 (232). – С.42. 

hurmati, huquqiy normalarni ijro etilishi darajasi, huquqqa rioya 
qilmaganlarga murosasiz bo‘lish, qonunga itoatkorlik darajasini 
tushunamiz»88. Jamiyatda faoliyat olib borayotgan oddiy fuqaro yoki 
mansabdor shaxs qanchalik  huquqiy madaniyatli bo‘lsa, qonunlarga 
amal qilsa, inson huquqlari ham buzilmaydi. Qonunning eng asosiy 
vazifasi ham inson huquqini himoya qilish, uni ta’minlashdan iborat. 

Ko‘pincha kishilar «huquq», «qonun», «burch»  kabi 
tushunchalarni biror huquqbuzarlik sodir etib, javobgar bo‘lganlarida 
eslab qoladilar va qonunni bilmasliklarini ro‘kach qilib, ayblarini 
kechirishlarini huquq-tartibot idoralari vakillaridan so‘raydilar. Shu 
o‘rinda ta’kidlash joizki, qonunni bilmaslik hech qachon aybni 
yengillashtirmaydi. Qonunga mensimaslik bilan qaralsa, uni 
o‘rganilmasa va hurmat qilinmasa, noqulay ahvolga tushib qolish 
mumkin. Qonunni bilish, hurmat qilish huquqbuzarlik va jinoyatdan, 
jinoiy olamdan yiroq yurishning birdan-bir yo‘lidir.  

Shu bois, huquqiy savodxonlikni yuqori darajaga ko‘tarish 
g‘oyaviy tarbiya borasidagi faoliyatimizning asosiylaridan biri 
hisoblanadi. Huquqiy madaniyat va savodxonlikni rivojlantirmay 
qonunni mensimaslik kabi salbiy holatlarning oldini olish, tugatish 
ancha mushkul ish. Shu sababli, qonunbuzarlardan avvalo odamlarni va 
jamiyatni himoya qilish zarur. Hozirgi kunda, butun jahonda 
kuzatilayotganidek, aksariyat xalqlar va mamlakatlar o‘z oldiga huquqiy 
davlat va fuqarolik jamiyati qurishni strategik maqsad qilib olganlar. 
Bunday davlat esa o‘z fuqarolarining himoyasini ta’minlaydi. Davlat har 
bir fuqarosini himoya etib, unga huquqiy yordam berar ekan, fuqaro 
ham, o‘z navbatida, o‘z davlatining taraqqiyotiga, gullab-yashnashiga 
xizmat qiladi. Unda qonun oldida barcha barobar hisoblanadi va 
mamlakatdagi qonun-qoidalarga jami fuqarolar – yoshi, tili, millati, irqi, 
dini, ijtimoiy kelib chiqishidan qat’i nazar – barcha barobar 
bo‘ysunadilar.  

Demokratik huquqiy davlat va fuqarolik jamiyatini qurish 
barkamol avlodni tarbiyalashning ob’ektiv zaruriyatini taqozo etadi. 
Demokratik huquqiy davlat huquqiy tarbiyasiz amalga oshirilmaydi. 
Huquqiy tarbiyaning tarkibi bo‘lgan huquqiy ong, huquqiy madaniyat va 
huquqiy bilimlarsiz demokratiya anarxiyaga yoki mustabidlikka 
aylanishi juda oson kechadi.  

O‘zbek xalqining qadimgi tarixida «huquqiy davlat»  tushunchasi 
 

88 Таджиханов У., Саидов А. Ҳуқуқий маданият назарияси. Т.1. – Тошкент: ИИВ Академияси, 
1998. – Б.11. 

ishlatilmagan bo‘lsa-da, unga yaqin bo‘lgan «fozil odamlar shahri», 
«adolatli davlat», «adolatli shoh» kabi tushunchalar orqali huquqiy 
davlatning mohiyati ifodalangan. Bunga Forobiyning «Fozil odamlar 
shahri» asari, Amir Temurning «Kuch adolatdadir»  hikmati va Alisher 
Navoiyning «Hamsa»  asaridagi insonparvar g‘oyalar asos bo‘ladi. Bu 
O‘zbekistonga huquqiy davlat tashqaridan kirib kelmaganligi, balki 
uning ijtimoiy-siyosiy va huquqiy mazmuni mamlakat ichkarisida 
shakllanganligini anglatadi. O‘zbekiston xalqi 1991 yilda o‘z 
mustaqilligini e’lon qilib, ajdodlarimizning asriy istagi bo‘lgan adolatli 
davlat, ya’ni huquqiy davlat qurishni asosiy maqsad qilib qo‘ydi. 
G‘arbda «huquqiy davlat – qonun hukmronligiga asoslangan davlatdir», 
degan tushuncha keng tarqalgan. Tarixdan ma’lumki, ajdodlarimiz 
ijtimoiy munosabatlar tizimida axloq va ma’naviyatga katta e’tibor 
qaratganlar. Jumladan, ularning asarlarida «Adolatli jamiyat», «fozil 
shahar» axloq va ma’naviyatga asoslanish lozimligi ta’kidlangan. 
Shundan kelib chiqib aytish mumkinki, hozirda respublikamizdagi 
qonunlar axloq va ma’naviyatga tayangan holda qabul qilinayotganligi 
muhim ahamiyat kasb etadi. 

Ta’kidlash zarurki, qonun ustuvorligi huquqiy davlatning atributiv 
xususiyati hisoblanadi. Huquqiy va siyosiy adabiyotlarda «huquqiy 
davlat qonun doirasida faoliyat yurituvchi davlatdir»89, degan qarash 
ustuvorlik qiladi. Bu fikrga qo‘shimcha sifatida huquqiy davlat xalq 
tomonidan qonunlar orqali shakllantirilgan va boshqariladigan davlatdir, 
desak to‘g‘ri bo‘ladi. Xalq davlatni qonunlar yordamida jilovlaydi, uni 
xalq manfaatlariga xizmat qildiradi. Huquqiy davlatning boshqarish 
vositasi qonundir, degan fikr jamiyatimizda qonun ustuvorligiga davlat 
siyosati darajasida e’tibor qaratilayotganligini anglatadi. Mustaqillik 
yillarida sifatli qonunlarni ishlab chiqish va ularning ijrosini ta’minlash 
bo‘yicha kata ishlar amalga oshirildi. Jumladan, bir palatali parlament 
ikki palatali parlamentga aylantirildi hamda parlament nazorati joriy 
etildi. Avvalo, Oliy Majlis, keyinchalik Prezident huzurida Amaldagi 
qonun hujjatlari monitoringi instituti (Oʻzbekiston Respublikasi 
Prezidentining 05.06.2018 yildagi PF-5456-son Farmoni 2-ilovasi bilan 
Institut o‘z faoliyatini yakunlagan), Oʻzbekiston Respublikasi Prezidenti 
huzuridagi Qonunchilik va huquqiy siyosat instituti  ta’sis etildi.  

Bundan tashqari, qonunlarning umumxalq muhokamasi tash-
killashtirilmoqda. Chunonchi, normativ-huquqiy hujjatlar loyihalari 
muhokamasi portali – regulation.gov.uz portali faoliyat olib bormoqda. 

 
89 Ўзбекистон юридик энциклопедияси. – Тошкент: Адолат, 2010. – Б.649-650. 

Hujjatlar muhokamasi tahliliga e’tibor qaratsak, hozirgi kunga kelib, 
36 280 ta hujjat portalga joylangan bo‘lib, shundan 35 968 tasining 
muhokamasi yakunlangan, 312 tasining muhokama jarayonlari davom 
etmoqda. Bu esa o‘z navbatida, qonunlarning sifatini yildan-yilga oshib 
borishi hamda ijrosini ta’minlanishiga olib keladi.  

Ta’kidlash zarurki, «qonun ustuvorligi» g‘oyasi sifatli qonunlarni 
ishlab chiqishnigina emas, balki huquqiy tarbiyani ham ob’ektiv 
zaruriyatga aylantiradi. Jamiyatda qanchalik sifatli qonunlar qabul 
qilinmasin, agar ular jamiyatning har bir a’zosi tomonidan hayotga joriy 
etilmasa, unday qonunlardan hech qanday manfaat bo‘lmaydi. Qonunga 
hurmat, e’tiqod bo‘lmasa, huquqiy nigilizm ildiz otadi. Inson qonunga 
sig‘inishi, uning quliga aylanishi kerak emas, aksincha, u qonunning 
yaratuvchisi va ijrochisi bo‘lishi kerak. Bir so‘z bilan aytganda, inson 
qonun uchun emas, qonun inson uchundir.  

Har bir kasb egasining kasbiy faoliyati tarkibiga huquqiy bilimlarni 
qo‘llash faoliyati ham taalluqli. Bu esa uning kasbiy madaniyatida 
huquqiy madaniyat tarkibiy elementi bo‘lishini taqozo etadi.  

“Huquqiy madaniyatning yuqori darajasi jamiyatning huquqiy 
taraqqiyotining muhim ko‘rsatkichi hisoblanadi. Jamiyatning huquqiy 
madaniyati ijtimoiy guruhlar va shaxs huquqiy madaniyati 
shakllanishining boshlang‘ich nuqtasi bo‘lib xizmat qiladi. Mos 
ravishda, jamiyatda huquqiy madaniyat qanchalik yuqori bo‘lsa, alohida 
individlarning huquqiy madaniyati va huquqiy ongini yuksaltirish uchun 
shunchalik qulay shart-sharoitlar yaratiladi. Shaxs huquqiy madaniyati 
esa jamiyat va ijtimoiy guruhlar madaniyati darajasi bilan belgilanadi»90. 

Uning funksional jihatlarini tahlil qilganda huquqiy axborotning 
mazmuni va yo‘nalishi bilan farqlanuvchi kasbiy-huquqiy xatti-
harakatlar, huquqiy savodxonlik, huquqiy institutlarga nisbatan faol 
munosabat darajasi va boshqalarga alohida e’tibor qaratish zarur. Bugun 
pedagogning kasbiy madaniyatining asosiy elementlaridan biri bo‘lgan 
pedagogik madaniyat haqida so‘z ketganida, uning kasbiy faoliyatida 
tarbiyaviy vazifaning mavjudligi alohida ahamiyat kasb etadi. Pedagogik 
madaniyat kasbiy + huquqiy madaniyat bilan chambarchas bog‘liq. 
Pedagogik + kasbiy + huquqiy madaniyat korrupsion xatti-
harakatlarning oldini olish borasidagi kasbiy faoliyatning muhim 
ko‘pqirrali madaniy kompetensiyasini tashkil etadi. Shu nuqtai nazardan 
kelib chiqib, qisqacha kasbiy madaniyat tahliliga ham e’tiboringizni 

 
90 Сайфуллин А.И. К вопросу о структуре и видах правовой культуры // https://phsreda.com/e-
articles/10312/Action10312-99485.pdf – мурожаат санаси 21.02.26 

qaratamiz.  
Bizningcha, har qanday faoliyatning kasbiy madaniyati deganda, 

birinchi navbatda, bu faoliyatning sifat holati anglashilgani tufayli 
xizmatchining kasbiy madaniyati, uning kasbiy tayyorgarlik darajasi va 
kasbiy faoliyatining pirovard natijasi o‘rtasida bevosita bog‘liqlik 
mavjud. Shuningdek, kasbiy madaniyatning asosiy elementlari sifatida 
quyidagilarni ham keltirib o‘tish mumkin: 

1) bilim, tushuncha, tasavvur, qarashlar va ilmiy nazariyalar; 
2) maxsus bilim, tasavvur, qarashlar, nazariyalarning 

predmetlashuvi, ro‘yobga chiqishi; 
3) o‘z sohasini puxta egallash va doimiy ravishda malaka 

oshirishga ehtiyoj sezish; 
4) qonun doirasida faoliyat olib borish lozimligini chuqur anglash; 
5) o‘z kasbiy faoliyati muqaddas deb bilish hamda qonun va 

kasbiga aloqador ko‘rsatmalarni sidqidildan bajarish kerakligini doimo 
yodda tutish; 

6) vaziyatni tahlil qilish va mustaqil qaror qabul qilish uquviga ega 
bo‘lish; 

7) jinoyatchilarning ta’siriga berilmaslik; 
8) mafkuraviy plyuralizm, ko‘ppartiyaviylik, fikrlar xilma-xilligi 

sharoitida adolatli va qonuniy qaror qabul qila olish; 
9) kasbiga  sadoqatini namoyon etib bu fazilatni o‘zining e’tiqodi 

darajasiga ko‘tarish va ana shu jarayonda inson shaxsining shakllanishi 
va takomillashuvi. 

Kasbiy madaniyat elementlarining har biri o‘zaro bog‘liq holda 
inson shaxsining shakllanishi jarayonida madaniyatning insonparvarlik 
va taraqqiyparvarlik mohiyatlari to‘laroq namoyon bo‘ladi. Bu, o‘z 
navbatida, kasbiy pedagogika va psixologiya sohasida muayyan bilimlar 
darajasiga, shuningdek fuqarolarga tarbiyaviy ta’sir ko‘rsatish 
ko‘nikmalariga ega bo‘lishni nazarda tutadi.  

Kasbiy faoliyat mustaqil ijtimoiy pedagogik-psixologik hodisa 
sifatida mavjud. Shuning bilan birga, u o‘zaro aloqador, biri ikkinchisini 
taqozo etadigan ijtimoiy hayot hodisasi va shaxs umumiy 
madaniyatining tarkibiy elementi sifatidagi ikki muhim asos zamirida 
shakllanadi. 

Yuqoridagilardan kelib chiqib, har qanday kasb egasining kasbiy 
madaniyati shakllanishining asosiy yo‘nalishlari sifatida quyidagilarni 
ajratib ko‘rsatish mumkin: 

a) kasbga o‘qitish jarayonida ularda kasbiy madaniyatni 

shakllantirish; 
b) kasbiy madaniyatni bilimlarni egallash jarayonida shakllantirish; 
v) kasbiy madaniyatni o‘z ustida mustaqil ishlash jarayonida 

shakllantirish. 
Umuman olganda, har bir mutaxassisning kasbiy madaniyati 

asosini shaxsning umumiy madaniyati tashkil qiladi. Kasbiy madaniyat 
egasi bo‘lgan mutaxassis korrupsiya, korrupsion harakatlar bilan bog‘liq 
faoliyatdan o‘zini tiyadi, bunday huquqbuzarliklarga qarshi murosasiz 
kayfiyat shakllanadi. Ayniqsa, huquqiy madaniyatlilik ham kasbiy 
madaniyatning qirralarini, bo‘shliqlarini to‘ldirsa, jamiyatda qonun 
usutvorligini ta’minlanishiga va korrupsiya jinoyatchiligining olidini 
olishga xizmat qiladi. 

Mamlakatimiz mustaqillikka erishgan ilk davrdayoq korrupsiyaga 
qarshi kurashish masalasiga umumdavlat miqyosidagi vazifa sifatida 
qaralib, uning oldini olish va davlat apparatini korrupsionerlardan 
tozalash bo‘yicha izchil va muntazam ishlar olib borilmoqda. 

O‘zbekiston Respublikasida ko‘pgina huquqni muhofaza qilish 
organlari tarkibida korrupsiya va uyushgan jinoyatchilikka qarshi 
kurashuvchi alohida tuzilma va bo‘limlar shakllantirildi. Ayniqsa, 
O‘zbekiston Respublikasi Prezidentining “O‘zbekiston Respublikasida 
korrupsiyaga qarshi kurashish tizimini takomillashtirish bo‘yicha 
qo‘shimcha chora-tadbirlar to‘g‘risida”gi Farmoniga muvofiq, 2020 
yilning 29 iyunida Korrupsiyaga qarshi kurashish agentligi tashkil 
etilganligi muhim ijtimoiy-siyosiy hodisa, desak yanglishmagan 
bo‘lamiz. Agentlik tomonidan juda ko‘plab tadbirlar amalga 
oshirilayapti. Buni 2021 yilda taqdim etilgan yillik hisobotidagi 
ma’lumotlardan ham kuzatsa bo‘ladi. Xususan, 2021 yilda yoshlar, 
tadbirkorlar va keng aholi o‘rtasida turli ijtimoiy so‘rovlar tashkil etildi. 
UNICEF hamda UReport bilan birgalikda “Yoshlar korrupsiyaga qarshi 
kurashga jalb etilyaptimi?” mavzusida so‘rov o‘tkazildi. So‘rovnomada 
16 189 nafar yoshlar ishtirok etgan, respondentlarning 81%i korrupsion 
holatlar haqida xabar berishga tayyor, 39% respondentlar esa pora 
berishni korrupsiya deb hisoblamasligini bildirgan, 56% respondentlar 
korrupsiyaga qarshi kurashga o‘zlarini jalb bo‘lganligini his qilgan, 
ammo yana 36%i bu savolga yo‘q javobini berdi. “Yoshlarni 
korrupsiyaga qarshi kurashga jalb qilishning eng samarali usuli 
qanday?” degan savolga 18%i yoshlar bilan korrupsiya oqibatlarini 
muhokama qilish, 17%i korrupsiyaga qarshi tadbirlarni tashkillashtirish 

javoblarini belgilashgan91. Quyidagi diagrammada so‘rovnoma natijalari 
keltirilgan. 

5-diagramma 

81

39

56

36 korrupsion holatlar haqida xabar
berishga tayyor

pora berish korrupsiya emas

korrupsiyaga qarshi kurashga
o‘zlarini jalb bo‘lganligini his qilgan

korrupsiyaga qarshi kurashmagan

 
O‘zbekiston Respublikasining Prezidenti Sh.Mirziyoev o‘zining 

«Hozirgi zamon va Yangi O‘zbekiston» asarida «Korrupsiya faqatgina 
jinoyat yoki huquqbuzarlik emas, balki axloqiy buzuqlik hamdir. 
Shuning uchun korrupsiyaga qarshi kurashish har bir sofvijdonli 
insonning, demokratik jamiyat va davlatning muqaddas burchi 
hisoblanadi. Jamiyatda korrupsiyaga nisbatan toqatsizlik, Konstitutsiya 
va qonunlarni chinakam ma’noda hurmat qilish madaniyatini 
shakllantirish dolzarb ahamiyatga ega»92, deb yozadi. Zero, har bir xalq 
va uning uzoq o‘tmishida, rivojlanish bosqichida, o‘zgarishlar 
jarayonida korrupsiya va jinoyatchilik kabi huquqbuzarlik hodisasi sodir 
bo‘lishi ayni haqiqat. Bu esa o‘z navbatida nafaqat jinoyatchilikning 
o‘sishiga shu bilan birga, islohotlar yo‘liga jiddiy to‘siq, bozor 
iqtisodiyotiga o‘tish davrida belgilangan maqsadlarga erishishga ham 
bevosita xavf va tahdidni yuzaga keltiradi.  

Boshqa davlatlar singari O‘zbekiston Respublikasi ham bundan 
xoli emas. Korrupsiyaga va jinoyatchilikka qarshi kurash muammolariga 
bizdagi qiziqish aslo bejiz emas, albatta, bu borada keng tarqalgan va 
umume’tirof etilgan bir fikrni, ya’ni totalitarizmdan demokratiya va 
bozor munosabatlariga o‘tishdek murakkab davr mohiyatan asosiy 
siyosiy, iqtisodiy va madaniy tuzilmalarni sindirib tashlashni anglatadi, 
bu esa axloq-odob me’yorlariga salbiy ta’sir etadi va jinoyatchilik 
hamda korrupsiya muqarrar ravishda kuchayadi, degan xulosani eslatib 
o‘tish mumkin. Lekin bu hodisalar davlatimizning xavfsizligi, 
barqarorligi va pirovardida amalga oshirilayotgan islohotlarga qanday 

 
91 Ўзбекистон Республикасида коррупцияга қарши курашиш тўғрисида миллий маъруза. Ахборот 
таҳлилий маълумот. – Тошкент: Ўзбекистон Республикаси Коррупцияга qарши курашиш 
агентлиги, 2022. – Б. 50. 
92 Mirziyoyev Sh.M. Hozirgi zamon va Yangi O‘zbekiston. – Toshkent: O‘zbekiston, 2024. – B.25. 

tahdid solishini chuqur tushunish uchun ilmiy asoslangan holda qarshi 
kurash olib borish zarur. 

Hozirgi kunda mamlakatimizda korrupsiyaga qarshi kurash 
bo‘yicha huquqiy me’yorlar takomillashib bormoqda. Ushbu buzg‘unchi 
illatning naqadar xavfli ekanligi O‘zbekiston Respublikasi Prezidenti 
tomonidan doimiy ravishda ta’kidlanib kelmoqda. Jumladan, 
mamlakatimiz Prezidenti Shavkat Miromonovich Mirziyoyevning 
“Yangi O‘zbekiston taraqqiyot strategiyasi” asarida “bizning korrupsiya 
ustidan g‘alaba qozonish va “pok qo‘llar” siyosati borasidagi 
faoliyatimizning asosiy maqsadi – qonun ustuvorligiga erishish orqali bu 
illatdan xalos bo‘lish, mamlakatimizning korrupsiyani rad etadigan va 
jamiyatda unga nisbatan toqatsizlik muhitini vujudga keltiradigan 
davlatlar qatoriga kirishidan iborat”93. Mamlakatimizda korrupsiyaning 
oldini olish va unga qarshi kurashish orqali qonun ustuvorligini 
ta’minlanishiga alohida e’tibor qaratilmoqda. Korrupsiyaning oldini 
olish va unga qarshi kurashish bo‘yicha davlatimizning istiqboldagi 
asosiy ustuvor vazifalarini belgilashga qaratilgan normativ-huquqiy 
hujjatlar qabul qilinmoqda. 

Oʻzbekiston Respublikasi Prezidentining 2025 yil 30 dekabrdagi 
“Oʻzbekiston Respublikasida korrupsiyaning oldini olish va unga qarshi 
kurashish tizimini yanada takomillashtirish toʻgʻrisida”gi PF-270-son 
Farmonida ham qonun ustuvorligini ta’minlashni korrupsiyani yengish 
orqali amalga oshirish mumkinligi e’tirof etilgan. Ushbu farmon bilan 
mamlakatimizda korrupsiyaga nisbatan murosasiz munosabat bo‘lish 
bo‘yicha ustuvor yo‘nalishlar belgilangan. Jumladan, “korrupsiyaning 
oldini olish va unga qarshi kurashish sohasidagi davlat siyosatini sifat 
jihatidan yangi bosqichga koʻtarishning 2030-yilgacha boʻlgan ustuvor 
yoʻnalishlari etib belgilansin: 

(a) davlat organlari va tashkilotlari, ustav fondida (ustav kapitalida) 
davlat ulushi 50 foiz va undan ortiq boʻlgan xoʻjalik jamiyatlari (keyingi 
oʻrinlarda — davlat organlari va tashkilotlari)da korrupsiyaga qarshi 
kurashishning professional va samarali tizimini tashkil etish; 

(b) korrupsiya oqibatlari bilan kurashishdan koʻra korrupsiyaviy 
omillarni barvaqt aniqlash va preventiv mexanizmlarni joriy etish orqali 
tizimli korrupsiyaviy holatlarni oldini olish; 

(v) raqamli texnologiyalar, shu jumladan, sunʼiy intellektni joriy 
qilishni hamda ulardan samarali foydalanishni kengaytirish; 

 
93 Mirziyoyev Sh.M. Yangi O‘zbekiston taraqqiyot strategiyasi. – Toshkent: O‘zbekiston, 2022. – B. 352. 

(g) davlat organlari va tashkilotlari faoliyatida ochiqlik siyosatini 
izchil davom ettirish va muntazam takomillashtirib borish”94.  

Zamonaviy jamiyatlarda korrupsiyaga oddiy huquqbuzarlik yoki 
jinoyat sifatida qaralmaydi, balki u nafaqat davlat, shu bilan birga 
jamiyat, nufuz (aholi)ning xalqaro hamjamiyat oldidagi maqomi va 
obro‘sini pasayishiga olib keladi. Muayyan mamlakatda korrupsiya 
jinoyatining avj olib ketishi, o‘sha mamlakat obro‘sini tushib ketishiga, 
xalqaro maydonda unga nisbatan ishonchsizlikni keltirib chiqaradi. 
Iqtisodiy nuqtai nazaridan birgina xorij sarmoyasi nuqati nazaridan 
yondashganimizda ishonchilizlik oqibatida uning kirib kelish oqimi 
pasayadi  yoki umuman to‘xtaydi. 

Buning uchun davlatning xalqaro doiralarda, nufuzli xalqaro 
reytinglarda o‘rinlarini quyiga tushib ketmasligi, umuman olgan, 
mamlakatda korrupsiya illatini bartaraf etish uchun korrupsiyaviy 
siyosat yuritilishi maqsadga muvofiq. “Korrupsiyaga qarshi kurashishda 
siyosiy rahbarlik instituti haqida yaxlit tasavvurlar tizimini shakllantirish 
zarur. Bu amaliy jihatdan quyidagi tarkibiy elementlarni o‘z ichiga 
oluvchi konsepsiyadir: 

korrupsiyaga qarshi kurashish mexanizmi to‘g‘risidagi ilmiy 
tasavvurlar; 

korrupsiyaga qarshi kurashishning maqsad va vazifalari; 
korrupsiyaga qarshi faoliyatning asosi sifatidagi tamoyillar 

(prinsiplar); 
korrupsiyaga qarshi faoliyatni dasturlashtirish va rejalashtirish”95. 
O‘zbekiston Respublikasining Prezident Shavkat Miromonovich 

Mirziyoev “barcha islohotlarimizda inson va uning manfaatlari birinchi 
o‘rinda turadi. Xalqimizning farovon va qulay hayot kechirishini 
ta’minlash davlat organlarining vazifasidir. O‘z navbatida, fuqaro va 
davlat o‘rtasidagi munosabatlarda mavjud byurokratik to‘siqlarni keskin 
qisqartirish hamda ushbu jarayonda uchrayotgan korrupsiyaviy omillarni 
bartaraf etishga qaratilgan ishlarni ham izchil davom ettirishimiz 
kerak”96 ligiga yana bir bor e’tibor qaratgan. 

Darhaqiqat, O‘zbekiston Respublikasi Konstitutsiyasining 2-
moddasiga binoan «Davlat xalq irodasini ifoda etib, uning manfaatlariga 

 
94 Oʻzbekiston Respublikasi Prezidentining 2025 yil 30 декабрдаги “Oʻzbekiston Respublikasida 
korrupsiyaning oldini olish va unga qarshi kurashish tizimini yanada takomillashtirish toʻgʻrisida”ги PF-
270-son Farmoni // Qonunchilik maʼlumotlari milliy bazasi, 30.12.2025-y., 06/25/270/1252-son 
95 Иванова А. А. Коррупция и система противодействия. – Нижний  Новгород: Радонеж, 2022. – С. 
91. 
96 Mirziyoyev Sh.M. Hozirgi zamon va Yangi O‘zbekiston. – Toshkent: O‘zbekiston, 2024. – B.70. 

xizmat qiladi. Davlat organlari va mansabdor shaxslar jamiyat va 
fuqarolar oldida mas’uldirlar» deyiladi. Asosiy qonunning bunday 
talablari davlat hokimiyati, davlat xizmati va mahalliy o‘zini o‘zi 
boshqarish organlarining faoliyat mexanizmlarida yoki ularning 
sohalarida mansabdor shaxslarning mas’uliyatini oshiradi, davlat 
apparatining fuqarolar oldidagi majburiyatlarini belgilab beradi. 

Davlat apparati tizimida mansab suiiste’molchiligi, poraxo‘rlik, 
uyushgan yoki korrupsion jinoyatchilikning ijtimoiy xavfliligi aynan shu 
tizim buzilishiga yoki zararlanishiga sabab bo‘ladi. Davlatning siyosiy, 
iqtisodiy, huquqiy tizimga putur yetkazadi. Korrupsiya jinoyatchiligini 
mansabdorlik jinoyatlarisiz tasavvur etib bo‘lmaydi. Mansabni 
suiiste’mol qilish orqali mulkni talon-toroj qilish yoki poraxo‘rlik 
jinoyatlari korrupsiya jinoyatchiligining eng xavfli ko‘rinishlari bo‘lib 
hisoblanadi. 

Shu jihatdan O‘zbekistonda ham muayyan darajada ushbu ijtimoiy 
salbiy hodisa – korrupsiya mavjud. Unga qarshi kurash ham xalqaro 
miqyosda, ham respublikamizda dolzarb muammolardan hisoblanadi. 
Chunki korrupsiya jinoyatchilik, ayniqsa uyushgan jinoyatchilik bilan 
bevosita bog‘liqdir. 

Ammo, korrupsiyaga qarshi kurash faqat jinoyat-huquqiy yoki 
kriminologiyaga oid muammo bo‘lmay, ushbu voqelik murakkab 
siyosiy, iqtisodiy va ma’naviy muammo hisoblanadi. Korrupsiya 
darajasi yuqori bo‘lgan davlatning xalqaro miqyosdagi hamda fuqarolar 
oldidagi obro‘si tushib ketadi. Quyidagi diagramma orqali xalqaro 
Transparency International tashkiloti tomonidan e’lon qilingan reyting 
bo‘yicha O‘zbekistonni korrupsiyani idrok qilish indeksida egallagan 
o‘rnini ko‘rishimiz mumkin.  

Korrupsiyaning oldini olish va unga qarshi kurashish orqali uning 
jamiyatga xavfini kamaytirish mumkin bo‘lsa, qonun ustuvorligini 
ta’minlash orqali uni butunlay bartaraf etishga erishish mumkin. 
Transparency International bosh direktori Maíra Martini bu haqida 
shunday deydi: “Korrupsiyaga qarshi kurashda rahbariyatning uzoq 
muddatli pasayishi xavotirli manzarani ko‘rmoqdamiz. Hatto AQSh, 
Buyuk Britaniya va Yangi Zelandiya kabi rivojlangan demokratik 
davlatlar ham samaradorlikning pasayishini boshdan kechirmoqda. Jasur 
rahbariyatning yo‘qligi standartlar va qonunlarni ijro etishning 
zaiflashishiga olib keladi, bu esa butun dunyo bo‘ylab korrupsiyaga 
qarshi kurashga bo‘lgan ambitsiyalarni pasaytiradi. 

Shu bilan birga, ko‘plab shtatlar fuqarolik makoniga cheklovlarni 
kuchaytirmoqda. Fuqarolar, NNTlar va jurnalistlar uchun hokimiyatni 
suiiste'mol qilishga qarshi kurashishni qiyinlashtirish yoki xavfli qilish 
orqali ular shaffoflik va hisobdorlikni pasaytirmoqda. Bu 
korruptsiyaning gullab-yashnashiga imkon beradi. 

Davlat sektori eng kam korruptsiyaga ega bo‘lgan davlatlarda, 
hatto CPI ularni o‘lchamasa ham, jiddiy halollik muammolari mavjud 
bo‘lishi mumkin - ko‘pchilik korruptsiyadan tushgan mablag'larni 
chegaralar orqali va pul yuvish sxemalariga o‘tkazishni osonlashtirish 
orqali boshqa mamlakatlarda korruptsiyani kuchaytiradi. 

Bu shunday bo‘lishi shart emas. Korrupsiyaga qarshi kurashuvchi 
global harakat sifatidagi tadqiqotlarimiz va tajribamiz shuni ko‘rsatadiki, 
hokimiyatni umumiy manfaatlar uchun qanday qilib hisobga olish 
kerakligi haqida aniq reja mavjud. Adliya tizimlarini mustahkamlash, 
davlat xizmatlari va xarajatlar ustidan nazoratni kuchaytirish va maxfiy 
pullarni saylovlardan uzoqroq tutish bo‘yicha harakatlar orqali 
taraqqiyotga erishish mumkin. Shuningdek, korruptsiyaga uchragan 
pullarning chegaralardan o‘tishiga yo‘l qo‘yadigan maxfiylik 
bo‘shliqlarini yopish bilan birga, fuqarolik makonini, demokratiyani va 
ommaviy axborot vositalari erkinligini himoya qilish juda muhimdir”97. 

Shuni ham ta’kidlash zarurki, fuqarolarning vatanparvarligi ham 
qonun ustuvorligini ta’minlashda, korrupsion harakatlarning oldini 
olishda muhim o‘rin tutadi. Bunda ularning huquqiy bilimlarga ega 
bo‘lishi bilan birga, qonunlarning mohiyatini bilishi, tushunishi 
muhimdir.  

Shuning uchun ham qonun ustuvorligi barchaning hayotiy 
 

97 Martini М. The anti-corruption leadership gap // https://www.transparency.org/en/cpi/2025 – мурожаат 
санаси 20.03.26 

faoliyatidan o‘rin egallashi maqsadga muvofiqdir. Shu jihatdan ham 
ularni vatanparvarlik ruhida tarbiyalashda qonunga rioya etish 
munosabatini shakllantirish funksiyasi ularni qonunlarning mohiyatini 
to‘g‘ri tushunish, to‘g‘ri ijrosini ta’minlash, eng asosiysi, qonun 
ustuvorligini ta’minlash huquqiy davlat qurishning asosini yaratish 
kabilarga oid bilimlarni shakllantiradi. 

Fuqarolarda qonunga bo‘lgan ishonchning yuzaga kelishi, eng 
avvalo, ularning irodasi, chuqur ichki huquqiy ishonchi bilan bog‘liq. 
Huquqiy ishonch esa uning psixologiyasi bilan chambarchas bog‘liqdir. 
Qonunga bo‘lgan hurmat har bir fuqaroning ichki ruhiyatini aks ettiradi. 

O‘zbekistonda erkin fuqarolik jamiyatini shakllantirish, 
fuqarolarning xalqparvarlik ruhida tarbiyalash, ularning huquqiy 
madaniyatini yuksaltirish maqsadida sud-huquq tizimida amalga 
oshirilgan tub islohotlar natijasida: qonun ustuvorligi, qonunga 
itoatkorlik va qonuniylik prinsiplarining ta’minlanayotgani; demokratik 
qadriyatlarning huquqiy voqelikka singib borayotgani; keng xalq 
ommasining jamoat birlashmalari, siyosiy partiyalar va nodavlat 
notijorat tashkilotlari orqali huquqiy normalarni targ‘ibot-tashviqot 
qilish hamda ularni amalga oshirish jarayonlariga keng jalb 
etilayotganligi; inson huquqlari va erkinliklari bilan bog‘liq g‘oyalar, 
qadriyatlarni hamda xalqaro mezonlarni qonuniy mustahkamlashning 
izchil amalga oshirilayotgani; davlat bilan fuqarolarning o‘zaro huquq 
va burch bilan bog‘liqligi hamda o‘zaro mas’ulligi prinsipining 
amaliyotda ta’minlanishi kengayib borayotgani – bularning bari 
jamiyatda huquqiy madaniyatning yangi bosqichga ko‘tarilganligini 
ko‘rsatmoqda. 

XULOSA 
 
Qonun ustuvorligi, qonun oldida barchaning tengligi prinsiplari – 

demokratiyaning asosiy talablari sifatida ma’naviyat bilan 
uyg‘unlashadi. Zero, inson ma’naviyatining ifodasi bo‘lgan insof, 
o‘zgalarga nisbatan hurmat-izzat va halollikka putur yetsa, ya’ni bir 
odam boshqalarning huquqlarini buzsa, qonun «ishga tushadi»  va 
kimning haq yoki nohaq ekanligini «adolat tarozisida o‘lchab beradi». 

Jamiyatda qonun ustuvorligiga erishish uchun ularga so‘zsiz rioya 
etish majburiyatga emas, balki ma’naviy fazilatga aylanmog‘i lozim. 
Zo‘rlik, bosim ko‘rsatish, qo‘rqitish va majburlash qonunlarga nisbatan 
ishonchni emas, aksincha ishonchsizlikni vujudga keltirishi mumkin. 
Shuning uchun odamlarni demokratiyaga o‘rgatish zarur, toki ular 
shaxsiy javobgarlik hissini tuysinlar, axloq me’yorlariga rioya etish 
ularning ichki zaruriyatiga aylansin. 

Demokratik sharoitda tom ma’noda jamiyatni «qonun» boshqaradi. 
G‘arbda «demokratiya – qonun diktaturasi»  degan prinsip ustuvorlik 
qiladi. Biroq qonun diktaturasining ham o‘ziga xos kamchiligi bor. 
Qonun diktaturasi, hukmronligi axloqni, ma’naviyatni zaiflashtirishi 
mumkin. Hozirgi G‘arbiy Yevropa mamlakatlaridagi oila ekologiyasi, 
bir jinslilar nikohi va boshqalar bunga misol bo‘la oladi. 

Qonun ustuvorligi qonunning axloq va ma’naviyat izmida 
bo‘lishini talab etadi. Qonun chiqaruvchi organlar ishlab chiqayotgan 
qonunlar tabiat va jamiyat qonunlari bilan uyg‘unlikda bo‘lib, ularning 
insonga xizmat qilishi talab etiladi. Qonunlarning sifati ularning inson 
manfaatlariga nechog‘lik xizmat qilishi bilan belgilanadi. Shu bois, 
O‘zbekistonda hududiy vakillik organi bo‘lgan Senat, doimiy asosda 
ishlaydigan Qonunchilik palatalaridan iborat parlament – Oliy Majlis 
tashkil etildi. Shubhasiz qonun ustuvor bo‘lishi, fuqarolarning 
qonunlarga itoatkorligi parlament tomonidan qabul qilinayotgan 
qonunlarga bog‘liq. Jamiyatdagi ijtimoiy munosabatlarni tartibga 
solishga xizmat qiladigan “ishlaydigan” qonunlar qabul qilinsa va ushbu 
qonunlar “ishlasa” o‘z-o‘zidan qonun ustuvorligi ta’minlanadi.  

Yangi O‘zbekistonda qonunlarning sifatli bo‘lishi va hayotda 
so‘zsiz ijrosini topishi oxirgi yillarda qabul qilingan strategiyalarda ham 
o‘z aksini topgan. O‘zbekiston Respublikasi Prezidenti 
Sh.M.Mirziyoyev tashabbuslari bilan qabul qilingan 2017–2021 yillarda 
O‘zbekiston Respublikasini rivojlantirishning strategiyasi, 2022 – 2026 

yillarga mo‘ljallangan Yangi O‘zbekistonning taraqqiyot strategiyasi, 
“O‘zbekiston – 2030” strategiyalarida ham qonun ustuvorligi prinsipiga 
alohida e’tibor qaratilib, qonunni buzishga, uni paymol qilishga hech 
kimning haqqi yo‘q ekanligi nazarda tutilgan. 

O‘zbekiston Respublikasi Prezidenti Sh.M.Mirziyoyev barcha nutq 
va ma’ruzalarida qonunlarning sifatini oshirishga alohida e’tibor qaratib, 
deputatlarni qonunchilik va normativ-huquqiy bazadagi kamchilik va 
nuqsonlarga imkon qadar tezroq barham berishga, sifatli hamda 
jamiyatda ijtimoiy munosabatlarni amalda tartibga soladigan  qonunlar 
qabul qilishga chaqirdi.  

Qonunlarning ustuvorligini ta’minlash, fuqarolarning qonunlarga 
itoatkorligini ro‘yobga chiqarish uchun jamiyatdagi muammolarning 
yechimini xalqning orasidan izlash lozim bo‘ladi. Buning uchun 
masalaga nafaqat amaliy tomondan, shu bilan birga ilmiy-nazariy 
yondashuvlarga ham alohida o‘rin ajratish lozim. Jamiyatda yuzaga 
kelgan ijtimoiy, iqtisodiy, siyosiy, ma’naviy muammolar bir-biriga 
dialektik bog‘liq. Ularning yechimiga kompleks jihatdan yondashish, 
har bir detaliga e’tibor qaratish va ilmiy tadqiq etish samarali natijalarni 
beradi. Shubhasiz muammoga ilmiy yondashuv natijasida yuzaga kelgan 
xulosalar qonunchilik siyosati (qonun, qaror, normativ-huquqiy 
hujjatlar)da aks etishi, uning ijrosini mukammal darajada bo‘lishiga, 
turli huquqbuzarlik (ma’muriy, jinoiy, korrupsion va boshq.)larning 
oldini olishga, eng asosiysi qonunga hurmat ruhini qaror topishiga olib 
keladi. Bu deputat va olimlarimizning oldiga yana bir bor mas’uliyatli 
vazifa yuklanganligini anglatadi. 

GLOSSARIY 
 

AKT – dalolatnoma, huquqiy hujjat (qonun hujjati, normativ 
yuridik hujjat, huquqiy hujjat) yoki tegishli organlar yoxud mansabdor 
shaxslarning harakati. 

AKTIV (faol, faollar) – biror jamoa, muassasa, organ, jamoat 
birlashmasining ichki hayotida va ishlarida ishtirok etuvchi eng ishchan 
shaxslar guruhini, mahalliy o‘zini o‘zi boshqarish organlariga, davlat 
hokimiyati organlariga, deputatlar va mansabdor shaxslarga ularning 
vazifalarini amalga oshirishda ixtiyoriylik asosida (shaxsan yoki har xil 
jamoatchilik kengashlari, komissiyalar, qo‘mitalar, tashabbuskor 
guruhlar va h.k. tarkibida) ko‘maklashuvchi fuqarolarni ifodalash uchun 
konstitutsiyaviy-siyosiy amaliyotda qo‘llaniladigan tushuncha. 

APPARAT – davlat organlari yoki munitsipial organlar, 
muassasalar, shuningdek shu organlarning umumiy yoki bir-biriga yaqin 
vazifalarni bajaradigan va biron-bir sohaga rahbarlikni, organlar, 
muassasalar va ularning rahbarlari faoliyatini ta’minlaydigan mansabdor 
shaxslar majmui. 

AXBOROT XIZMATI – bu foydalanuvchilarning talablariga mos 
ravishda uni qonun hujjatlariga muvofiq axborot mahsulotlari bilan 
ta’minlashga qaratilgan harakat. 

AXBOROT ERKINLIGI – O‘zbekiston Respublikasi 
Konstitutsiyasining 33-moddasiga muvofiq, har kim istalgan axborotni 
izlash, olish va uni tarqatish huquqiga ega. Axborot olish faqat qonunga 
muvofiq hamda inson huquq va erkinliklari, konstitutsiyaviy tuzum 
asoslari, jamiyatning axloqiy qadriyatlari, mamlakatning ma’naviy, 
madaniy va ilmiy salohiyatini muhofaza qilish, xavfsizligini ta’minlash 
maqsadida cheklanishi mumkin. 

BIKAMERALIZM (ikki palatalilik) – parlamentda ikkita 
palataning faoliyat olib borishi. 

VAZIRLAR MAHKAMASI – O‘zbekiston Respublikasida ijro 
etuvchi hokimiyat, hukumat.  

VAKOLAT – (arabcha vakillik, huquqdorlik) bu biror shaxs, 
muassasa, tashkilot, davlat va sh .k. nomidan ish qilish uchun berilgan 
huquq, vakillik huquqi; vakolatli – vakolati bor, vakillik huquqiga ega 
bo‘lgan.  

VOTUM – (lot. «xohish», «iroda» – ma’nolarini anglatadi).  

DAVLAT – (ar. mamlakat) o‘z fuqarolarining ijtimoiy-siyosiy 
huquqlarini himoya qiluvchi, bunga qarshi turuvchi kuchlarning 
qarshiligini sindiruvchi hokimiyat organlari va siyosiy tashkilotlari 
tizimiga ega bo‘lgan mustaqil mamlakat. 

DAVLAT BOShQARUVI (tashkiliy nuqtai nazardan) – boshqa-
ruv sub’ekti (davlat, davlat organlari yoki mansabdor shaxslar)ning 
boshqaruv ob’ekti (jamiyat, fuqarolar)ga nisbatan hokimiyat ta’siri; 
qonun asosida va uni amalga oshirish maqsadida turli sohalarda 
(ijtimoiy-madaniy, xo‘jalik va ma’muriy-siyosiy qurilish) davlat 
boshqaruvi funksiyalarini amalga oshiruvchi ijro hokimiyati 
organlarining maqsadga muvofiq tashkil etilgan, qonunosti, ijrochilik-
farmoyish berish va tartibga solishga qaratilgan faoliyati.  

DEKLARATSIYa (fr. declaration – bayonnoma) – qonundan 
farqli o‘laroq deklaratsiya huquq va erkinliklarni e’lon qiladi, 
konstitutsiya esa fuqarolar uchun ham, shu davlat hududida yashovchi 
odamlar uchun ham majburiy ravishda amal qilishni o‘rnatadi. 

DEMOKRATIYa – (yunon. demokratia – xalq hokimiyati, demos 
– xalq va kratos – hokimiyat) – xalq hokimiyatchiligi. Demokratiya 
xalqning davlat organlarini tuzish, ular ishida ishtirok etish, davlat 
organlari ishini tashkil etish, mamlakatda inson huquqlarini ta’minlash 
orqali namoyon bo‘ladi. U davlat bilan inson munosabatlarini belgilaydi. 
Demokratiya bevosita va vakillik demokratiyasi shaklida bo‘ladi. 
Demokratiya hamma narsada xohlagancha erkinlik bo‘lmasdan, 
qonunga asoslangan erkinlikdir. Demokratiyaning ajralmas qismi 
intizom, qonunlarni hurmat qilish, boshqalarning haq-huquqini himoya 
qiliщdir. 

JAMOATChILIK NAZORATI – fuqarolik jamiyatining eng 
muhim belgilaridan bo‘lib, davlat hokimiyati va boshqaruv organlari, 
ularning mansabdor shaxslari faoliyatini fuqarolik jamiyati institutlari, 
keng jamoatchilik tomonidan qonunga muvofiqligini muntazam nazorat 
qilish tushuniladi.  

JISMONIY ShAXS – ushbu tushuncha orqali O‘zbekiston Res-
publikasining fuqarolari, boshqa davlatlarning fuqarolari hamda 
fuqaroligi bo‘lmagan shaxslar ifodalanadi (O‘zR FK 16-moddasi) 

INSON HUQUQLARI – insonning davlat bilan munosabatdagi 
huquqiy holatini, uning iqtisodiy, siyosiy va madaniy sohalardagi 
imkoniyatlarini tavsiflash tushunchasi. 

INSON HUQUQLARI BO‘YIChA MILLIY INSTITUTLAR – 
Konstitutsiyaga yoki qonunga muvofiq hukumat tomonidan tashkil 

etiladigan hamda asosiy vazifasi inson huquqlarini rag‘batlantirish va 
himoya etishga qaratilgan organ. 

KONSTITUTSIYa – (lotincha constitution – tuzish) qoida, nizom 
ma’nolarini anglatadi. Konstitutsiyada jamoat va davlat tuzilishi, davlat 
hokimiyati va boshqaruvining asoslari, fuqarolarning asosiy huquq va 
majburiyatlari aniq belgilab beriladi. 

KO‘PPARTIYaVIYLIK – ikki yoki undan ortiq siyosiy 
partiyaning davlat hokimiyati vakillik organlarini shakllantirish, 
boshqarish va nazorat qilishda ishtirok etishini ta’minlovchi siyosiy-
huquqiy tizimdir.  

KORRUPSIYa – (lot. corrumpō – aynish, chirish, buzilish) – 
mansabdor shaxsning vakolatlaridan foydalangan holda lavozimini 
shaxsiy boyish maqsadida suiisteʼmol qilishidan iborat amaliyot. 

MULK – moddiy va ma’naviy ne’matlarning muayyan kishilar 
egaligida bo‘lishi va ular tomonidan  o‘zlashtirilishi, mulkga  egalik  
huquqi  hamda  mulk ob’ektlariga egalik, ularni bo‘lish, taqsimlash 
bo‘yicha kishilar o‘rtasida yuzaga keladigan iqtisodiy munosabatlar 
shuningdek, mulk  ob’ekti yer va yer osti boyliklari, korxona, bino, 
inshootlar, mashina va uskunalar, tayyor mahsulot,  pul,  qimmatli  
qog‘ozlar,  san’at  va  adabiyot  asarlari,  ilmiy  va  texnikaviy 
ishlanmalar kiradi. 

NODAVLAT NOTIJORAT TAShKILOTI – jismoniy va (yoki) 
yuridik shaxslar tomonidan ixtiyoriylik asosida tashkil etilgan, daromad 
(foyda) olishni o‘z faoliyatining asosiy maqsadi qilib olmagan hamda 
olingan daromadlarni (foydani) o‘z qatnashchilari (a’zolari) o‘rtasida 
taqsimlamaydigan o‘zini o‘zi boshqarish tashkilotidir. 

OLIY MAJLIS – O‘zbekiston Respublikasining oliy vakillik va 
qonun chiqaruvchi organi. 

OMBUDSMAN – (shved. ombudsman – biron kishi 
manfaatlarining vakili) turli xil ma’muriy organlar, shuningdek xususiy 
shaxslar va birlashmalar faoliyatini qonuniyligini, ularning fuqarolar 
huquq va erkinliklariga rioya etishini nazorat qilish uchun maxsus 
saylangan (tayinlangan) mansabdor shaxs. Masalan, O‘zbekiston 
Respublikasi Oliy Majlisining Inson huquqlari bo‘yicha vakili. 

PARTIYa GURUHI – siyosiy partiyaning  saylovoldi  dasturini 
mahalliy ijro hokimiyati  qarorlariga singdirish  maqsadida  mahalliy 
Kengashlarga saylangan  kamida  besh nafar deputatdan iborat uyushma. 

PARTIYaVIY TIZIM – mamlakatdagi mavjud va faoliyat 
ko‘rsatayotgan barcha siyosiy partiyalar majmui va ularning o‘zaro 
munosabati. 

PREZIDENT – (lot. praesidens – oldinda o‘tiruvchi) ko‘pchilik 
respublika shaklida idora qilinadigan mamlakatlarda saylab qo‘yiladigan 
davlat boshlig‘i. 

PARLAMENT – bu so‘zning asl ma’nosi “munozara joyi”, 
fransuzcha “parlie” – gap-so‘z, bahs, “ment” – joy, o‘rin demakdir. 
Demokratik davlatlarda oliy vakillik va qonunchilik organining nomidir. 
Parlament birinchi marta XIII asrda Angliyada tashkil qilingan. Oliy 
vakillik organlari bir necha mamlakatlarda jumladan, Buyuk Britaniya, 
Fransiya, Italiya, Kanada, Belgiyada to‘g‘ridan-to‘g‘ri parlament deb 
ataladi. AQSh va ba’zi Lotin Amerikasi mamlakatlarida Kongress, 
Rossiyada Federal Majlis, Latviya, Polshada Seym deb ataladi. 
O‘zbekistonda esa, u Oliy Majlisdir.  

PARLAMENT NAZORATI – davlat nazoratining bir shakli 
bo‘lib, ko‘proq siyosiy xarakterga ega. Parlament nazoratining ta’sir 
kuchi Prezidentlik va parlamentar respublikalarda har xil bo‘ladi. 
Parlament nazorati hukumat va boshqa organlarning hisobotlari, 
axborotini eshitish, ma’lum masalani o‘rganish yuzasidan maxsus 
komissiyalar tuzish hamda o‘zining organlari, deputatlari, qo‘mita va 
komissiyalari faoliyati orqali tashkil qilinadi. 

RAHBAR – davlat organi, korxona va muassasaning funksiya-
larini amalga oshirib: unga bo‘ysundirilgan davlat xizmatchilari 
apparatining ish faoliyatini yo‘naltiradi; ishga qabul qilish va ishdan 
bo‘shatish, intizomiy javobgarlikka tortish, moliyaga hamda tovar-
moddiy boyliklarga egalik qilish, rag‘batlantirish, mazkur organ 
nomidan imzo chekish va boshqa yuridik ahamiyatli harakatlarni sodir 
etish huquqiga ega bo‘lgan mansabdor shaxs. 

SIYoSIY PARTIYa – bu kishilarni ma’lum bir g‘oya atrofida 
ixtiyoriy ravishda birlashtirgan, o‘z g‘oyasini hayotga tatbiq etish 
maqsadida hokimiyat uchun kurash olib boruvchi, o‘zining dasturi, 
nizomi, tarkibiy tuzilishiga ega bo‘lgan siyosiy tashkilotdir. 

SIYoSIY TUZUM – tegishli jamiyat va davlatdagi hokimiyatning 
tashkil etilish xarakteri, uning tartibot tizimi, ommaviy ishlarni 
boshqarishda davlat va jamoat negizlarining nisbati, shaxsning holati, 
real amaldagi siyosiy tartib. 

SUD HOKIMIYaTI – hokimiyatlar bo‘linishi qoidasiga ko‘ra, 
davlat hokimiyatining alohida va mustaqil tarmog‘i. U o‘zida: odil 

sudlovni amalga oshirish va boshqa qonuniy vakolatlarni amalga 
oshiruvchi davlat organlari tizimini mujassamlashtiradi.  

FRAKSIYa – siyosiy partiyaning g‘oya va saylovoldi dasturini 
qonunlarga singdirish maqsadida Oliy Majlis Qonunchilik palatasiga 
saylangan kamida to‘qqiz nafardan iborat deputatlar uyushmasi.  

FUQAROLIK JAMIYaTI – har bir inson manfaatini ustuvor 
bo‘lgan, huquqiy an’ana va qonunlarga hurmat muhiti shakllantirilgan, 
umuminsoniy qadriyatlar e’zozlanadigan, inson huquqlari va erkinliklari 
so‘zsiz ta’minlanadigan, davlat hokimiyatining samarali jamoatchilik 
nazorati mexanizmlari vujudga keltirilgan, insoniy munosabatlar chuqur 
ma’naviy-madaniy qadriyatlarga tayanadigan erkin demokratik huquqiy 
jamiyat. 

FUQAROLIK JAMIYaTI INSTITUTLARI – fuqarolarning 
o‘zini o‘zi boshqarish organlari, siyosiy partiyalar va harakatlar, kasaba 
uyushmalari, jamoatchilik tashkilotlari hamda fondlari, nodavlat 
notijorat tashkilotlari, ommaviy axborot vositalari kabilar tushuniladi. 
Ular ijtimoiy sheriklik asosida aholining barcha qatlamlari manfaatlarini 
himoya qilishda davlat idoralariga ko‘makdosh bo‘lib, jamoatchilik 
nazoratini muvaffaqiyatli amalga oshirayapti. 

FUQAROLARNING O‘ZINI O‘ZI BOShQARIShI – 
fuqarolarning mahalliy ahamiyatga molik masalalarni o‘z 
manfaatlaridan, rivojlanishning tarixiy xususiyatlaridan, shuningdek 
milliy va ma’naviy qadriyatlardan, mahalliy urf-odatlar va an’analardan 
kelib chiqqan holda hal qilish borasidagi O‘zbekiston 
Respublikasining Konstitutsiyasi va qonunlari bilan kafolatlanadigan 
mustaqil faoliyatidir 

ELEKTORAT – davlat, ma’muriy-hududiy birlik, saylov okrugi 
barcha saylovchilarining umumlashtirilgan nomi. Bundan tashqari, 
mazkur tushuncha muayyan deputatni, saylab qo‘yiladigan mansabdor 
shaxsni qo‘llab-quvvatlovchi saylovchilarni anglatishi ham mumkin 
(inglizchadan tarjimada «electorate» saylovchilar kontingenti, saylov 
korpusi degan ma’noni bildiradi). 

YuRIDIK ShAXS – O‘zbekiston Respublikasi fuqarolik qonun-
lariga binoan, mulk sifatida, xo‘jalik yurituvida yoki operativ 
boshqaruvida alohida mulkka ega bo‘lgan hamda o‘z majburiyatlari 
bo‘yicha ushbu mulki bilan javob beradigan, o‘z nomidan mulkiy va 
shaxsiy nomulkiy huquqlarni ola biladigan va amalga oshira oladigan, 
majburiyatlarga ega bo‘la oladigan, da’vogar va javobgar sifatida sudda 
qatnasha oladigan tashkilot. 

QONUN – davlat hokimiyati tomonidan qabul qilingan, hamma 
uchun majburiy bo‘lgan ijtimoiy-huquqiy me’yor va munosabatlarni 
belgilovchi rasmiy qoida; ana shunday munosabatlarni mustahkamlash, 
rivojlantirish va tartibga solish vositasi. 

QONUNGA ITOATKORLIK – bu huquqiy davlatning asosiy 
tamoyili bo‘lib, fuqarolar, mansabdor shaxslar va institutlardan ularga 
nisbatan shaxsiy munosabatlaridan qat’i nazar, belgilangan me’yorlarga 
rioya etishni talab etadi. U me’yorlarga rioya etmaslik javobgarlikka 
sabab bo‘lishini nazarda tutgan holda ijtimoiy tartibni ta’minlaydi. 
Huquq falsafasida qonunga bo‘ysunish majburiyatini asoslashga turlicha 
yondashuvlar mavjud – axloqiy burchdan tortib majburiy zaruratgacha. 

QONUNCHILIK TASHABBUSI HUQUQI – bu qonun 
loyihasini qonun chiqaruvchi organning muhokamasiga kiritish 
huquqidir. Qonun hujjatlari tashabbusini qonunchilik tashabbusi huquqi 
sub’ektlari O‘zbekiston Respublikasi Oliy Majlisining Qonunchilik 
palatasiga kiritish orqali amalga oshiriladi. 

QONUN USTUVORLIGI – barcha davlat hokimiyati organlari 
faoliyatida Konstitutsiya va qonunlar oliy yuridik kuchga ega bo'lib, 
ularning hokimiyat tomonidan chiqariladigan boshqa barcha normativ 
hujjatlar va yo'riqnomalardan ustun turishini anglatadi. 

HOKIMIYaT BO‘LINIShI PRINSIPI – davlat nazariyasining 
asosiy prinsiplaridan biri bo‘lib, unga ko‘ra yagona davlat hokimiyati 
mustaqil va bir-biriga bo‘ysunmaydigan qonun chiqaruvchi, ijro etuvchi 
va sud hokimiyatiga bo‘linadi. Ushbu prinsipning vazifasi davlat 
hokimiyati to‘laligicha bir shaxs yoki organ qo‘lida jamlanishiga yo‘l 
qo‘ymaslikdan iborat. 

HUKUMAT – davlatning oliy kollegial ijro etuvchi organi. 
Hukumat turli mamlakatlarda turlicha nomlanishi mumkin: Vazirlar 
kengashi (Fransiya, Italiya, Polsha), Vazirlar Mahkamasi (Buyuk 
Britaniya, O‘zbekiston), Davlat kengashi (XXR) va boshqalar. Hukumat 
partiyasiz, bir partiyali va koalitsion bo‘lishi mumkin. Hukumatni tuzish 
tartibi boshqaruv shakliga bog‘liq bo‘ladi. 

HUQUQ – davlat hokimiyati tomonidan belgilanadigan va 
qoʻriqlanadigan, jamiyatda kishilarning oʻzaro munosabatlarini va 
boshqalarni tartibga soladigan qonun-qoidalar, meʼyorlar majmui. 

 Shaxsga biror ish-harakat qilish uchun berilgan, davlat qonunlari 
yoki boshqa normativ-huquqiy hujjatlar bilan mustahkamlangan, 
kafolatlangan imkoniyat, erk, ixtiyor. 

HUQUQIY DAVLAT –  bu huquq asosida harakatlanuvchi, 
jamiyatning barcha a’zolari manfaatlarini ifoda etuvchi, ularni 
birlashtirib va muvofiqlashtirib turuvchi siyosiy tashkilot. Huquqiy 
davlatda qo‘yidagi shartlar albatta bo‘lishi kerak: xalq hokimiyatining 
amalga oshishi; shaxsning huquq va erkinliklarining hech kim, shu 
jumladan, davlat tomonidan ham hech qanday holda buzilmasligi; 
Konstitutsiya va qonunning ustunligi; hokimiyatning bo‘linishi 
tamoyiliga amal qilish; sudlarning mustaqilligi. Huquqiy davlatda eng 
oliy qadriyat inson hisoblanadi. 

HUQUQIY MADANIYAT – jamiyatning qonunga rioya qilish 
darajasi, aholining qonunlardan xabardorligi, fuqarolarning hamda 
mansabdor shaxslarning huquq me’yorida harakat qilish va 
qonunbuzarlarga nisbatan qat’iy bo'lishidir 

HUQUQIY ONG – ijtimoiy ong shakli bo‘lib, jamiyat 
aʼzolarining mavjud huquqiy munosabatlar va huquqni tushunishi, 
huquq-tartibot haqidagi tasavvurida oʻz aksini topadi. Huquqiy ong 
nafaqat amaldagi huquq, balki uning tarixi, shuningdek boshqa 
jamiyatlardagi voqeliklarni bilishni ham oʻz ichiga oladi. Shaxs, guruh 
va jamiyatning huquqiy ongi mavjud. Huquqiy ong huquqiy mafkura va 
huquqiy psixologiyadan tashkil topgan.  

